
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒪᐃ 3, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, 
ᑕᐃᕕᑎ ᐃᒃᑲᕐᕆᐊᓗᒃ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒋᓕᓐ ᒪᒃᓖᓐ,  ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᕼᐊᓐᑐ ᑐᑐ, 
ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: Hᐊᕕᐅᔭᖅ ᑐᒃᓯᐊᕈᓐᓇᖅᐱᑦ ᒪᑐᐃᕐᓯᔾᔪᑎᒥᒃ? 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᐅᓐᓄᒃᓴᒃᑯᑦ. ᓯᕗᓕᖅ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴ 2. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 080-1(6): ᐅᖅᓱᖅᑑᒥ ᓇᓐᓄᒃᑕᐅᔪᓐᓇᖅᑐᑦ 
 
ᐳᑭᕐᓇᖅ (ᑐᓵᔨᑎᒍᑦ): ᐅᖃᖅᑏ, ᐅᓪᓛᖑᔪᖅ ᐊᒃᓱᐊᓗᒃ ᖁᕕᐊᓱᒃᐳᖓ ᓇᖏᕐᓯᒋᐊᒃᓴᖅ ᐅᓪᓗᒥ. 
ᒪᓕᒐᓕᐅᖅᑎᐅᖃᑕᐅᓯᒪᓕᕋᒪ ᐅᑭᐅᓂᒃ ᐱᖓᓱᓂᒃ ᐊᒻᒪᓗ ᖁᖓᓯᕈᕋ ᐊᑐᓕᑕᐃᓐᓇᖅᑐᒍ ᓇᓄᓐᖑᐊᓕᒃ. 
 
ᐃᒃᐸᒃᓴᖅ, ᐅᖅᓱᖅᑐᖅ ᐊᖏᖅᑕᐅᓚᐅᕐᒪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᑯᐱᒡᕕᓕᕆᔨᒃᑯᓐᓄᑦ 
ᐊᒻᒪᓗ ᐱᖓᓱᓂᒃ ᓇᓐᓄᒐᓱᐊᕈᓐᓇᕐᓯᓪᓗᑎᒃ ᐊᒻᒪᓗ ᖁᕕᐊᓱᒃᐳᖓ. 
 
ᑕᒫᓂ ᐊᕐᕌᒍᒥ, ᑕᒫᓂ ᑕᖅᑭᒥ, ᑕᐃᒃᑯᐊ ᓇᓐᓄᒐᓱᐊᕈᓐᓇᕐᓂᐊᓕᕐᒥᒻᒪᑕ ᕿᑎᕐᒥᐅᓂᒃ ᐊᖅᑯᑎᖓᓂ. 
ᓄᓇᖁᒋᔭᒃᑲ ᐅᖃᖅᑎ, ᑕᐃᒃᑯᐊ ᐅᖃᕈᑎᓗᒋᑦ, ᖁᔭᓐᓇᒥᕈᒪᔪᖓ ᑭᒃᑯᓕᒫᓂᒃ ᑕᒪᒃᓱᒥᖓ ᐃᑲᔪᓚᐅᖅᑐᓄᑦ 
ᑕᒪᓐᓇ ᐊᒃᓱᐊᓗᒃ ᖁᕕᐊᒋᔭᐅᒻᒪᑦ ᐊᒻᒪᓗ ᐊᒃᓱᕈᐃᓐᓇᕋᓗᐊᖅᑎᓪᓗᑕ ᓇᓐᓄᒐᓱᐊᕈᓐᓇᕐᓂᕐᒧᑦ, ᐊᒻᒪᓗ 
ᑕᒪᓐᓇ ᓄᖅᑲᖓᑎᑕᐅᑲᐃᓐᓇᓚᐅᕋᓗᐊᖅᑎᓪᓗᒍ ᐊᒻᒪᓗ ᐃᓐᓇᐅᔪᑦ ᐊᒃᓱᐊᓗᒃ ᖁᕕᐊᒃᑐᑦ ᓯᕗᓪᓕᖅᐹᒥᒃ 
2001-ᒥ ᓇᓄᒥᓂᖅᑐᕈᓐᓇᑲᓐᓂᕐᓂᐊᓕᕐᒥᒻᒪᑕ. 
 
ᐃᒃᐸᒃᓴᖅ, ᑐᓴᓚᐅᕋᑦᑕ ᓯᐱᓰᒃᑯᑦ ᓈᓚᐅᑎᑎᒍᑦ, ᐃᒃᓯᕙᐅᑕᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᑲᑎᒪᔨᐅᔪᑦ ᐅᖃᓚᐅᕐᒪᑕ ᐊᒻᒪᓗ ᐊᒃᓱᐊᓗᒃ ᖁᕕᐊᓱᒃᑐᒍ ᐅᕙᒍ ᓄᓇᖁᑎᖓᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ 
ᐃᑲᔪᖃᑎᒋᓐᓂᑦᑎᓐᓂᒃ ᐊᒻᒪᓗ ᐃᑲᔪᖅᑐᐃᖃᑦᑕᐅᑎᓂᕐᒧᑦ ᓄᓇᕗᒻᒥ ᒐᕙᒪᒃᑯᑎᒍᑦ ᐊᒻᒪᓗ 
ᓄᓇᑖᕋᓱᐊᕐᓂᒃᑯᑦ ᐱᓕᕆᖃᑎᒌᒍᓐᓇᕋᑦᑕ ᐊᒻᒪᓗ ᐊᒃᓱᕈᕐᓇᖅᑐᓂᒃ ᐊᓂᒍᐃᔪᓐᓇᖅᑐᑕ. 
 
ᑐᓴᕐᓯᒪᔪᒍᑦ ᐊᔪᕐᓇᕐᒪᑦ ᑭᓯᐊᓂᓕ ᐊᔪᐃᓐᓇᕋᓱᐃᓐᓇᖅᑐᑕ ᑭᓱᑐᐃᓐᓇᕐᒥ ᐊᔪᕐᓇᖅᑐᖃᓐᖏᑦᑐᖅ. ᐅᖃᖅᑏ 
ᐊᐱᕆᔪᒪᔪᖓ ᒧᒥᖃᑎᒋᔪᓐᓇᕐᒪᖔᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 

 



ᐅᓪᓗᑐᐃᓐᓇᖅ, ᒪᐃ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

345 

ᐅᖃᖅᑎ: ᑕᒪᓐᓇ ᐅᖃᐅᓯᕆᓂᐊᖅᐸᕋ ᐳᑭᕐᓇᖅ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. Hᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 081-1(6): ᐅᐱᒋᔭᐅᓂᖏᑦ ᒪᐃᕕᔅ ᐊᒻᒪᓗ ᒪᔾᔪᕆ ᐱᔭᕇᕐᓂᖏᓐᓄᑦ 
ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᖏᓐᓄᑦ 
 
Hᐊᕕᐅᔭᖅ: ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᒋᑦ ᐃᒃᐸᒃᓴ ᒪᓕᒐᓕᐅᖅᑎᓄᑦ ᐅᖃᐅᓯᕐᓂᒃ ᒪᕐᕈᓐᓂᒃ 
ᐅᖃᕈᓐᓇᖅᑎᓚᐅᕋᕕᓐᖓ. ᖁᔭᓐᓇᒥᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᐱᒋᔪᒪᓪᓗᒋᒃ ᒪᕐᕈᒃ ᑭᒡᒐᖅᑐᖅᑕᒃᑲ. 
ᒪᐃᕕᔅ ᒪᒍ ᐊᒻᒪᓗ ᒪᔾᔪᕆ Hᐊᕕᐅᔭᖅ. 
 
ᒪᐃᕕᔅ ᐊᒻᒪᓗ ᒪᔾᔪᕆ ᐃᓚᖏᓪᓗ ᐱᔭᕆᕐᓂᖃᖅᑎᓪᓗᒋᑦ ᖁᕕᐊᓱᒍᑎᖃᕐᒪᑕ ᐅᓪᓗᒥ ᖃᐅᔨᒪᔭᐅᑦᑎᐊᖅᑐᒥᒃ 
ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᕕᐅᔪᒥᒃ. ᐃᓕᓴᐃᔨᖃᕆᐊᖃᕋᑦᑕ ᐃᓕᓐᓂᐊᕐᓯᒪᔪᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᔪᓐᓇᖅᑐᓂ ᐅᖃᐅᓯᓐᓂᒃ ᒪᕐᕈᓐᓂᒃ ᐊᑐᕐᓗᑎᒃ. ᖁᕕᐊᓱᒃᑎᐊᖅᑐᖓ 
ᖃᓪᓕᕙᓪᓕᐊᓂᕐᓴᐅᒐᑦᑕ ᐃᓄᐃᓐᓇᖅᑐᑦ ᐅᖃᕈᓐᓇᖅᑐᓄᑦ ᐃᓕᓴᐃᔨᑕᖅᐸᓪᓕᐊᓂᕐᒧᑦ ᐃᓕᓐᓂᐊᕐᕕᐅᔪᒥᒃ.  
 
ᐅᖃᖅᑎ, ᐃᓕᓐᓂᐊᖅᑎᐅᓪᓗᓂ ᐊᒻᒪᓗ ᕿᑐᕐᖓᓂ ᐱᕈᐃᓇᓱᐊᕐᓯᓇᖅᑐᓂ ᐊᔪᕐᓇᑲᓴᒻᒪᕆᑦᑐᖅ. ᑕᐃᒪᓕ 
ᐅᖃᐅᑎᔪᒪᕙᒃᑲ ᑖᒃᑯᐊ ᒐᕙᒪᒃᑯᕗᑦ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑐᓂᒃ 
ᐃᑲᔪᖅᑐᑦᑎᐊᖃᑦᑕᖁᓪᓗᒋᑦ ᐃᓕᓐᓂᐊᖅᑕᒥᓐᓂᒃ ᐱᔭᕇᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᐃᑲᔪᕈᓐᓇᕐᓂᐊᕐᒪᑕ 
ᓄᓇᓕᑦᑎᓐᓄᑦ. 
 
ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᐅᐱᒍᓱᖁᓪᓗᒋᑦᑕᐅᖅ ᐱᔭᕇᖅᑐᓂᒃ. ᖁᐊᓇᖅ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 082-1(6): ᐊᒃᓱᕈᓐᓇᖏᑦᑐᑦ ᐅᕕᒃᑲᕐᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᓪᓗᑐᐃᓐᓇᐅᓂᖓᓄᑦ ᑎᑦᑎᓐᓇᖅᑐᒥᒃ 
ᐅᖃᐅᓯᖃᕐᓂᐊᕋᒪ. ᐅᖃᖅᑎ ᓇᐃᑦᑐᑯᓗᒻᒥ ᐅᓂᒃᑳᕋᕐᔪᓐᓂᐊᕋᒪ ᐅᕕᒃᑲᐅᓂᑦᑎᓐᓂᒃ. ᐊᓪᓚᓗᓐᓂᖃᐃ 
ᐃᓄᓚᐅᖅᑎᓐᓇᑦ ᐅᖃᖅᑏ, ᐊᒃᓱᕈᕈᑎᖃᓚᐅᓐᖏᓐᓇᒪᓕ ᐃᓅᓯᕐᓂ. 
 
ᐅᕕᒃᑲᐅᓪᓗᖓ ᐃᓪᓗᕕᒐᓕᐅᖃᑦᑕᓚᐅᕋᒪ ᖃᖓᑐᐃᓐᓇᖅ ᓴᓇᔪᒪᓕᕋᐃᒐᒪ. ᐃᓪᓗᑭᕐᓱᖃᑦᑕᓚᐅᓐᖏᑦᑐᒍᑦ 
ᐊᒻᒪᓗ ᐊᐳᑎᑭᕐᓱᕋᑕ ᐃᓪᓗᕕᒐᓕᐅᕈᑎᒃᓴᒥᒃ. ᑕᐃᒃᑯᐊ ᓴᓇᓂᐊᖅᑕᕗᑦ ᕿᓚᒻᒥ ᑲᑕᒐᑐᐃᓐᓇᓚᐅᖅᑐᑎᒃ 
ᖃᓂᐅᔪᑦ. ᐅᐱᕐᖓᓕᕋᐃᒻᒪᑦ, ᐊᐅᒃᐸᒃᑐᑎᑦ ᐊᒻᒪ ᐅᑭᐅᒃᑲᓐᓂᕋᐃᒻᒪᑦ ᐃᓪᓗᕕᒐᓕᐅᒃᑲᓐᓂᓕᖅᑐᑕ 
ᖃᓐᓂᓕᕋᐃᒻᒪᑦ ᐊᑭᖃᕆᐊᖃᖃᑦᑕᓚᐅᓐᖏᑦᑐᑦ. ᐊᒃᓱᕈᕐᓇᖅᑐᒥᒃ ᓴᖅᑮᓚᐅᓐᖏᑦᑐᖅ, 
ᑭᖑᒪᑦᑎᕙᓚᐅᓐᖏᑦᑐᒍᑦ ᑭᓱᒥᒃ ᐃᓪᓗᑭᕐᓱᕋᑕᓗ. ᖁᔭᓐᓇᒦᒃ, ᐅᖃᖅᑎ. 

>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 083-1(6): ᐸᓂᖓᑕ ᐱᔭᕇᕐᓂᖓ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᐅᔪᖅ 2-ᒧᖅᑲᑦ ᐱᔭᕇᕐᓂᖅᑕᖃᕐᓂᐊᕐᒪᑦ ᑯᓕᕐᕕᒻᒥ. 
ᐃᓚᖏᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᐱᔭᕇᕐᓂᐊᖅᑐᑦ ᐊᒻᒪᓗ ᑕᕝᕙᓂ ᐃᓚᐅᔪᖃᕐᓂᐊᖅᑐᓂ 
ᐅᕙᖓ ᐃᓚᖓᓂᒃ. ᐸᓂᒻᒪ ᐃᓚᖓᑦ ᐱᔭᕇᕐᓂᖃᕐᓂᐊᖅᑐᖅ ᐊᒻᒪᓗ ᐅᑯᐊᕋ. ᑕᐃᒪᓕ ᖃᐃᖁᒐᓗᐊᖅᐸᑦᓯ 
ᐱᔭᕇᕐᓂᕐᒧᑦ 2-ᒧᖅᑲᑦ ᐅᓐᓄᒃᓴᐅᔪᖅ. ᖁᔭᓐᓇᒥ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᓕᑦᑕᖃᖅᐸ. 
ᑐᑐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 084-1(6): ᐅᐱᒋᔭᐅᓂᖏᑦ 19-ᖑᔪᑦ ᐃᓕᓐᓂᐊᖅᑎᐅᔪᑦ. ᑲᓇᑕᐅᑉ 
ᑲᓇᓐᓇᖓᓂ ᓂᔾᔭᐅᓯᔭᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐃᓕᑕᕐᓯᔪᒪᓪᓗᖓ 19-ᖑᔪᓂᒃ 
ᐃᓕᓐᓂᐊᖅᑎᐅᔪᓂᒃ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂᑦ ᑭᒡᒐᖅᑐᐃᕋᑖᓚᐅᖅᑐᑦ ᓄᓇᕗᒻᒥ ᑲᓇᑕᐅ 
ᑲᓇᓐᓇᖓᓂ ᓂᔾᔭᐅᓯᔭᖅᑐᓂ ᕼᐊᓕᕙᒃᔅᒥ, ᓅᕙ ᓯᑯᓴᒥ. 
 
ᐅᖃᖅᑏ, 15-ᖑᔪᑦ ᐅᕕᒃᑲᐅᔪᑦ ᓂᔾᔭᐅᓯᔭᖅᑎᐅᔪᑦ ᐊᒻᒪᓗ ᑎᓴᒪᑦ ᕿᓚᐅᔾᔭᖅᑎᐅᔪᑦ ᐃᓚᖃᖅᑐᑎᒃ 
ᐃᓕᓴᐃᔨᖓᓐᓄᑦ ᑲᓕᓐ ᐅᐊᓪᔅ ᐊᒻᒪᓗ ᑲᒪᔨᖓᓐᓄᑦ ᑖᒻ ᒍᕆᑎᐊᓕ ᑕᒪᒃᓱᒪᓂ. ᐅᖃᖅᑎ, ᑕᒪᒃᓱᒧᖓ 
ᐱᐅᔪᒻᒪᕆᐅᔪᓄᑦ ᑲᑎᑎᑦᑎᓚᐅᖅᑐᑦ 50 ᐊᔾᔨᒋᓐᖏᑦᑐᑦ ᓂᔾᔭᐅᓯᔭᖅᑎᐅᔪᑦ ᑕᐅᓇᓐᖓ ᑲᓇᑕᐅ 
ᑲᓇᓐᓇᖓᓂᒃ ᐊᒻᒪᓗ ᐊᓐᑎᐅᕆᐅᒥᑦ. 
 
ᐊᒃᓱᐊᓗᒃ ᖁᕕᐊᓱᓚᐅᖅᐳᖓ ᑕᐅᓇᓂᒍ ᐱᔭᕇᕐᒪᑕ ᓇᖏᕐᓯᔾᔪᑕᑐᓚᐅᕐᒪᖅ ᓂᔾᔭᐅᓯᔭᕐᓂᐅᔪᒥᒃ. ᐅᖃᖅᑎ, 
ᐃᓚᖓᑦ ᐊᔾᔨᒋᓐᖏᔾᔪᑎᒋᓚᐅᕐᒪᒍ ᐃᓕᓐᓂᐊᖅᑎᓄᑦ ᐊᑐᕐᓂᖏᓐᓄᑦ ᕿᓚᔾᔭᖅᑐᓄᑦ ᐊᒻᒪ ᑲᑕᔾᔭᖅᑐᓄᑦ. 
ᐊᒻᒪᓗ ᑕᒪᒃᑯᐊ ᑕᑯᓐᓇᕆᐊᕐᓯᒪᔪᑦ ᑕᐃᒪᐃᑦᑐᓂ ᑕᑯᓚᐅᕐᓯᒪᓐᖏᒻᒪᑕ ᑕᐃᒪᐃᑦᑐᒥ ᐱᐅᔪᒻᒪᕆᐊᓗᒻᒥ 
ᐊᔾᔨᐅᖏᑦᑐᒥᒃ ᑐᓴᕐᓂᔭᖅᑎᑕᐅᓂᕐᒥᒃ. 
 
ᐅᖃᖅᑎ, ᐅᖃᖅᑐᖃᓱᖑᒻᒪᑦ ᓂᔾᔭᐅᓯᒪᕐᓂᖅ ᐊᒃᑐᐊᒻᒪᑦ ᑕᕐᓂᒃᑎᓐᓄᑦ. ᓂᔾᔭᐅᓯᔭᕐᓂᖅ ᐃᓚᒋᒻᒪᒍ 
ᐅᕕᒃᑲᕆᔭᑦᑕ ᐃᓕᓐᓂᐊᕐᓂᖏᓐᓄᑦ ᐊᒻᒪᓗ ᐃᑲᔪᖅᑐᖅᐸᒃᑲ ᐊᒃᓱᕈᕐᓂᕆᓚᐅᖅᑕᖏᑦ ᐊᖓᔪᖅᑳᕆᔭᐅᔪᑦ, 
ᐋᖅᑭᒃᓱᐃᔪᑦ ᐊᒻᒪᓗ ᓄᓇᖅᑲᑎᖏᑦ ᐱᔪᓐᓇᕐᓯᓚᐅᖅᑐᑦ ᐊᒻᒪᓗ ᑮᓇᐅᔭᓂᒃ ᐱᔪᓐᓇᕐᓯᖁᓪᓗᒋᑦ ᐅᕕᒃᑲᐅᔪᑦ 
ᐃᓚᐅᔪᓐᓇᖁᓪᓗᒋᑦ ᑕᐃᒪᐃᑦᑐᒥᒃ. 
 
ᐅᖃᖅᑎ, ᐊᐱᕆᔪᒪᔭᒃᑲ ᒪᓕᒐᓕᐅᖅᑎᓕᒫᑦ ᐅᐱᒍᓱᖁᓪᓗᒋᑦ ᑕᒪᒃᑯᓂᖓ ᐅᕕᒃᑲᐅᔪᓂᒃ 
ᐱᓕᕆᑦᑎᐊᓚᐅᕐᓂᖏᓐᓂᒃ ᑭᒡᒐᖅᑐᖅᑐᑎᒃ ᓄᓇᕗᒻᒥ ᓂᔾᔭᐅᓯᔭᕐᓂᐅᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᒪᒃᓖᓐ. 

ᒪᓕᒐᓕᐅᖅᑏᑦ ᐅᓂᒃᑳᖓᑦ 085-1(6): ᖃᒪᓂᑦᑐᐊ 25-ᓂᒃ ᐅᑭᐅᓂᒃ ᓇᓪᓕᐅᓂᕐᓯᐅᓂᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐅᓚᕐᓂᐊᕋᒪ ᓄᓇᑦᑎᓐᓄᑦ ᐊᒻᒪᓗ ᐅᑎᕐᓂᐊᖅᑐᖓ 
ᓇᒡᒐᔾᔭᐅᒥ, ᑭᓯᐊᓂᓕ ᒫᓐᓇᐅᔪᖅ ᖃᐃᖁᔨᑐᐃᓐᓇᕋᓗᐊᖅᑐᖓ ᒪᓕᒐᓕᐅᕐᕕᒻᒥᑦᑐᓂᒃ 
ᖃᒪᓂᑦᑐᐊᕐᒧᖁᓪᓗᒋᑦᒃ ᓇᒡᒐᔾᔭᐅᒥ ᐊᒻᒪᓗ ᐱᓇᓱᐊᕈᓯᕐᒥᒃ ᑕᒫᓂ, ᑕᒪᓐᓇ ᓇᓪᓕᐅᓂᕐᓯᐅᓂᕆᒻᒪᒍ 25-ᓂ 
ᐅᑭᐅᓂᒃ ᕼᐊᒻᓚᐅᓕᖅᑎᓪᓗᒋᑦ ᖃᒪᓂᑦᑐᐊᕐᒥ ᑕᐃᒪᓐᖓ ᕼᐊᒻᓚᖑᓚᐅᕐᓯᒪᒻᒪᑕ. 
 
ᑕᐃᒪᓕ ᑭᒃᑯᓕᒫᓂᒃ ᖃᐃᖁᔨᒐᓗᐊᖅᐳᖓ. ᑕᐃᑲᓃᔾᔭᓚᓐᖏᒃᑲᓗᐊᖅᑐᖓ ᒪᓕᒐᓕᐅᕐᕕᒻᒥᓛᕋᒪ 
ᑮᓇᐅᔭᓕᕆᓗᑕ, ᑭᓯᐊᓂᓕ ᓇᓕᐊᒃ ᒪᓕᒐᓕᐅᖅᑎᐅᖃᑎᒐ ᑕᐅᕗᓐᖓᕈᒪᒃᐸᑦ ᐊᒻᒪᓗ ᑕᐅᕙᓂᓪᓗᑎᒃ 
ᐱᓇᓱᐊᕈᓯᕐᒥ, ᐊᒃᓱᐊᓗᒃ ᖁᕕᐊᓱᖃᑦᑕᓂᐊᖅᑐᑦ ᒧᒥᖃᑦᑕᕐᓗᑎᒃ, ᓂᕆᕕᔾᔪᐊᖃᑦᑕᕐᓗᑎᒃ ᐊᒻᒪᓗ 
ᖃᓄᐃᑦᑐᕈᓗᔭᕐᓂᒃ ᐱᓐᖑᐊᖃᑦᑕᕐᓗᑎᒃ ᐱᓐᖑᐊᕈᓯᑐᖃᐅᔪᓂᒃ. 
 
ᑕᐃᒪᓕ ᐅᐱᒋᔪᒪᔭᒃᑲ ᕼᐊᒻᓚᒃᑯᖏᑦ ᖃᒪᓂᑦᑐᐊᑉ ᓇᓪᓕᐅᓂᕐᓯᐅᑎᓪᓗᒋᑦ 25-ᒋᔭᖓᓐᓂᒃ. ᑕᐅᕙᓂᐅᓚᖅᑐᖅ 
ᐱᓇᓱᐊᕈᓯᕐᒥ ᑕᐅᕙᓃᔾᔭᖏᒃᑲᓗᐊᖅᑐᖓ, ᑕᐅᕗᓐᖓᕋᓱᐊᕐᓂᐊᕋᓗᐊᖅᑐᖓ ᐅᓪᓗᒥᒃ ᐊᑕᐅᓯᒃ 
ᒪᕐᕈᓂᓪᓗᓂᑦ, ᐊᒻᒪᓗ ᖃᐃᖁᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲᑦ ᐱᔪᓐᓇᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕚᕐᓗᒃ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 086-1(6): ᐅᐱᒋᔭᐅᓂᖓ ᕕᑭ ᑕᓄᔭᖅ ᐱᔭᕇᕐᓂᖓᓄᑦ ᐃᓕᓴᐃᔨᓄᑦ 
ᐃᓕᓐᓂᐊᕐᓂᕐᒧᑦ 
 
ᐃᓕᓐᓂᐊᖅᑕᖓᓄᑦ ᐅᓪᓗᒥ. ᐅᖃᕈᑎᓗᒋᑦ ᐃᓪᓗᓕᒐᕐᔪᒻᒥᐅᑦ, ᐊᒃᓱᐊᓗᒃ ᐃᔾᔪᐊᕈᒥᓇᕐᒪ ᑕᐃᒃᑯᐊ 
ᐃᓕᓴᐅᔨᔪᑦ ᐃᓪᓗᓕᒐᕐᔪᒥ ᐃᓄᐃᑦ ᐃᓕᓴᐃᔨᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 087-1(6): ᐅᐱᒋᔭᐅᓂᖏᑦ ᑲᖏᖅᖠᓂᕐᒥ ᑲᒪᔨᐅᔪᓐᓇᕐᓂᕐᒧᑦ 
ᐃᓕᓐᓂᐊᖅᑐᑦ ᐱᔭᕇᖅᑐᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᕐᓯᒻᒥᔪᖓ ᐅᐱᒍᓱᒍᒪᓪᓗᖓ 
ᑲᖏᖅᖠᓂᕐᒥ ᐱᔭᕇᖅᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᖃᑕᐅᓚᐅᖅᑐᓂᒃ ᑲᒪᔨᐅᓂᕐᒧᑦ ᐃᓕᓐᓂᐊᖅᑐᓄᑦ. 
ᐅᑯᐊᖑᔪᑦ ᐃᓕᓐᓂᐊᖅᑎᐅᔪᑦ ᐊᒻᒪᓗ ᓇᓗᓇᐃᒃᑯᑕᖅᑖᖅᑐᑎᒃ: ᐸᑲᒃ ᓯᒍᕐᑕᓐ, ᒋᐅᕆ ᓯᒍᕐᓴᓐ, ᐅᕐᓪ ᓇᔅᓚᓐ, 
ᑕᐃᕕᑦ ᕗᕆᐊᑦᓕᓐ, ᐊᒻᒪᓗ ᑑᓂ ᕙᓐ ᑐᕐ Hᐅᓪᑕᓐ. ᐊᒻᒪᓗ ᐃᓚᐅᖃᑕᐅᓚᐅᕐᒥᔪᑦ ᒪᕆᐊ ᖁᕐᓱᒃ, ᕗᕋᓂᑲ 
ᓂᕐᓗᖓᔪᖅ. ᒥᓕᓴ ᐅᕐᕕᓐ, ᓰᓚ ᐊᖑᑎᐊᓗᒃ, ᐳᕆᐊᓐᑕ ᐅᐃᑦᓚᒃ, ᓯᓐᑎᐊ ᐊᔅᐳᐊᓐ, ᔨᓱᓴ ᑕᐃᕕᑦ, ᐅᕙᓗᒃᑐ 
ᐃᑎᓐᓄᐊᖅ, ᐊᒻᒪᓗ ᒥᑭ ᕙᓐ Hᐅᓪᑕᓐ. 
 
ᐅᐱᒋᔪᒪᔭᒃᑲᑦ ᐱᔭᕇᖅᑐᑦ ᐅᑭᐅᑕᖅᑐᒥ ᓯᓚᑦᑐᓴᕐᕕᐅᔪᓂ ᐃᓕᓐᓂᐊᖅᑕᒥᓂᒃ ᐱᔭᕇᕈᓐᓇᓚᐅᕐᒪᑕ ᐊᒻᒪᓗ 
ᑲᔪᓯᑦᑎᐊᖁᓂᐊᖅᐸᒃᑲ ᓯᕗᓂᒃᓴᖏᓐᓂᒃ ᐱᔭᕇᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᐲᑕ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 088-1(6): ᓄᓇᑦᓯᐊᕐᒥ ᐊᕿᓂᑭᓴᐅᑎᔪᑦ ᔭᓗᓇᐃᕝᒥ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, 8-ᖑᔪᑦ ᐊᕐᓴᕐᓂᕐᒥ ᐃᓕᓐᓂᐊᖅᑎᐅᔪᑦ ᐊᒻᒪ 
ᐊᑕᐅᓯᖅ ᐅᐃᕕᒃᑯᑦ ᐃᓕᓐᓂᐊᕐᕕᖓᓐᓂᒃ ᐃᖃᓗᓐᓂ, ᔭᓗᓇᕝᒧᕐᓂᐊᖅᑐᑦ ᐃᓚᐅᖃᑕᐅᓂᐊᕐᓗᑎᒃ 
ᓄᓇᑦᓯᐊᕐᒥ ᐊᕿᓂᕐᒧᑦ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ. 
 
ᐅᖃᖅᑏ, 12-ᓂᒃ ᐅᑭᐅᓕᒃ ᐊᑕᓂᓗ ᐊᕿᔨᐅᔪᑦ ᐅᑯᐊᖑᔪᑦ ᔪᐊᓐ ᓴᐃᒪᓐᓴᓐ, ᑯᕆᔅ ᓗᐃᑦ, ᐊᑭᓱᒃ ᐲᑕ, 
ᔭᓂᑕᓐ ᓂᓕ, ᓵᒻ ᑲᑐᑦ, ᑲᓪ ᒪᒃᓕᓐ, ᒪᐃᑯᓪ ᐊᕐᓇᒃᑲᖅ, ᐃᐊᓐ ᑖHᐅᑎ ᐊᒻᒪ ᔭᓐ ᒪᒃ ᓚᒪᓐ. ᐅᖃᖅᑎ. 
ᑕᐃᒃᑯᐊ ᐊᔪᓐᖏᑦᑐᒧᑦ ᑲᒪᔨᖃᖅᑐᑦ ᒥᐊᕆᓕᓐ ᓃᓕ. 
 
ᐅᖃᖅᑐ, ᒫᓇᐅᔪᖅ ᑕᐃᒃᑯᐊ ᐱᓐᖑᐊᖅᑎᐅᔪᑦ ᐱᓐᖑᐊᑦᑎᐊᖁᓂᐊᕋᓗᐊᖅᐸᒃᑲ ᑕᕝᕙᓂ ᐱᓐᖑᐊᕐᓂᕐᒥᒃ, 
ᐊᒻᒪ ᖃᐅᔨᒪᓪᓗᖓ ᖁᕕᐊᓱᓐᓂᐊᕐᒪᑕ ᔭᓗᓇᐃᕝᒥ ᐱᓇᓱᐊᕈᓯᐅᑉ ᓄᓐᖑᐊᓂ. 
 
ᐊᒻᒪᓗᒃᑕᐅᖅ, ᐅᖃᖅᑎ, ᓇᓗᓇᐃᕐᓯᒋᐊᕈᒪᔪᖓ ᐅᖓᑖᓂ 1200 ᐊᕿᔨᐅᔪᑦ ᐊᒻᒪᓗ ᐅᕕᒃᑲᐅᔪᑦ ᐊᕿᔨᐅᔪᑦ 
ᐃᓚᐅᖃᑦᑕᓱᖑᒻᒪᑕ ᐊᕿᓕᐅᑎᔪᖃᖅᑎᓪᓗᒍ. ᖁᔭᓐᖏᑦᑐᖓ ᔭᓗᓇᐃᕝᒥᒍᓐᓇᕐᓂᖏᑦ ᐊᒻᒪᓗ 
ᑕᑯᖃᑦᑕᕐᓗᑎᒃ ᖃᐅᔨᒪᔭᕐᒥᓂᒃ ᐊᒃᓱᐊᓗ ᐊᑐᑎᖃᕐᓂᐊᖅᑐᑦ ᐃᓕᓐᓂᐊᖅᑎᐅᔪᓄᑦ. 
 
ᑕᒪᓐᓇᐅᑎᓪᓗᒍ, ᐅᖃᖅᑎ, ᑕᐃᒪᓕ ᐊᐱᕆᔪᒪᕙᒃᓯ ᑖᒃᑯᐊ ᐃᓕᓐᓂᐊᖅᑎᐅᔪᑦ ᑲᔪᓯᑦᑎᐊᖁᓪᓗᒋᑦ 
ᐱᓇᓱᐊᕈᓯᐅᑉ ᓄᓐᖑᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 3. ᒥᓂᔅᑕᐃᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 089-1(6): 30-ᒋᔭᖓᓂ ᓇᓪᓕᐅᓂᕐᓯᐅᕐᓂᖅ ᒪᐃ 5, 2002 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ, ᐅᓪᓗᒥ 
ᓇᓪᓕᐅᓂᕐᓯᖏᒃᑲᓗᐊᖅᑐᒍᒃ ᑲᑎᑎᑕᐅᕕᒥᓂᑦᑎᓐᓂᒃ, ᑭᓯᐊᓂ ᒪᐃ 5-ᖑᓕᖅᑲᑦ, ᐋᓚᓯᓗ 
ᓇᓪᓕᐅᓂᕐᓯᐅᓐᓂᐊᕋᓐᓄᑦ 30-ᓂᒃ ᐅᑭᐅᓂᒃ ᑲᑎᑦᑎᑕᐅᓯᒪᓕᖅᑐᓄᑦ. ᑕᐃᒪᒃᑕᐅᖅ ᐊᐃᒃᐸᕆᖑᔪᒃ 
ᓴᓂᑭᓗᐊᕐᒥ, ᑳᓕᐊ ᐊᒻᒪ ᓴᐃᓚᓯ, ᐊᑕᐅᑦᓯᒃᑯᑦ ᑲᑎᑎᑕᐅᖃᑎᒋᓚᐅᖅᑕᕗᑦ ᐊᒻᒪᓗ ᓇᓪᓕᐅᓂᕐᓯᐅᓂᐊᕐᒥᔪᒃ. 
 
ᐅᑭᐅᓂᒃ 30-ᓂ ᑲᑎᑎᑕᐅᓯᒪᓕᕐᓂᐊᖅᑐᒍᑦ ᐊᒻᒪᓗ ᖁᕕᐊᓱᒃᐳᖓ ᐅᖃᕆᐊᒃᓴᖅ ᓱᓕ ᖁᕕᐊᓱᒃᑐᓄᑦ 
ᐊᐃᒃᐸᕇᑦᑎᐊᖃᓐᓄᑦ ᐅᑭᐅᓂᒃ 30 ᐊᓂᒍᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᓕᒃᑕᖃᖅᐸ. ᐱᑕᖃᓐᖏᑉᐸᑦ 
ᑲᔪᓯᓗᑕ ᑲᑎᒪᔾᔪᑎᒃᓴᓄᑦ 4. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐅᑎᕈᒪᓪᓗᖓ ᑲᑎᒪᔾᔪᑎᒃᓴᓄᑦ 2. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ ᐅᑎᕈᒪᔪᖅ ᑲᑎᒪᔾᔪᑎᒃᓴᓄᑦ 2. ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᒻᒪᑦ. 
ᑲᔪᓯᓚᐅᕆᑦ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 020-1(6): ᐅᓂᒃᑳᖅ ᓇᓗᓇᐃᖅᓯᕗᖅ ᒑᓯ ᐊᐅᓚᐅᑎᓂᑦ ᓱᕋᐃᕙᓐᓂᖓᓂᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᒪᔾᔪᑎᒃᓴᓂ, ᐅᑎᕈᒪᑲᐃᓐᓇᖅᑐᖓ 
ᒥᓂᔅᑕᐃᑦ ᐅᖃᐅᓯᖏᓐᓄᑦ, ᐅᐱᓐᓇᕋᓂ ᑐᐊᕕᕐᓇᖅᑐᓂᒃ ᐅᖃᐅᓯᖃᕈᒪᒐᒪ ᓴᖅᑭᕆᐊᖃᖅᑐᒍ, 
ᓇᓗᓕᖅᑐᖃᕐᓂᐊᖏᒻᒪᑦ, ᖃᓪᓗᓈᑎᑐᑦ ᐅᖃᓕᒫᕐᓂᐊᖅᐳᒍᑦ. 
 
(ᑐᓵᔨᑎᒍᕈᓐᓃᖅᑐᖅ) ᐅᖃᖅᑎ, ᐅᖃᕈᒪᔪᖓ ᖃᐅᔨᓂᐅᓚᐅᖅᑐᓂ ᓯᕗᕐᖓᒍᑦ ᐅᓂᒃᑳᖑᔪᓂᒃ ᐊᓪᐳᕐᑕᒥ 
ᖃᐅᔨᓴᕐᓂᕐᒧᑦ ᑲᑎᒪᔨᓄᑦ ᖃᓄᐃᓐᓂᖓᓂᒃ ᒑᓴᓕᒧᑦ ᕿᑭᑦᑖᓗᒻᒥ ᐊᒻᒪᓗ ᑭᕙᓪᓕᕐᒥ, ᐊᒻᒪᓗ 
ᑐᓴᖅᑎᓐᓂᐊᕐᓗᒋᑦ ᖃᓄᐃᑦᑐᓕᐅᕆᐊᖃᕐᓂᐊᓕᒪᖔᑕ. 
 
ᐅᓂᒃᑳᖑᔪᖅ ᓇᓗᓇᐃᕐᓯᓯᒪᔪᖅ ᐊᒥᓱᓄᑦ ᑲᖏᒋᔭᐅᖃᑦᑕᕐᓯᒪᔪᒥᒃ, ᒐᓴᓕᖑᔪᖅ ᓱᕋᒍᑕᐅᖃᑦᑕᖅᑐ 
ᐊᐅᓚᐅᑎᓄᑦ. 
 
ᐅᓂᒃᑳᖑᔪᖅ ᖃᐅᔨᔾᔪᑕᐅᔪᖅ ᖃᒧᑕᐅᔭᓄᑦ ᖃᐅᔨᓴᕈᑕᐅᓚᐅᖅᑐᓄᑦ ᑲᖏᖅᖠᓂᕐᒥ. ᖃᐅᔨᓴᕐᓂᐅᔪᖅ 
ᓇᓗᓇᐃᕐᓯᔪᖅ ᒐᓴᓕᔪᖅ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ, ᑕᐅᓇᓐᖔᕐᓯᒪᔪᖅ ᓂᐅ ᔪᐊᒃᒥᒃ 
ᒐᓯᓖᓕᐅᕕᐅᔪᒥᒃ, ᐊᐅᓚᐅᑎᓂ ᓱᕈᕈᔪᔪᖅ ᐊᔾᔨᐅᑎᓪᓗᒍ ᑲᓇᑕᒥ ᒑᓴᓕᖑᔪᓂᒃ ᕿᑎᕐᒥᐅᓂ. 
 
ᐋᓪᐴᑕᒥ ᖃᐅᔨᓇᓱᒃᑎᒻᒪᕆᐅᔪᑦ ᑲᑎᒪᔨᖏᑦ ᒫᓐᓇᒃᑯᑦ ᖃᐅᔨᓇᓱᒃᐳᑦ ᐋᖅᑭᒍᑎᔪᓐᓇᕐᓂᐊᖅᑐᒥᑦ 
ᐱᐅᓯᑎᑦᑎᔾᔪᑕᐅᔪᓐᓇᕐᓂᐊᖅᑐᒥᒃ ᐅᖅᓱᒥᑦ ᐊᒥᐊᒃᑰᔪᒥᑦ. ᓂᕆᐅᒃᑲᓗᐊᖅᑐᒍᑦ ᐋᓪᐴᑕᒥ ᖃᐅᔨᓇᓱᒃᑎᒻᒪᕇᑦ 
ᑲᑎᒪᔨᖏᑦ ᓂᕈᐊᕈᓐᓇᕐᓂᐊᕋᑦᑕ ᐱᓇᓱᐊᕈᓯᕆᓂᐊᖅᑕᑦᑕ ᐃᓗᐊᓂ.  
 
ᓄᓇᕘᒥᑦ ᖃᓄᐃᓕᖓᓂᕗᑦ ᐊᔾᔨᐅᖏᒻᒪᑦ ᓲᖃᐃᒻᒪ ᓄᓇᕘᒥᐅᑦ ᖃᒧᑕᐅᔭᒃᑰᕐᓗᑎᒃ ᑭᓯᐊᓂ 
ᐊᖑᓇᓱᒋᐊᕈᓐᓇᖃᑦᑕᕐᒪᑕ ᐊᐅᓪᓛᕈᓐᓇᐅᑎᒋᓪᓗᒍᓗ ᐊᒻᒪ ᐃᖏᕐᕋᑲᑕᐅᑎᒋᑐᐃᓐᓇᖅᑐᒋᑦ. 
ᖃᓄᐃᓕᖓᓂᕆᔭᕗᑦ ᐊᔾᔨᐅᖖᒋᓚᖅ ᓲᖃᐃᒻᒪ ᐋᓪᐴᑕᒥ ᖃᐅᔨᓇᓱᒃᑎᒻᒪᕆᐅᔪᑦ ᑲᑎᒪᔨᖏᑦ ᐅᖃᓚᐅᕐᒪᑕ 
ᑖᓐᓇ ᐱᓕᕆᐊᖑᔪᖅ ᐊᒃᓱᕈᕐᓇᖅᑑᓂᕋᖅᑕᐅᓪᓗᓂ.  
 
ᑭᐅᓇᓱᒃᑐᓂ ᑕᐃᒫᒃ ᕿᐸᓇᑲᑕᒃᐳᖅ ᑭᒃᑯᑐᐃᓐᓇᕐᓄᑦ ᐱᓕᕆᖃᑕᐅᔪᓄᑦ. ᑭᐅᔪᓐᓇᕋᓗᐊᖅᑐᑕ, ᐅᔾᔨᕈᓱᒃᐳᒍᑦ 
ᑖᔅᓱᒪ ᐃᓗᓕᑯᓘᔭᖏᑦ ᐱᓕᕆᐊᖑᔭᕆᐊᖃᕐᓂᖏᓐᓂᑦ ᐋᖅᑭᒍᑎᑲᐅᖅᑐᕈᓐᓇᖅᑐᖃᖏᓪᓗᓂ. 
ᐅᖃᐅᑎᔪᒪᕙᒃᑲ ᓄᓇᕘᒥᐅᑦ ᒐᕙᒪᕗᑦ ᐋᖅᑭᒃᓯᓇᓱᐃᓐᓇᕐᓂᐊᕐᓂᕋᕐᓗᒋᑦ ᑖᔅᓱᒥᖓ ᐊᑲᐅᖖᒋᓕᐅᕈᑎᔪᒥᒃ.  
 

 



ᐅᓪᓗᑐᐃᓐᓇᖅ, ᒪᐃ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

350 

ᐅᑎᖅᑎᑦᑎᕕᖃᕐᓂᖅ ᐅᖃᐅᓯᐅᖃᑦᑕᖅᓯᒪᕗᖅ ᐊᒥᓱᐊᖅᑎᓕᖅᑐᓂ. ᒥᓂᔅᑕᐅᕝᕕᖓ ᓴᓇᔪᓕᕆᔨᒃᑯᑦ 
ᐱᔨᑦᓯᖅᑏᓪᓗ, ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᒻᒪ ᐃᖅᑲᖅᑐᐃᕕᓕᕆᓂᕐᒧᑦ ᕿᒥᕐᕈᕗᑦ 
ᑕᒪᑐᒥᖓ ᑭᓯᐊᓂ ᑐᑭᓯᒋᐊᑦᑎᐊᒃᑲᓐᓂᕆᐊᖃᕋᑦᑕ ᐋᖅᑭᒃᓯᒋᐊᓚᐅᖏᓐᓂᑦᑎᓐᓂ.  
 
ᐊᒻᒪᑦᑕᐅᖅ ᐃᓱᒪᒃᓴᖅᓯᐅᕈᑎᒋᓪᓗᑎᒍᑦ ᐃᖅᑲᖅᑐᐃᕕᒃᑎᒍᑦ ᐱᔪᓐᓇᐅᑎᕗᑦ. 
 
ᓇᓗᓇᐃᖅᓯᕕᒋᔪᒪᕙᒃᑲ ᓄᓇᕘᒥᐅᑦ ᑖᔅᓱᒪ ᓯᕗᓪᓕᖅᐸᐅᑦᑎᐅᔾᔭᐅᓯᒪᓂᖓᓂᒃ. ᓈᓚᖃᑦᑕᓚᐅᕋᑦᑕ 
ᐃᓱᒫᓘᑎᒋᔭᔅᓯᓐᓂᑦ ᐅᖅᓱᐊᓘᑉ ᒥᒃᓵᓄᑦ. ᓈᒪᓛᖑᔪᒥᒃ ᖃᐅᔨᓴᕈᑎᓂᑦ ᓇᓂᓯᓚᐅᕋᑦᑕ ᑭᒡᓕᓯᓂᐊᕐᓂᒃᑯᑦ 
ᓴᖅᑭᑦᑎᔪᓐᓇᖅᓯᔪᒪᓪᓗᑕ ᐊᐅᓚᐅᑎᖏᑕ ᖃᒧᑕᐅᔭᐃᑦ ᓱᕋᒍᑎᒋᖃᑦᑕᖅᑕᖏᓐᓂᑦ. ᒫᓐᓇ ᐋᖅᑭᒍᑎᔪᒃᓴᒥᑦ 
ᐱᓕᕆᐊᖃᕋᓱᓕᖅᑐᒍᑦ.  
 
ᐅᖄᓚᕕᒋᓛᖅᑕᕗᑦ ᐱᓕᕆᔨᒋᔭᕗᑦ ᐱᔾᔪᑎᒋᓪᓗᒋᑦ ᖃᐅᔨᓇᓱᓐᓂᐅᔪᓂᑦ.  
 
ᓄᓇᕘᒥᐅᑦ ᐅᔾᔨᖅᓱᑦᑎᐊᕋᓱᓪᓗᐊᖅᐳᑦ ᐊᑦᑕᕐᓇᖅᑐᒦᑦᑕᐃᓕᓂᕐᒥᑦ ᐃᓱᒪᒋᔭᖃᐃᓐᓇᕆᐊᕐᓗᑎᒃ 
ᐊᐅᓪᓛᓕᕌᖓᒥ ᓄᓇᒧᑦ ᓯᑯᐃᓐᓇᕐᒧᓪᓘᓐᓃᑦ. ᐅᐱᕐᖔᒃᑯᑦ ᓯᓚ ᐅᖅᑰᓂᖅᓴᐅᖃᑦᑕᕐᒪᑦ, ᐅᒥᐊᑦ 
ᐃᒪᓄᐊᖅᑕᐅᕙᓪᓕᐊᓕᖅᑐᑎᒃ ᐊᒻᒪ ᑭᒃᑯᑐᐃᓐᓇᐃᑦ ᐅᖓᓯᓐᓂᖅᓴᒧᑦ ᐊᖑᓇᓱᒋᐊᖅᐸᓕᖅᑐᑎᒃ. 
ᐊᔭᐅᖅᑐᐃᑦᑎᐊᖅᐳᖓ ᑭᒃᑯᓕᒫᓂᑦ ᓄᓇᒥᐅᑕᓕᕆᔨᒃᑯᓐᓂᑦ ᖃᐅᔨᒃᑲᐅᖃᑦᑕᕐᓂᐊᖅᐳᑦ 
ᑐᑭᓯᒋᐊᑦᑎᐊᒃᑲᓐᓂᕈᒪᓗᑎᒃ ᐊᑦᑕᕐᓇᖅᑐᒦᑦᑕᐃᓕᓂᕐᒥᑦ.  
 
ᖁᔭᓐᓇᒦᕈᒪᔭᒃᑲ ᑕᖅᑲᒃᑯᐊ ᕿᓄᐃᓵᕈᓐᓇᑦᑎᐊᕐᓂᖏᓐᓄᑦ ᑕᒪᓐᓇ ᖃᐅᔨᔭᐅᓇᓱᒃᑎᓪᓗᒍ. 
ᖃᐅᔨᑎᑉᐸᓪᓕᐊᖃᑦᑕᕐᓂᐊᖅᐸᔅᓯ ᑕᒪᑐᒪ ᒥᒃᓵᓄᑦ ᐱᕙᓪᓕᐊᓂᖏᑦ ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒥᓂᔅᑕᐃᑦ ᐅᓂᒃᑳᖏᑦ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᐳᑦ ᑖᓐᓇ 
ᐅᐸᓗᓇᖅᑑᓪᓗᒍ ᐅᖃᐅᓯᕆᓚᐅᕐᒪᒍ ᑲᑦᑑᑉ. ᐃᓄᒃᑎᑑᖓᓂᖏᑦ ᒪᓕᒐᓕᐅᖅᑎᓄᐊᖅᑕᐅᓂᐊᖅᐳᑦ 
ᐱᔪᓐᓇᖅᓯᑐᐊᑦᑎᐊᖅᐸᑕ.  
 
ᓈᓴᐅᑖ 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑖ 5. ᐃᓕᑕᖅᓯᓂᖅ ᐳᓛᖅᑎᓂᑦ 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᐃᓕᑕᖅᓯᔪᒪᒐᒪ. ᓂᑭ ᑑᕗ, ᐱᖅᑯᓯᕐᒧᐊᖓᔪᓂᑦ ᓂᐅᕐᕈᑎᖃᕐᓂᕐᒧᑦ ᑲᒥᓯᓇᐅᕗᖅ ᑲᓇᑕᒥ 
ᐱᖅᑯᓯᑐᖃᓕᕆᔨᒃᑯᓐᓄᑦ, ᐅᖓᑎᑦᑎᐊᖓᓃᑦᑐᖅ ᐃᖕ. ᑐᖖᒐᓱᒋᑦ ᐳᓛᕐᕕᒻᒥ.  
 
>>ᐸᑦᑕᒃᑐᖅᑐᑎᒃ  
 
ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᐊᓃᑦᑐᓂᑦ. Hᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᔪᖓ ᐃᖅᑲᓇᐃᔭᖃᑎᓐᓂᒃ. ᑐᓄᑦᑎᐊᓐᓃᑦᑐᖅ. ᑐᐊᕆᔅ 
ᓈᓐᓯ ᐃᕙᓗᒃ. ᐃᓕᑕᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᒃᑐᖅᑐᑎᒃ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᐊᓃᑦᑐᓂᑦ. ᐲᑯ.  

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᑦ ᑐᖖᒐᓱᒃᑎᑦᑐᒪᔭᕋ ᐳᓛᕐᕕᒻᒧᑦ ᐋᓪᕗᕆᑦ 
ᐅᕗᖖᒐᖃᑦᑕᐃᓐᓇᕐᑐᖅ ᖃᐅᑕᒫᑦ ᑲᑎᒪᑲᑕᒃᑎᓪᓗᑕ ᖃᔅᓯᒐᓚᐅᔪᓄᑦ ᑕᖅᑭᓄᑦ ᖁᕕᐊᒋᔭᖃᑦᑎᐊᖅᑐᓂ 
ᒪᓕᒐᓕᐅᖅᑏᑦ ᑲᑎᒪᓂᕆᔭᖏᓐᓂᑦ. ᐊᐅᕗᕋᑦ, ᐃᓚᓐᓇᕆᔭᐅᓚᐅᕐᓱᓂ ᑲᓇᑕᒥ ᐅᓂᑳᑦᓴᕐᓯᐅᑎ ᒥᔅᑕ. ᕼᕉᑦ 
ᕼᐅᐊᓕ ᐊᒻᒪ ᓄᓇᓕᒥᓂᐅᓗᓂ ᓯᓚᑎᐊᓂ ᓄᕙᐅᓐᓛᓐ 4ᒪᐃᓕᒥ ᐅᖓᓯᑎᒋᔪᒥ. ᑐᓴᕋᑖᑕᐃᓐᓇᕋᒪ 
ᒫᓐᓇᖃᒻᒥᒐᓚ ᐊᐅᕗᕋᑦᒥ. ᐅᐱᑦᑐᒋᐊᓪᓚᐅᔪᖓ ᑐᖓᓱᑦᑎᒋᐊᒥ ᐊᐅᕗᕋᑦ ᑲᑎᒪᕕᖕᒧ. 
 
ᐊᒻᒪᑦᑕᐅᖅ, ᐅᖃᖅᑎ ᑐᓄᓐᓂ ᐊᓯᓇ ᐊᓗᕈ ᐊᓪᓚᕕᑦᑎᓂᒥᐅ ᖁᓛᓂ, ᒥᓂᔅᑕᐅᑉ ᐊᓪᓚᕕᐊᓂ. ᐊᓯᓇ 
ᐃᑉᐱᐊᔪᒻᒥᐅᑦᓴᔭᖅ ᐊᒻᒪ ᑕᒫᓂᒥᐅᖑᓕᕐᑐ ᐃᖃᓗᖕᓂ ᐊᒻᒪ ᖃᐅᔨᒪᔭᐅᑦᓯᐊᕐᓱᓂ ᑕᒪᐃᓂ ᓄᓇᕗᒥ 
ᐱᓕᕆᓂᐊᓄ ᒥᓂᔅᑕᒥᓗ ᐊᒻᒪ ᐱᓕᕆᕕᐊᓂ ᐋᓐᓇᐊᖃᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐱᔨᑦᓯᕋᐅᖏᓄ. 
ᒫᓐᓇ ᐱᕕᖃᓂᓂ ᑐᖓᓱᑦᑎᐸᕋ ᐊᓯᓇ ᑲᑎᒪᕕᖕᒧ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᖅᓯᓂ ᐳᓛᕆᐊᖅᓯᒪᔪᓂ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. 
ᐊᖅᕚᓗ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 087-1(6): ᑐᑭᓯᐅᒪᑎᑦᓯᒋᐊᓐᓂ ᐋᔩᒍᑕᐅᔪᓂ ᐅᕗᖓ ᐋᓐᓂᐊᖅᕕᓕᐊᕐᑐ ᐃᓪᓗᓴᖅ 
 
ᐊᖅᕚᓗ: (ᑐᒫᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓂᐊᑕᕋ ᐊᐃᖁᑎᒐ ᒥᓂᔅᑖᓄ ᑮᓇᐅᔭᓕᕆᔨᑯ. 
ᐃᓕᖓᓂᖃᕐᑐ ᐅᕗᖓ ᐋᔩᒍᑕᐅᔪᓄ ᐅᕗᖓ ᐋᓐᓂᐊᖅᕕᓕᐊᕐᑐ ᐃᓪᓗᓴᖅ ᐅᑯᓄᖓ ᐃᓗᓯᖅᓱᓯᐊᖏᑦᑐᓄ 
ᐃᒡᓗᓕᒑᖅᔪᒥ. ᖃᓄᐃᓕᖓᓕᖃᓕ ᒫᓐᓇᐅᔪ ᐊᒻᒪᓗ ᓱᑯᑦᓯᐊᓃᓕᖃ ᐋᔩᒍᑎᐅᓯᒪᔪᐃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᐊᓕ ᑮᓇᐅᔭᓕᕆᔨᑯᓄ. ᒥᓂᔅᑕ. ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓕᕆᕝᕕᐊ ᑮᓇᐅᔭᓕᕆᔨᑯ ᐱᓕᕆᓚᐅᕐᓯᒪᖏᑦᑐᐃ 
ᓇᓪᓕᐊᓂ ᐋᔩᒍᑎᓂ. ᖃᓄᐃᑦᓯᒪᓂᕗᓕ ᐊᐱᕆᔭᐅᓯᒪᓗᑕ ᐅᑯᐊ ᐱᓕᕆᕝᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐊᒻᒪ ᐃᓄᓕᕆᔨᑯ ᐱᔨᑦᓯᕋᐅᑎᖏᓄ ᖃᐅᔨᓴᖅᓂᖃᓗᑎ ᐅᑯᓇᓂ ᐊᑐᖅᑐᐊᖅᐸᑦᑐ ᑐᑦᓯᕋᐅᑎᖏ ᐅᑯᓄᖓ 
ᓄᑖ ᐃᓪᓗ ᐃᒡᓗᓕᒑᖅᔪᒥ ᐅᑯᓇᖓ ᐱᕙᓪᓕᐊᑎᓯᔪ ᑯᐊᐳᕇᓴᖓᓂ. ᐊᒻᒪᓗ ᖃᓄᐃᑦᓯᒪᓂ ᐅᕙᓂ ᑕᐃᓐᓇ 
ᐅᖃᖅᑎ ᐃᒪᐃᑦᑐ ᖃᐅᔨᓴᕈ ᐊᒻᒪ ᖃᐅᔨᓴᖅᓂ ᐱᔭᕇᖅᑕᐅᓯᒪᓗᑎ ᐊᒻᒪ ᐋᕿᑦᓱᐃᓂᐊᖅᓱᑕ ᐊᑐᓕᖁᔭᐅᔪᓂ 
ᐅᑯᓇᓂ ᐱᓕᕆᕝᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐱᔨᑦᓯᕋᐅᑎᖏᓄ ᐅᕗᖓ ᒥᓂᔅᑕᐅ 
ᖃᓄᖅᑑᓂᐊᕐᑐᒥ ᐅᓪᓗᒥᐅᔪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑎ ᐊᐱᖁᑎᓂ. ᐊᖅᕚᓗ. ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 088-1(6): ᐃᓐᑲᒻᑖᒃᓯᓄᑦ ᖃᑦᓯᓐᓇᕈᕆᐊᖅᑕᐅᓂᖏᑦ - ᐊᑭᓕᒃᓴᐅᔪ ᑲᓇᑕᒥ 
ᐃᓐᑲᒻᑖᒃᓯᓕᕆᔨᒃᑯᓐᓄᑦ 
 
Hᐊᕕᐅᔭᖅ: (ᑐᒫᔨᑎᒍ): ᖁᔭᓐᓇᒦ, ᐅᖃᖅᑎ. ᑐᕌᖓᑎᒍᒪᔭᕋ ᐊᐱᖁᑎᒐ ᒥᓂᔅᑖᓄ ᐱᓕᕆᔪ 
ᐃᖃᖅᑐᐃᓂᓕᕆᔨᑯ. ᑕᐃᒪᖓ ᓴᕿᓚᐅᖅᓯᒪᒻᒪᓂ ᐅᑯᓇᓂ ᒐᕙᒪ ᓄᓇᕗ, ᐃᓄᐃᑦ ᑎᒍᔭᐅᒪᔪᐃᑦ 
ᐊᐅᓪᓚᖅᑎᑕᐅᕙᑦᑐ ᐃᖃᓗᖕᓄ ᐅᕝᕙᓗ ᔭᓗᓇᐃᕝᒧ. ᐃᓚᖏ ᐃᓇᓵᖑᑦᓱᑎ ᐃᓄᐃᑦ ᑎᒍᔭᐅᔪᑦ ᐃᒪᖓᓂ 
ᐅᑎᖅᐸᑦᑐᐃ ᐊᓄᓪᓚᑦᓰᕕᒧ ᐊᒻᒪᓗ ᑕᒪᓐᓇ ᐅᑎᖅᑕᓯᕙᑦᓱᓂ.  

ᐃᓱᒪᑦᓱᖓᓗ ᐃᒻᒪᖃ ᑕᒪᒃᑯᐊ ᐃᑲᔪᖅᑕᐅᕕᖕᒥᐅᑦ ᓅᓯᒪᑎᑕᐅᓂᖏ ᐊᑐᖅᑕᐅᐸᑕᓗᓂ, ᐃᓱᒪᒋᑦᓱᒍ ᐃᒻᒪᖃ 
ᑕᐃᒪᐃᓕᖓᓂᐊᕐᓂᖓᓂ ᐅᖃᐅᓯᕆᓯᒪᑦᓱᑎᒍ ᑕᒪᓐᓇ. ᐊᐱᕆᔪᒪᓪᓗᒍ ᒥᓂᔅᑕ ᐃᒻᒪᖃ ᑕᒪᓐᓇ ᐱᔪᑎᐅᔪ 
ᐊᑲᐅᖏᓕᐅᕈᑎᖓᓄ. ᖃᐅᔨᒍᒪᓗᖓ ᐃᒻᒪᖃ ᑕᒪᓐᓇ ᐊᑐᕈᑎᑦᓴᐅᓇᔭᕐᒪᖓ ᖃᓄᐃᓂᖏᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᓅᓯᒪᕕᐅᕙᑦᑐᐃ ᐊᑐᖅᑕᐅᕙᑦᑐ 
ᐅᑯᓄᖓ ᐃᓄᓐᓄ ᑎᒍᔭᐅᒪᔪᓄ ᐱᐅᔪᒻᒪᕆᐅᒻᒪ ᐆᑦᑑᑎᓯᐊᕙᐅᓗᓂ ᐊᒻᒪ ᑕᑯᒍᒪᓪᓗᑕ ᐊᒥᓱᒋᐊᑲᓂᓂ 
ᓅᓯᒪᕕᖕᓂ. ᑕᒪᒃᑯᐊ ᓅᓯᒪᕕᐅᑐ ᐱᐅᔪᒋᐊᓪᓚᐅᑦᓱᑎ ᑎᒍᔭᐅᒪᔪᓄ ᐃᓕᓐᓂᐊᖅᕕᐅᓗᑎ ᐱᖁᓯᑐᖃᓂ 
ᐃᓄᐃᑦ ᐱᐅᓯᖏᓄ ᐊᒻᒪ ᐃᑲᔪᑕᐅᓱᑎᓗ ᐊᒻᒪᓗ ᐊᑲᖅᕆᓂᖅᓴᒥ ᐱᓕᕆᓂᐊᕐᒪᑕ ᐃᓅᓯᖏᓂ. 
 
ᑕᑯᒍᒪᑲᓂᖁᒍᓪᓕ ᐊᒥᓱᒋᐊᑲᓂᖅᓂ ᓅᓯᒪᕕᐅᕙᑦᑐᓂ ᑕᒪᐃᓂ ᓄᓇᕗᒥ ᐃᒪᐃᒧ ᐃᑲᔪᖅᓱᐸᒪ 
ᐊᑲᐅᓈᓂᕐᓴᐅᓂᐊᓗᓂ ᐊᒻᒪ ᓇᔫᑎᒍᓐᓇᓯᓂᐊᕐᒪᑕ ᐱᕋᔭᓐᓂᓄᖓᔪᓂ. ᐊᒻᒪᓗ ᓴᕿᑕᕗᖕᓂ ᐅᕙᒍ 
ᑮᓇᐅᔭᑦᓴᒫᑦ ᐱᓕᕆᓂᓂ ᐃᖃᖅᑐᐃᓂᓕᕆᔨᑯ ᐱᓕᕆᕝᕕᐊ, ᒪᓕᒐᓕᐅᖅᑏᑦ ᖃᐅᔨᓂᐊᕐᒪᑕ ᖃᓄᐃᑦᑐᓂ 
ᓄᑦᑎᑎᑕᒥᓂᖅᓂ ᐱᓕᑕᐅᔪᓂ ᑮᓇᐅᔭᑦᓴᒫᓂ ᑕᒪᒃᑯᓄᖓ ᓅᓯᒪᕕᐅᕙᑦᑐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ, ᑭᐅᓂᖅᓄ. ᐅᖃᐅᓯᖃᖏᓂᑎᓂ ᐅᑯᓇᓂ 
ᑮᓇᐅᔭᑦᓴᒫᓂ, ᑕᒪᓐᓇ ᐱᓕᕆᕙᕗ ᐅᑯᓇᓂ ᓄᓇᓕᐅᔪᓂ ᑭᒡᒐᖅᑐᐃᓗᑕ ᒐᕙᒪᒥ. ᐱᑕᖃᖄ ᑎᒍᔭᐅᓯᒪᔪᓄ 
ᓅᓯᒪᕕᖕᓂ ᐊᐅᓚᓂᖃᕐᑐᓂ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓄᓇᒋᔭᐅᔪᓐᓇᖅᑐᓂᒃ 
ᓴᓂᕐᕙᖅᑕᐅᓯᒪᔪᓂᒃ ᑎᒍᔭᐅᓯᒪᔪᓄᑦ ᐊᐅᓚᓂᖃᖅᑐᓄᑦ. ᖃᐅᔨᒪᓪᓚᕆᓐᖏᑦᑐᖓ ᖃᑦᓯᐅᒻᒪᖔᑕ ᒫᓐᓇᐅᔪᖅ 
ᐃᓚᖏᑦ ᒪᑐᑲᐅᓐᓇᕐᓯᒪᓕᕐᒪᑕ ᐊᒻᒪᓗ ᐃᓚᖏᑦ ᐅᑭᐅᑉ ᐃᓚᐃᓐᓇᖓᓂ ᐊᐅᓚᓂᖃᖅᑐᑎᒃ ᐊᒻᒪᓗ 
ᐊᐱᖅᑯᑕᐅᖃᑦᑕᕐᓯᒪᓂᖓᓐᓄᑦ ᑕᒪᒃᓱᒧᖓ, ᐅᖃᕋᓱᑐᐃᓐᓇᖅᑐᖓ ᑐᒃᓯᒋᐊᑲᓐᓂᕋᓱᐊᖅᑐᖓ 
ᓄᓇᒋᔭᐅᔪᓐᓇᖅᑐᓂᒃ ᐊᐅᓚᑕᐅᔪᓂᒃ, ᓈᓴᐅᑎᓂᒃ ᑐᓂᓯᔪᓐᓇᕐᓂᐊᕋᒪ. 
 
ᑭᓯᖓᓂᓕ ᐃᒪᐃᒍᒪᒐᓗᐊᖅᑐᒍ, ᐱᓕᕆᕕᐅᓪᓗᑕ, ᑕᑯᒃᑲᓐᓂᕈᒪᒐᓗᐊᕋᑦᑕ ᓄᓇᒋᔭᐅᔪᓐᓇᖅᑐᓂᒃ ᓄᓇᓕᓐᓄ 
ᐃᑲᔪᕐᓂᖃᕈᓐᓇᕐᒪᑕ ᑎᒍᔭᐅᓯᒪᔪᓄᑦ ᐃᓕᓐᓂᐊᖅᑎᑕᐅᓪᓗᑎᒃ ᐃᓕᖅᑯᓯᑐᖃᕐᓂᒃ, ᐊᒻᒪᓗ 
ᑐᓐᖓᕕᒋᔭᐅᑦᑎᐊᕈᓐᓇᖅᑐᑎᒃ ᐅᕕᒃᑲᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎ. ᐳᑭᕐᓇᖅ. 
 
ᐊᐱᖅᑯᑦ 089-1(6): ᐃᓚᒋᖑᔪᑦ ᐳᓛᕆᐊᕐᓂᖏᑦ ᐋᓐᓂᐊᕐᕕᒻᒥᑦᑐᒥᒃ Hᐃ ᕆᕗᕐᒥ 
 
ᐳᑭᕐᓇᖅ (ᑐᓵᔨᑎᒍᑦ): ᐅᖃᐅᑎᔪᒪᑐᐃᓐᓇᖅᑐᑎᑦ ᒧᒥᖃᑎᒋᔾᔭᖏᓐᓇᒃᑭᑦ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᐅᖃᖅᑎ, 26-
ᖑᔪᓂ ᓄᓇᓕᐅᔪᓂ ᓄᓇᕗᒻᒥ. ᐊᔾᔨᒋᒥᒃ ᐊᑲᐅᓐᖏᓕᐅᕈᑎᖃᖅᑐᐃᓐᓇᐅᕙᓪᓚᐃᒻᒪᑕ, ᑭᓯᐊᓂᓕ 
ᓄᓇᖁᑎᒋᔭᕋ ᐆᒃᑐᑎᒋᓂᐊᖅᐸᕋ. 
 
ᓄᓇᑦᑎᓐᓂ ᐅᖅᓱᖅᑐᒥ, ᑕᒪᒃᑯᐊ ᐃᓄᐃᑦ ᐃᓱᒪᖏᑎᒍᑦ ᐊᑲᐅᓐᖏᓐᓂᖃᖅᑐᑦ ᑲᒪᒋᔭᐅᔪᓐᓇᖏᒻᒪᑕ 
ᐅᖅᓱᖅᑑᒥ ᐊᒻᒪ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕆᐊᖃᓱᖑᓪᓗᑎᒃ ᑲᒪᒋᔭᐅᔭᖅᑐᖅᑐᑎᒃ. ᐃᓄᒃᑕᖃᕐᒪᑦ 
ᐊᑕᐅᓯᕐᒥᒃ ᐊᓈᓇᒋᔭᐅᓪᓗᓂ ᕼᐃ ᕆᕗᒥᐅᑕᖅ ᐊᒻᒪᓗ ᒪᕐᕈᓐᓂᒃ ᕿᑐᕐᖓᖃᖅᑐᓂ. ᐊᑖᑕᒋᔭᖓ 
ᐃᓗᓯᕐᓗᒃᑐᓂ. ᐃᓱᒪᖓᓄᑦ ᐃᑲᔪᖅᑕᐅᔭᖅᑐᖅᑐᓂ ᕼᐃ ᕆᕗᒧᓚᐅᕐᒪᑦ ᐊᒻᒪ ᑕᐃᒃᑯᐊ ᕿᑐᕐᖓᖏᑦ 
ᑕᑯᔭᖅᑐᕈᒪᒐᓗᐊᕐᒪᑕ ᐊᓈᓇᒥᓐᓂᒃ. ᑕᐃᒪᓕ, ᐊᐱᕆᔾᔪᑎᓗᒋᑦ ᐃᓚᒋᔭᖏᑦ ᐊᔪᕐᓇᕋᔭᓐᖏᒻᒪᖔᖅ 
ᐊᑭᓕᖅᑕᐅᔪᓐᓇᕐᒪᖔᑕ ᐅᐸᒃᓯᔪᓐᓇᖁᓪᓗᒋᑦ ᕿᑐᕐᖓᖏᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᓚᖓᑦ ᑲᓐᖑᓱᓐᓇᖅᑐᖅ, ᑕᐃᒪᒃ ᐅᖃᕈᓐᓇᕈᒃᑯᑦ, 
ᐅᑭᐅᓂᒃ ᐊᒥᓱᑲᓪᓚᐅᔪᓂᒃ ᑕᐃᒪᐃᖃᑦᑕᓚᐅᕐᓯᒪᔪᖅ ᓄᓇᑦᓯᐊᕐᒥ ᐊᒻᒪᓗ ᒫᓐᓇ ᐅᕙᒍᑦ ᒐᕙᒪᒋᓕᖅᑕᖏᓐᓂ, 
ᐃᒪᐃᑦᑐᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐱᑕᖃᓐᖏᒻᒪᑕ ᐃᓱᒪᓕᐅᕆᕕᐅᔪᓐᓇᖅᑐᒥᒃ ᐃᓄᖁᑎᑦᑎᓐᓄᑦ. ᑕᒪᓐᓇ 
ᑕᐃᒪᐃᓕᖓᑐᐃᓐᓇᐅᑎᔭᒃᓴᐅᖏᑦᑐᖅ. 
 
ᐅᖃᖅᑎ, ᑭᖑᓪᓕᖅᐹᒥᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᕐᕌᓂ, ᓴᖅᑭᓚᐅᕋᑦᑕ ᑕᑯᔭᖅᑐᖅᑐᖃᕆᐊᖃᖅᐸᑦ 
ᑕᑯᔭᐅᔪᓐᓇᖅᑐᓂᒃ ᓄᓇᕗᒻᒥ ᐊᒻᒪᓗ ᑕᒫᓂ ᐊᕐᕌᒍᒥ ᐅᖃᖅᑎ, ᓄᑖᒥᒃ ᑮᓇᐅᔭᓂᒃ ᐊᑐᖅᑐᒃᓴᓂ 
ᓴᖅᑭᑕᐅᓯᒪᓕᖅᑐᓂᒃ ᐊᒻᒪᓗ ᐃᓱᒪᓕᕆᓂᕐᒧᑦ ᖃᓄᐃᓕᐅᕐᓂᐅᔪᖅ, ᑕᐃᒪᓕ ᒪᑐᐃᕐᓯᔪᒪᕐᓂᐊᕋᓗᐊᖅᐳᒍ 
ᒪᑐᐃᓐᓇᖃᑦᑕᕐᓂᐊᖅᑐᓂᒃ, ᐅᓪᓗᐃᑦ 7 ᐱᓇᓱᐊᕈᓯᑦ, ᐃᓱᒪᓕᕆᕕᐅᔪᒥᒃ ᐃᖃᓗᓐᓂ ᑲᒪᒋᔭᖃᕋᔭᖅᑐᓂᒃ 
ᐃᓱᒪᓕᕆᔭᐅᔭᕆᐊᖃᖅᑐᓂᒃ. ᑕᒪᒃᑯᐊ ᐃᓄᐃᑦ ᐊᐅᓪᓚᖅᑎᑕᐅᔭᕆᐊᖃᖃᑦᑕᕐᓂᐊᖏᒻᒪᑕ ᓄᓇᕗᓪᓗᓐᓂ 
ᓯᓚᑖᓄᑦ. 
 
ᐊᑕᐅᑦᓯᒃᑯᑦᑕᐅᖅ, ᐅᖃᖅᑎ, ᑕᕝᕙᓂᓕ ᑐᒃᓯᕋᖅᑕᐅᔪᒥᒃ ᒪᓕᒐᓕᐅᖅᑎᐅᔪᑉ ᐃᓱᒪᓗᒍᑎᒋᔭᖓᓂᒃ ᑕᐃᒃᑯᐊ 
ᕿᑐᕐᖓᖏᑦ ᑕᑯᔭᖅᑐᕈᓐᓇᕐᒪᖔᑕ. ᐅᖃᖅᑎ, ᑕᒪᒃᑯᐊ ᖃᓄᐃᓐᓂᖏᑎᒍᑦ ᒪᓕᒃᑐᒋᑦ ᑲᒪᒋᔭᐅᓱᖑᒻᒪᑕ 
ᐊᔾᔨᒋᓐᖏᑦᑐᓂᒃ. ᐃᓚᖏᓐᓂ ᐃᓱᒪᓗᒋᔭᐅᓱᖑᒻᒥᒻᒪᑕ ᑕᐃᒃᓱᒪ ᑲᒪᒋᔭᐅᔪᑦ ᖃᓄᐃᓐᓂᖓ ᐊᓯᖏᓪᓗ. 
 
ᐅᖃᖅᑎ, ᖁᕕᐊᓱᑐᐃᓐᓇᑦᑎᐊᕐᓂᐊᖅᑐᖓ ᑕᒪᓐᓇ ᖃᐅᔨᒋᐊᒃᑲᓐᓂᕐᓗᒍ ᐅᖃᖃᑎᒋᓗᒍ ᒪᓕᒐᓕᐅᖅᑎᐅᔪᖅ 
ᐊᒻᒪᓗ ᑐᒃᓯᕋᐅᑕᐅᔪᒥᒃ ᑎᑎᕋᕐᓯᒪᔪᖃᕐᓗᓂ ᖃᐅᔨᒪᑦᑎᐊᕐᓂᐊᕋᑦᑕ ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᕿᒥᕐᕈᓗᒋᑦ ᐊᒻᒪᓗ ᖃᐅᔨᓴᕐᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒐᖅᑐᐃᔪᖓ ᐅᐃᖓᓂᒃ ᐊᒻᒪᓗ ᕿᑐᕐᖓᖏᓐᓂᒃ 
ᐅᖅᓱᖅᑑᒥᑦᑐᓂᒃ ᑕᐃᒃᑯᐊ ᐃᓚᖃᖅᑐᑦ ᑲᒪᒋᔭᐅᔪᒥᒃ ᕼᐃ ᕆᕗᕐᒥ. ᕿᒥᕐᕈᒋᐊᒃᑲᓐᓂᓚᐅᖅᑕᕋᓗᐊᕋ 
ᓯᕗᓂᓪᓗᐊᖓᒍᑦ, ᖃᓄᐃᓕᖓᓪᓚᕆᒻᒪᖔᖅ, ᑭᓯᐊᓂ ᐅᖃᐅᑎᓚᐅᖅᑕᒃᑲ ᑕᒪᓐᓇ ᓴᖅᑭᓂᐊᕐᓂᕋᖅᑐᒍᑦ 
ᑭᐅᓚᐅᓐᖏᓐᓂᕐᓂ ᑐᒃᓯᕋᐅᑎᖓᓄᑦ, ᐊᑖᑕᖓᓄᑦ ᐊᒻᒪᓗ ᐃᓚᖏᓐᓄᑦ ᑕᐃᒃᓱᒪ ᐱᔾᔪᑎᒋᓪᓗᒍ 
ᖃᐅᔨᖅᑲᕆᐊᖃᕋᒪ ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑕ, ᑕᒪᒃᑯᓱᒥᖓ ᑕᑯᔭᖅᑐᕈᓐᓇᕐᓂᕐᒧᑦ. 
 
ᒥᓂᔅᑕ ᐅᖃᓚᐅᕐᒪᑦ ᐋᖅᑮᓂᐊᕐᓂᕋᖅᑐᓂ ᑕᒫᓂ ᐃᖃᓗᓐᓂ ᑭᓯᐊᓂ ᖃᐅᔨᔪᒪᕗᖓ ᒪᓕᒐᖅᑕᖃᕐᒪᖔᖅ 
ᐅᕝᕙᓘᓐᓃᑦ ᐊᑐᐊᒐᖅᑕᖃᕐᒪᖔᖅ ᐱᓕᕆᕝᕕᓯᓐᓂᑦ ᐃᓱᒪᓕᕆᓂᐅᑉ ᒥᔅᓵᓄᑦ.  ᑖᒃᑯᐊ ᓱᕈᓰᑦ ᐊᒻᒪ ᐅᐃᖓ  

ᖁᔭᓕᔪᒻᒪᕆᐅᒐᔭᖅᐳᑦ ᐳᓛᕆᐊᕈᓐᓇᓂᖅᐸᑕ.  ᖃᑦᑎᐊᖅᑎᖅ ᐃᓚᒌᑦ ᐳᓚᕋᖃᑦᑕᕈᓐᓇᖅᑎᑕᐅᕙᑦ ᖃᓪᓗᓈᓄᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓄᓇᓕᕋᓛᖑᓂᖅᓴᓂᑦ ᓄᓇᕗᒻᒥ ᖃᐅᔨᒪᒐᑦᑎᒍ ᐊᒥᓱᑦ 
ᐃᓚᒌᑦ ᐊᓯᖏᓪᓗ.  ᑕᐃᓯᒍᒪᓐᖏᓚᖓ ᑭᓇᒥᑦ ᑕᖅᑲᒃᑯᓇᓐᖓᑦ.  ᐅᖃᕈᓐᓇᖅᐳᖓᓕ ᒪᓕᒐᓕᐅᖅᑎᒧᑦ ᐊᓱᓕᒻᒪᑦ, 
ᐳᓛᕆᐊᖅᑎᑦᑎᖃᑦᑕᕈᓐᓇᕋᑦᑕ ᐊᑖᓃᑦᑐᓂᒃ ᐱᓕᕆᕝᕕᑦᑕ.  ᓱᓕ ᑕᒪᓐᓇ ᐊᔾᔨᒌᓐᖏᑦᑑᑎᐅᒋᕗᖅ ᐊᓯᖏᓐᓂᑦ.  
ᐳᓛᕆᐊᕈᓐᓇᖅᑎᑦᑎᑎᓪᓗᒋᑦ ᐳᓛᕆᐊᕆᐊᖃᓕᕋᐃᒻᒪᑕ ᐊᒻᒪ ᖃᓄᐃᓐᓂᖓ ᐋᓐᓂᐊᕕᓕᐊᖅᓯᒪᔫᑉ ᒪᓕᑦᑐᒍ. 
 
ᑕᐃᒪᐃᒻᒪᑦ ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ ᑕᐃᒪᐃᓕᖓᓂᕋᖅᑐᒍ.  ᖃᓄᐃᓐᓂᐅᔪᑦ ᒪᓕᑦᑐᒋᑦ ᐅᖃᖅᑏ, 
ᐅᖃᖅᑏᓕ ᐳᓛᕆᐊᕈᓐᓇᖅᐳᑦ.  ᐅᖃᐅᓯᖃᕆᐊᖃᓐᖏᓐᓇᒪ ᐅᖃᖅᑏ, ᓇᓗᓇᐃᖅᓱᖅᓯᒪᔪᓂᒃ ᑕᖅᑲᐅᓐᖓ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᒪᒃᓚᐃᓐ. 
 
ᐊᐱᖅᑯᑦ 090-1(6): ᓄᓇᐃᑦ ᐊᑦᑐᖅᑕᐅᓯᒪᔪᑦ ᒑᓴᓖᑲᒻᒪᒻᒧᑦ 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᕆᔪᒪᕗᖓ ᒥᓂᔅᑕᒧᑦ ᐅᖅᓱᐊᓗᓕᕆᓂᕐᒥᒃ ᐱᓕᕆᐊᖃᖅᑐᒧᑦ.  
ᒥᓂᔅᑕᐅᑉ ᐅᖃᐅᓯᔅᓴᖏᓐᓂᑦ ᐅᓪᓛᖅ ᐅᖃᖅᑲᐅᒻᒪᑦ ᐊᑲᐅᓐᖏᓕᐅᕈᑎᑕᖃᕐᓂᕋᐃᓪᓗᓂ ᒑᓴᓖᒥᑦ ᕿᑭᖅᑖᓗᒻᒥ 
ᐊᒻᒪ ᑭᕙᓪᓕᕐᒥ ᓄᓇᓕᓐᓂᑦ.  ᒥᓂᔅᑕ ᓇᓗᓇᐃᖅᓯᔪᓐᓇᖅᐹᑎᒎᑦ ᒪᓕᒐᓕᐅᕐᕕᒻᒥ ᓇᓕᐊ ᓄᓇᓖᑦ 
ᐊᑦᑐᖅᑕᐅᓯᒪᒻᒪᖔᑕ ᒑᓴᓖᑲᒻᒪᒻᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ 
ᐊᑲᖅᓴᖏᓐᓂᕋᖃᑦᑕᖅᓯᒪᔪᑦ ᒑᓴᓖᑲᒻᒪᐅᓂᕋᐃᓪᓗᑎᒃ, 9-ᖑᖅᑰᓚᐅᖅᐳᑦ ᑯᒑᕈᒻᒥ, ᒪᒥᐊᓇᖅ ᐃᓪᓗᓕᒑᕐᔪᒻᒥ, 
ᑎᑭᕋᕐᔪᐊᕐᒥ, ᑲᖏᖅᖠᓂᕐᒥ.  ᒪᒥᐊᓇᖅ.  ᖃᐅᔨᒪᓪᓚᑦᑖᓐᖏᓐᓇᒃᑭᑦ ᓄᓇᓖᑦ.  ᑕᒻᒪᑐᐃᓐᓇᕿᐊᖃᕋᒪ.  
ᖃᐅᔨᒪᓐᖏᓐᓇᒃᑭᑦ ᐃᓱᒪᒃᑯᑦ ᒫᓐᓇᐅᔪᖅ.  ᐅᖃᐅᓯᒍᒪᕙᕋᓕ ᒪᓕᒐᓕᐅᖅᑎ ᐊᐱᖅᑯᑎᖓ ᖃᐅᔨᒋᐊᕐᓂᐊᕋᒃᑯ 
ᑐᓂᓗᒍᓗ ᑎᑎᖅᑲᓂᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᐱᖅᑯᑏᑦ ᖃᐅᔨᒋᐊᖅᑕᐅᓂᐊᖅᐳᖅ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᑐᑐ. 
 
ᐊᐱᖅᑯᑦ 091-1(6): ᖃᓄᐃᓕᐅᕐᒪᖔᖅ ᑕᒪᑐᒧᖓ ᐱᓕᕆᕝᕕᐅᔪᖅ 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐅᖅᓱᐊᓗᓕᕆᔨᒃᑯᑦ.  ᐱᓪᓗᒍ 
ᐅᖃᐅᓯᕆᖅᑲᐅᔭᖓ ᐅᓪᓗᒥ ᐊᒻᒪ ᐅᖃᐅᔾᔨᒋᐊᕐᓂᕆᕙᓚᐅᖅᑕᖏᑦ ᐊᕐᕌᒍᒥ ᐱᓕᕆᕝᕕᒻᒥᑦ ᑐᓴᖃᑦᑕᖅᑕᕗᑦ, 
ᑭᒡᒐᖅᑐᖅᑏᑦ ᐅᖅᓱᐊᓗᓕᕆᔨᒃᑯᓐᓄᑦ ᐅᖃᖃᑦᑕᕐᒪᑕ ᐊᒥᓲᓂᕋᐃᓪᓗᑎᒃ ᐊᑦᑕᕐᓇᐃᒐᓱᒍᑎᔅᓴᐃᑦ ᐊᒻᒪ ᒑᓴᓖ 
ᖃᐅᔨᓴᖅᑕᐅᕙᑦᑐᓂ ᖃᓄᐃᓐᓂᖏᓐᓂᕋᐃᓪᓗᑎᓪᓗ.  ᐱᓪᓗᒍ ᐊᑲᐅᓐᖏᓕᐅᕈᑎᐅᔪᖅ ᓴᖅᑭᔮᖅᑐᖅ ᒫᓐᓇᐅᔪᖅ,  
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒋᐊᕐᒪᖔᑕ ᐅᕝᕙᓘᓐᓃᑦ ᓄᑖᓂᒃ ᖃᓄᐃᒋᐊᕈᑎᖃᕐᓂᐊᕐᒪᖔᑕ  

ᐱᓕᕆᕝᕕᖓᓐᓂ ᖃᐅᔨᒪᒋᐊᖁᓪᓗᒋᑦ ᒑᓴᓖ ᓯᕗᓂᔅᓴᖅᑎᓐᓂᑦ ᐱᐅᖏᓐᓇᕐᓂᐊᕋᓗᐊᕐᒪᖔᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐄ, ᒪᓕᒐᓕᐅᖅᑎ ᓱᓕᕗᖅ ᐊᒥᓱᐊᖅᑎᑲᓪᓚᒃ 
ᖃᐅᔨᓴᓚᐅᕋᑦᑕ ᒑᓴᓖᒥᑦ ᐅᖃᖅᓯᒪᓪᓗᑕᓗ ᐱᔪᓐᓇᕐᓂᓕᒫᑦᑎᓐᓂᒃ ᐱᓕᕆᐊᖃᕐᓂᕋᖅᑐᑕ.  ᖃᐅᔨᒪᔭᑦᑎᒍᓪᓕ 
ᖃᐅᔨᒪᓚᐅᓐᖏᓚᒍᑦ ᐱᐅᓐᖏᑦᑑᒻᒪᖔᖅ ᖃᐅᔨᓴᖅᑕᐅᓚᐅᖅᑎᓐᓄᒍ.  ᐊᒻᒪ ᐅᖃᐅᑎᒍᒪᓪᓗᒋᑦ ᒪᓕᒐᓕᐅᖅᑏᑦ 
ᖃᓄᐃᓛᕐᒪᖔᖅᑕ ᓯᕗᓂᔅᓴᖅᑎᓐᓂᒃ ᐱᐅᓐᖏᑦᑐᒥᒃ ᒑᓴᓖᑖᒃᑲᓐᓂᖁᓇᑦᑕ.  ᑕᒪᓐᓇ ᐊᑐᒃᑯᑲᓐᓂᕈᒪᓐᖏᓇᑦᑎᒍ 
ᓯᕗᓂᔅᓴᖅᑎᓐᓂᑦ. 
 
ᖃᐅᔨᒃᑲᓐᓂᕈᒪᓐᖏᓐᓇᑦᑕ ᐅᖅᓱᑦᑎᐊᕙᐅᖏᑦᑐᒥᑦ ᓯᕗᓂᑦᑎᓐᓂ ᓄᓇᓕᖁᑎᑦᑎᓐᓂ. ᐱᓕᕆᓇᓱᓐᓂᐊᖅᑐᒍᑦ 
ᐅᖅᓱᖅ ᓄᓇᓕᖕᓄᐊᖅᑕᐅᔪᑦ ᓈᒻᒪᑦᑎᐊᕋᓗᐊᕐᒪᖔᑦ ᖃᐅᔨᓴᖅᑕᐅᖅᑳᖃᑦᑕᕐᓗᓂᓗ ᓄᓇ.ᓖᑦ ᐱᐅᖏᑦᑐᒥ 
ᐅᖅᓱᖅᑖᖁᓇᒋᑦ ᐅᖅᓱᐊᓗᖃᐅᑎᓄᐊᖅᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᑦᑎᐊᕐᐳᖅ ᒥᓂᔅᑕᐅᕝᕖᑦ ᖃᓄᐃᓕᓯᒋᐊᕐᓂᐊᓕᕐᒪᑕ. ᐃᓱᒪᒋᕙᕋ ᒫᓐᓇᒃᑯᑦ 
ᖃᓄᐃᓕᖓᓂᐅᔪᖅ, ᖃᐅᔨᔪᒪᔪᖓ ᒥᓂᔅᑕ ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᕐᒪᖔᑦ, ᒥᓂᔅᑕᐅᕝᕕᒻᒥ 
ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᖔᑕ ᐱᕚᓪᓕᖅᑎᑦᑎᓇᓱᓐᓂᕐᒧᐊᖓᔪᓂᑦ ᐊᓯᔾᔩᓇᓱᓐᓂᕐᒥᑦ ᖃᐅᔨᓴᕐᓂᐅᕙᒃᑐᓂᑦ, 
ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐊᓯᔾᔨᖅᑕᐅᓂᐊᕐᒪᖔᑕ, ᐊᓯᔾᔨᖅᑕᐅᓂᐊᕐᒪᖔᑦ ᐅᖅᓱᕆᔭᐅᑎᑕᐅᔪᖅ ᐅᕝᕙᓘᓐᓃᑦ 
ᐊᑐᖅᑕᐅᔭᕆᐊᖃᖅᑐᖃᖅᐳᖃᐃ ᐱᔪᒪᓂᖏᓐᓄᑦ ᐅᖅᓱᒥᑦ ᓂᐅᕕᖅᑕᐅᖃᑦᑕᕐᓂᐊᖅᑐᒥᑦ 
ᑐᖅᑯᖅᑕᐅᓯᒪᓂᐊᖅᑐᒥᒡᓗ ᐊᕐᕌᒍᒧᑦ ᐅᖅᓱᕆᔭᐅᑎᑕᐅᖃᑦᑕᕐᓂᐊᖅᑐᓅᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᐅᖃᖅᑏ, ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐅᖅᓱᒋᑎᑕᐅᔪᒥᒃ, 
ᖃᐅᔨᓴᖅᑕᐅᑎᖃᑦᑕᕐᓂᐊᓕᖅᑕᕗᑦ ᐅᖅᓱᐊᓗᒃᑕᐅᑎᓄᐊᖅᑲᖅᑕᐅᓚᐅᖏᓐᓂᖏᓐᓂ.  
 
ᖃᓄᐃᓚᐅᖏᑦᑑᒐᓗᐊᖅ ᖃᐅᔨᓴᕋᑦᑎᒍᑦ ᑭᓯᐊᓂ ᖃᐅᔨᖅᑲᐅᓪᓗᑕ ᐅᓪᓗᒥ ᓈᒻᒪᓚᐅᖖᒋᒋᐊᒃᓴᖓᓂᑦ 
ᖃᓄᐃᓕᐅᕈᑎᑦᑎᓐᓄᑦ ᑕᒫᓃᑦᑐᓄᑦ, ᓲᕐᓗ ᓄᓇᓯᐅᑎᓄᑦ ᐊᒻᒪ ᖃᒧᑕᐅᔭᓄᑦ. 
 
ᖃᐅᔨᓴᓚᐅᕋᓗᐊᖅᑐᑕ ᑕᒪᑐᒥᖓ ᐅᒥᐊᕐᔪᐊᒧᑦ ᐅᓯᓕᐅᔾᔭᐅᓚᐅᖅᑎᓐᓇᒍ, ᓈᒻᒪᓚᐅᕋᓗᐊᕐᒪᑦ ᑕᐃᔅᓱᒪᓂ. 
ᐊᐅᓚᐅᑎᓕᓐᓃᓕᕋᒥ ᖃᐅᔨᓕᓚᐅᖅᐳᒍᑦ ᐱᐅᖖᒋᒋᐊᒃᓴᖓᓂ ᐊᐅᓚᐅᑎᓕᖕᓄᑦ. ᐱᐅᓚᐅᕋᓗᐊᖅᑐᓂ 
ᖃᐅᔨᓴᕋᑦᑎᒍᑦ ᐅᖅᓱᐊᓗᒃᑕᐅᑎᒧᑦ ᐅᓯᓕᐅᔾᔭᐅᓚᐅᖖᒋᑎᓪᓗᒍ.  
 
ᓄᓇᓕᖕᓄᐊᖅᑕᐅᓚᐅᖏᓐᓂᖏᓐᓂ ᖃᐅᔨᓴᖃᑦᑕᕐᓂᐊᖅᑐᒍᑦ ᑕᐃᒫᒃᑕᐅᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᓄᑦ ᑕᒻᒪᕈᒪ ᐅᖃᐅᔾᔭᐅᒋᐊᕈᓐᓇᖅᑐᖓ, ᖃᐅᔨᓇᓱᓐᓂᐅᔪᑦ 
ᐱᔭᕇᖅᑕᐅᖅᑰᓚᐅᕐᒪᑕ. ᐊᐱᕆᓚᐅᕋᑦᑕ ᑭᒡᒐᖅᑐᐃᔪᓂᑦ ᐅᖅᓱᐊᓗᓕᕆᔨᒃᑯᓐᓄᑦ ᐊᒻᒪ ᐋᓪᐴᑕ ᖃᐅᔨᓴᖅᑎᒻᒪᕇᑦ  

ᑲᑎᒪᔨᖏᓐᓂ ᓇᓗᓇᐃᖅᓯᓚᐅᕐᒪᑕ ᑖᒃᑯᐊ ᖃᐅᔨᓴᕐᓂᐅᔪᑦ ᑲᔪᓯᑎᑕᐅᓚᐅᕐᓂᕋᖅᑐᓂᒋᑦ ᑐᖔᒍᑦ ᐅᖓᑖᒍᓪᓗ 
ᐊᒻᒪ ᓄᖅᑲᖅᑕᕐᕕᓕᒫᖏᓐᓂ ᐊᒻᒪ ᖃᓄᐃᓚᐅᖏᑦᑎᐊᕐᓂᕋᖅᑕᐅᓚᐅᖅᑐᓂ ᖃᐅᔨᓴᖅᑕᐅᒐᒥᒃ.  
 
ᐊᓯᔾᔩᓇᓱᓐᓂᐊᖅᐳᖅᑲᐃ ᖃᐅᔨᓴᕐᓂᐅᓚᐅᖅᑐᓂᑦ? ᐋᖅᑭᒋᐊᖅᑕᐅᓂᐊᖅᐳᖅᑲᐃ? ᖃᐅᔨᓇᓱᓐᓂᐊᖅᐳᖅᑲᐃ 
ᐊᔾᔨᒌᖏᑦᑐᓂᑦ? ᐊᓯᔾᔨᖅᑕᐅᓂᐊᖅᐳᖅᑲᐃ ᖃᐅᔨᓇᓱᒃᑕᖏᑦ? ᐊᓯᔾᔩᓂᐊᖅᐳᖅᑲᐃ ᐊᑐᐊᖅᑕᐅᔭᕆᐊᖃᖅᑐᒥᒃ 
ᐅᖅᓱᐊᓗᒃᑖᕐᓂᒧᐊᖓᔪᓂᑦ? 
 
ᐅᖃᖅᓯᒪᒻᒪᑦ ᐅᖅᓱᐊᓗᒃ ᓂᐅ ᔪᐊᒃ-ᒥᖖᒑᓚᐅᕆᐊᒃᓴᖓᓂᑦ ᐄᖑᖅᑰᖅᑐᐃᓛᒃ,  ᐅᕝᕙᓘᓐᓃᑦ ᓇᓂᑭᐊᖅ 
ᐅᖃᐅᓯᕆᓚᐅᖅᑕᖓᓂ. ᖃᐅᔨᔪᒪᑐᐃᓐᓇᖅᑐᖓ ᐊᓯᔾᔨᖅᑕᐅᓂᖅᑕᖃᕐᓂᐊᕐᒪᖔᑦ ᐊᕐᕌᒍ ᐅᖅᓱᐊᓗᒃᑖᖑᓛᖅᑐᓂᑦ, 
ᖃᐅᔨᒪᒐᔅᓯ ᑕᐃᒪ, ᖃᐅᔨᓇᓱᒃᑕᕗᑦ ᐊᑐᐊᕆᐊᖃᖅᑐᑦ ᐃᓗᐊᓂ, ᓇᑭᖖᒑᕐᒪᖔᓪᓗ ᐅᖅᓱᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑖ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᒋᓛᖅᑕᕗᑦ ᓄᓇᓖᑦ ᑕᐃᒪᐃᑦᑐᒃᑲᓐᓂᕐᒥᑦ 
ᖃᐅᔨᒃᑲᓐᓂᓚᐅᖅᓯᒪᔪᒪᔪᓐᓃᕐᓂᕋᕐᓗᑕ. ᖃᐅᔨᓂᐊᖅᑐᒍᑦ ᖃᓄᐃᓕᐅᓪᓚᕆᓐᓂᐊᕐᒪᖔᑦᑕ ᖃᐅᔨᓴᓕᕈᑦᑎᒍᑦ 
ᐅᖅᓱᐊᓗᒃ ᓄᓇᓕᖕᓄᐊᖅᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ ᐊᒻᒪ ᑕᐃᒪᐃᒃᑲᓐᓂᕈᔨᓇᑕ. ᐊᒻᒪᓗ ᐅᖃᖅᑎ, 
ᐊᐱᖁᑎᒋᓗᒍ ᓇᓪᓕᐊ ᐊᓯᔾᔨᖅᑕᐅᓂᖏᓂ. ᐅᔾᔨᕆᔭᖃᖃᐅᒐᒪ ᐅᕙᑦᓯᐊᕈᓗᐊᖏᑐ ᐱᑕᖃᓚᐅᖅᒪ 
ᑐᑦᓯᕋᐅᑎᓄ ᑎᑎᖃᒥ ᐃᒪᐃᓕᖓᓗᓂ ᑎᑎᖅᓯᒪᔪ ᑕᐃᓇᓗ ᖃᓄᐃᑕᐅᖁᔭ ᐅᑯᓇᓂ ᐅᖅᓱᐊᓗᖕᓂ 
ᐅᑯᓇᖓᓂᑯᓗᓂ ᑲᓇᑕᒥ ᓂᐅᕕᖅᑎᐅᕙᑐᓂ. ᒥᓂᔅᑖ ᐅᖃᕈᓐᓇᖃ ᐃᒻᒪᖃ ᐅᓇ ᐊᑕᐅᓯᖅ ᐊᓯᔾᔨᕆᐊᓕᓂ 
ᓴᕿᑕᐅᔪᓂ ᐱᕙᓪᓕᐊᑎᓐᓂᐊᓗᒍ ᐱᓕᑕᐅᓂᐊᕐᓗᑕ ᒑᓴᓖᓂ ᑭᖒᒪᔭᑎᓂ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᑲᑦᑐᒃ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᐄᖕ ᐱᓕᕆᐊᕆᔭᕗ ᒫᓐᓇᐅᔪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐱᑕᖃᑲᓐᓂᖄ ᐊᐱᖁᑎᑦᓴᓂ. ᐅᐃᓕᐊᒻᔅ. 
 
ᐊᐱᖅᑯᑦ 092-1(6): ᐅᖅᓱᐊᓗᕐᓘᑎᒧᑦ - ᓇᓪᓕᐊᓂ ᐊᒻᒪ ᖃᓄᐃᑦᑑᓂᖓᓂ ᑐᑭᓯᐅᒪᔾᔪᑎᓂᒃ 
ᐱᑕᖃᖅᑎᑦᑎᕙ ᐊᒻᒪᓗ ᓄᓇᓕᓐᓂᑦ ᐅᖃᕝᕕᒋᔭᒃᓴᑦ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᒥᓂᔅᑖᓄ ᓴᓇᔪᓕᕆᔨᑯ ᐊᒻᒪ ᐱᔨᑦᓯᕋᐅᑎᖏᓄ. 
ᐅᖃᐅᓯᖓᓂ ᐃᒪᐃᓕᖃᐅᒪ ᑎᓕᓯᒋᐊᕆᐊᒥ ᑭᓇᒃᑯᓕᒫᓂ ᖃᐅᔨᒃᑲᐃᓗᑎ ᓄᓇᓕᐊᓂ ᐆᒪᔪᓕᕆᔨᖓᓂ 
ᐅᑯᓄᖓ ᑐᑭᓯᒍᑎᓄ ᐅᕙᓂ ᐊᑦᑕᓈᕿᑦᑕᐃᓕᒪᓂᒥ. ᐃᓚᖏ ᐆᒪᔪᓕᕆᔩᑦ ᓄᓇᓕᒋᔭᑦᑎᓂ 
ᖃᓪᓗᓈᓃᖔᖅᓯᒪᒪᑕ. ᑕᐃᒪᐃᒧ ᑐᑭᓯᑎᑕᐅᒋᐊᑲᓐᓂᕈᒪᔪᖓ ᐃᒪᐃᒧ ᐃᓄᐃᑦ ᓄᓇᓕᐅᔪᓂ ᑐᑭᓯᓂᐊᖅᒪᑕ.  
 
ᐃᒪᐃᑦᓯᒪᒐᑦᑕ ᐊᒻᒪᓗ ᐅᕙᖓᑦᑕᐅᖅ ᐅᖃᖃᑎᖃᕐᓯᒪᓕᕐᑐᒍ ᐃᓄᒐᓴᖕᓂ ᐊᐅᓛᓛᖅᑐᓂ ᐃᓚᒌᑦ. 
ᖃᓄᐃᑦᑐᓂ ᑐᑭᓯᒍᑎᓂ ᐱᓕᑕᐅᓂᐊᖃ ᓄᓇᓕᐅᔪᐃᑦ ᒻᒪ ᖃᐅᔨᒪᓇᖅᒪ ᐃᒻᒪᖃ ᐅᖃᐅᑎᒍᑦᑎᒍ 
ᐆᒪᔪᓕᕆᔩᑦ, ᐃᓚᖏ ᐆᒪᔪᓕᕆᔩᑦ ᖃᓪᓗᓈᓃᖔᖅᓯᒪᒻᒪᑕ ᐊᒻᒪᓗ ᖃᐅᔨᒪᖏᒪᑕ ᐊᖑᓇᓱᕝᕕᐅᕙᑦᑐᓂ.  

ᑕᐃᒪᐃᒧ ᖃᓄᐃᑦᑐ ᐊᓯᖏᑦ ᑲᑐᔾᔨᖃᑎᒌᑦ ᓄᓇᓕᖕᓂ ᖃᐅᔨᒃᑲᖅᑕᐅᓯᒪᓕᖅᑐ ᐅᕝᕙᓗ 
ᖃᐅᔨᒃᑲᖅᑕᐅᓂᐊᕐᓱᑎ ᐊᑦᑕᓈᕿᑦᑕᐃᓕᒪᓂᒨᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐆᒪᔪᓕᕆᔩᑦ ᐆᑦᑑᑎᐅᑐᐃᓐᓇᕐᑐᐃ ᓇᓪᓕᐊ 
ᖃᐅᔨᒃᑲᖅᑕᐅᒋᐊᖃᓯᓂᖃ ᓄᓇᓕᐊᓂ. ᖃᐅᔨᒃᑲᐃᓯᒪᓗᖓ ᐃᖃᓇᐃᔭᖅᑎᖁᑎᑲᓂ ᒫᓐᓇᐅᔪᖅ 
ᖃᐅᔨᒪᔪᐃᓐᓇᐅᓕᕐᓱᑕ ᐱᑕᖃᕆᐊᖓᓂ ᐱᐅᖏᖅᑐ ᒑᓴᓖ ᑎᓕᒋᐊᑲᓂᕐᓂᐊᖃᕗ ᐃᓄᐃᑦ ᖃᐅᔨᒃᑲᐃᖁᓗᒋ 
ᐆᒪᔪᓕᕆᔨᑯᓂ. 
 
ᓄᓇᓕᖓ ᐃᖃᓗᐃᑦ ᖃᐅᔨᒪᓕᕐᑐᐃ ᒪᑐᒪ ᒑᓴᓖᑉ ᖃᓄᐃᓐᓂᖓᓄ ᑭᓯᒥ ᖃᐅᔨᒪᓗᐊᖏᑲᓗᐊᕐᑐᖓ 
ᒥᑭᓂᖅᓴᐃ ᓄᓇᓕᐅᔪ ᐅᔾᔨᖅᓱᐸᓪᓚᐃᖏᒪᑕ ᑕᒪᑐᒥᖓ ᓱᓕ. ᑕᒪᐃᒪᓕ ᖃᐅᔨᒪᓕᕋᑦᑕ ᐱᐅᖏᑦᑐᒥ 
ᒑᓴᓖᖃᕆᐊᖓ ᖃᐅᔨᒃᑲᐃᓂᐊᕐᑐᒍ ᒥᑭᓂᖅᓴᓂ ᓄᓇᓕᖕᓂ ᓯᓚᑎᐊᓂ ᐃᖃᓗᐃ ᕿᓚᒥᐅᔫᒥᔪᑯ ᑕᒪᑐᒪ 
ᒥᑦᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᐅᑕᕿᑲᐃᓐᓇᐃ ᐃᒃᑯᐊ ᒪᖅᕉᒃ ᒥᓂᔅᑖ ᐱᔭᕇᕐᐸᑎ ᐅᖃᐅᓯᕆᔭᖏᓐᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᒥᓂᒡᑕ ᓱᓕᒃᑲᓐᓂᖅ ᐱᓪᓗᒍ 
ᐱᑕᓕᒋᐊᓪᓚᐅᒻᒪ ᑲᑐᔾᔨᖃᑎᒌᓂ ᓄᓇᓕᖏᓂ ᐊᒻᒪᓗ ᐱᑕᖃᖅᑐᐃᓐᓇᐅᓗᑎ ᑐᐅᕕᖕᓇᖅᑐᓕᕆᓂᖅᓄ. 
ᑭᓇᒥᓪᓕ ᖃᐅᔨᒃᑲᐃᓂᐊᕿᓯ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᕼᐊᒻᒪᓚᑦ ᓄᓇᓕᐅᔪᓂ ᖃᐅᔨᒃᑲᖅᑕᐅᓂᐊᕐᑐᐃ ᑕᒪᑐᒪ 
ᐱᐅᖏᑦᑑᑉ ᒑᓴᓖᑉ ᐊᒻᒪᓗᑦᑕᐅᖅ ᓱᓕ ᐆᒪᔪᓕᕆᔩᑦ, ᐆᒪᔪᓕᕆᔨᑯ ᑲᑐᑎᖃᑎᒌ ᖃᐅᔨᒃᑲᑕᐅᓂᐊᕐᑐᐅᐃ 
ᐱᓕᕆᕝᕕᑎᒍ. 
 
ᐅᖃᖃᐅᒐᕕᑦᑕᐅ ᐃᓚᖏ ᐆᒪᔪᓕᕆᔩᑦ ᖃᓪᓗᓈᓃᖓᓯᒪᔪ ᑭᓯᐊᓂ ᕼᐊᒻᒪᓚᑦ ᐊᒻᒪ ᐆᒻᒪᔪᓕᕆᔩᑦ ᐊᒻᒪᓗ 
ᐊᓯᖏ ᑲᑐᑎᖃᑎᒌᖏ ᓄᓇᓕᐅᔪᓂ ᐱᓕᕆᖃᑎᒌᑉᐸᑐᐃ. 
 
ᐱᔪᓐᓇᕐᓂᑦᑎᒍᑦ ᖃᓄᐃᓕᐅᕋᓱᐊᕐᓂᐊᖅᐳᒍᑦ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᐊᔪᕐᓇᖏᑉᐸᑕ 
ᑐᑭᓯᒋᐊᕈᑎᒃᓴᐅᔪᓂᒃ ᓄᓇᓕᓐᓄᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓱᓕ ᐅᖃᐅᓯᒃᑯᑦ ᐊᐱᖅᑯᑎᒃᓴᖅᑕᖃᖅᐸ. ᒪᒃᓖᓐ. 
 
ᐊᐱᖅᑯᑦ 093-1(6): ᐊᔪᕐᓯᓯᒪᔪᖅ ᐋᓐᓂᐊᕐᕕᓕᐊᕐᓯᒪᔪᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦᓪᓗ. 
 

 



ᐅᓪᓗᑐᐃᓐᓇᖅ, ᒪᐃ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

358 

ᑕᒫᓂ ᐱᓇᓱᐊᕈᓯᕐᒥ ᐅᖃᐅᓯᖃᓚᐅᕋᒪ ᐊᓐᓂᐊᕐᕕᓕᐊᕐᓯᒪᔪᓂᒃ ᖃᒪᓂᑦᑐᐊᕐᒥᐅᑕᐅᔪᓂᒃ ᐊᔪᕐᓯᓯᒪᓪᓗᑎᒃ 
ᑲᖏᖅᖠᓂᕐᒥ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᒪᑕ ᑕᒪᓐᓇ ᐋᖅᑭᒋᐊᖅᑕᐅᓇᓱᐊᕐᓗᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒋᔭᕋ ᑕᒪᓐᓇ ᒪᓕᒐᓕᐅᖅᑎᐅᑉ 
ᓴᖅᑭᖃᑦᑕᕐᒪᒍ. 
 
ᐄᐳᕈᓪ 17-ᖑᑎᓪᓗᒍ ᐱᖓᓱᕙᓪᓚᐃᓚᐅᖅᑐᑦ ᐋᓐᓂᐊᕐᕕᓕᐊᕐᓯᒪᔪᑦ ᖃᒪᓂᑦᑐᐊᕐᒥᒃ. ᐅᑎᓕᖅᑎᓪᓗᒋᑦ 
ᐊᖅᑯᓴᕐᓯᒪᑎᓪᓗᒋᑦ ᑲᖏᖅᖠᓂᕐᒥ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑎ, ᐱᖓᓱᐊᖅᑎᖅᑐᑕ 
ᐃᑲᔪᕋᓱᐊᓚᐅᖅᐳᒍ ᑕᕝᕗᖓ ᐱᓕᕆᕕᐅᔪᓄᑦ ᑕᐃᒃᑯᐊ ᐃᓂᖃᖅᑎᑕᐅᖁᓪᓗᒋᑦ ᐅᑕᖅᑭᔭᕆᐊᖃᕐᓂᐊᖅᑐᑦ 
ᓄᓇᓕᐅᔪᓂ ᐊᐅᓪᓚᕋᓱᐊᕐᓂᖏᓐᓂ. 
 
ᐅᖃᖅᑎ, ᑕᕝᕙᓂᓕ ᑲᖏᖅᖠᓂᕐᒥᓚᐅᖅᑐᖅ ᐊᒻᒪ ᑕᒪᒃᑯᐊ ᖃᓄᖅᑐᕆᐊᒃᑲᓐᓂᕋᓱᐊᓚᐅᖅᑕᕗᑦ. ᖁᔭᓐᓇᒥᒃ, 
ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦ, ᐅᖃᖅᑏ. ᐊᒃᓱᐊᓗᒃ ᑕᑯᔪᒥᓇᖅᐳᖅ ᒥᓂᔅᑕᐅᔪᖅ ᖃᓄᖅᑐᑦᑕᐅᑎᒋᓇᓱᐊᕐᓂᖓᓂᒃ 
ᑕᒪᒃᓱᒧᖓ ᐅᐱᓐᓇᕋᓂ ᐊᒃᓱᕈᓐᓇᖅᐸᒃᑐᑦ ᐃᓄᖁᑎᑦᑎᓐᓄᑦ. ᑕᒪᒃᑯᐊ ᖃᓄᖅᑐᕈᑎᒋᓚᐅᖅᑕᖏᑦ, 
ᐱᖃᓯᐅᑦᔨᓯᒪᕙ ᐊᔪᕐᓯᒃᑐᖃᖅᐸᑦ ᐅᓐᓄᒃᑯᑦ 8-ᒥ 9-ᒥ ᐅᓐᓄᒃᑯᑦ ᓂᕆᔾᔪᑎᒃᓴᓂᒃ ᐱᑎᑕᐅᔪᓐᓇᖅᐸᑦ, 
ᓂᕆᑎᑕᐅᔪᓐᓇᖅᐸᑦ, ᐅᕝᕙᓘᓐᓃᑦ ᑕᐃᒪᐃᑦᑐᕈᔪᓐᓂᒃ. ᖃᖓᑕᓱᒃᑯᕕᒻᒥ ᐅᑕᖅᑭᑐᐃᓐᓇᓂᐊᖏᒻᒪᑕ ᐊᒻᒪᓗ 
ᑐᔪᕐᒥᕕᒃᓴᖃᖅᑎᑕᐅᓗᑎᒃ ᐃᓄᓐᓂ ᑕᐃᒃᑯᐊ ᑐᔪᕐᒥᑎᑕᐅᒋᐊᖃᕐᓂᐊᕐᒪᑕ ᑎᑭᑉᐸᑕ ᐅᓐᓄᒃᑯᑦ 8-ᒥ 9-ᒥ 
ᐅᓐᓄᒃᑯᑦ. 
 
ᐃᓄᐃᑦ ᑐᔪᕐᒥᑎᑕᐅᕙᒃᑐᑦ ᐊᖅᑭᒃᓯᓯᒪᓐᖏᑐᐃᓐᓇᕆᐊᖃᕐᒪᑕ ᓂᕆᔾᔪᑎᒃᓴᖏᓐᓄᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐄᑐᐊᖅ ᐲᑯ: ᓯᕗᓪᓕᖅᐹᒥᒃ, ᐅᖃᖅᑎ, ᐅᖃᕈᒪᔪᖓ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ, ᑕᒪᒃᑯᐊ 
ᐃᖏᕐᕋᑦᑎᐊᖁᓱᕆᒐᓗᐊᕋᑦᑎᒍᑦ ᐊᕝᕕᐊᕈᑎᖃᓐᖏᓪᓗᑎᒃ ᐊᔪᕐᓇᖏᑉᐸᑦ. 
 
ᐅᖃᖅᑎ, ᑕᒪᒃᑯᐊ ᐃᓄᐃᑦ ᐅᑕᖅᑭᓂᐊᖅᐸᑕ ᑕᑯᔭᐅᕕᒃᓴᖏᑦ ᓇᒻᒪᒃᓯᓇᓱᐊᖅᑎᓪᓗᒋᑦ ᐅᖃᖅ, ᑐᔪᕐᒥᕕᐅᔪᑦ 
ᐊᒻᒪᓗ ᓂᕿᖃᖅᑎᑕᐅᓂᖏᑦ ᐊᑐᐃᓐᓇᐅᑎᑕᐅᕙᒃᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᐅᕙᒍᑦ 
ᐊᑭᓕᖅᑐᑎᒍᑦ. 
 
ᑲᖏᖅᖠᓂᕐᒥ ᐱᓗᐊᖅᑐᒥ ᐅᖃᖅᑎ, ᑐᓂᐅᖅᑲᐃᓯᒪᒐᑦᑕ ᑐᑭᓯᒋᐊᕈᑎᒃᓴᐅᔪᓂᒃ ᐊᑐᐃᓐᓇᐅᔪᑦ ᐃᓄᒃᑎᑐᑦ 
ᐊᒻᒪ ᖃᓪᓗᓇᑎᑐᑦ ᐋᓐᓂᐊᕐᕕᓕᐊᖅᑐᓄᑦ ᑲᖏᖅᖠᓂᓕᐊᖅᑐᑦ, ᑯᔾᔪᐊᕋᓗᓕᐊᖅᑐᓄᑦ, ᐅᐊᓂᐸᐃᒧᓪᓗᓐᓂᒃ 
ᐋᓐᓂᐊᕐᕕᓕᐊᖅᑐᓄᑦ. 
 
ᐅᖃᖅᑎ, ᑐᑭᓯᒋᐊᕈᑎᒃᓴᐅᔪᑦ ᓇᓗᓇᐃᖅᑐᐃᓯᒪᑦᑎᐊᖅᑐ ᐊᑲᐅᓐᖏᓕᐅᕈᑎᖃᖅᐸᑕ, ᑐᔪᕐᒥᕕᐅᔪᑦ 
ᐅᖄᓚᐅᑎᖏᓐᓂᒃ, ᐊᒻᒪᓗ ᐃᖏᕐᕋᓂᐅᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐊᑐᐃᓐᓇᐅᔪᑦ ᐋᓐᓂᐊᕐᕕᓕᐊᖅᑐᓄᑦ  

ᐊᒻᒪᓗ ᐅᖃᖅᑎ, ᑎᑎᕋᕐᓯᒪᔪᓂᒃ ᐊᖅᑭᒃᓯᓯᒪᒻᒥᔪᒍ ᒪᒃᓖᓐ ᐅᖃᐅᓯᕆᓯᒪᔭᖓᓂᒃ ᑲᖏᖅᖠᓂᕐᒥ. 
 
ᑐᑭᓯᓯᒪᔪᖓᓕ ᑕᕝᕙᓐᖓᑦ ᑕᐃᒃᑯᐊ ᑎᑎᕋᕐᓯᒪᔪᑦ ᑕᒻᒪᕐᓯᒪᓚᐅᕐᒪᑕ ᐊᒻᒪᓗ ᑐᓂᓯᔭᐅᓪᓗᓂ ᐅᖄᓚᐅᑎᖓᑕ 
ᓈᓴᐅᑎᖓᓂᒃ ᐊᒻᒪᓗ ᑕᐃᓐᓇ ᑕᒻᒪᕐᓯᒪᓚᐅᖅᑐᓂ. ᐅᖃᖅᑎ, ᑎᑎᕋᕐᓯᒪᔪᑦ ᑲᖏᖅᖠᓂᖅ ᖃᖓᑕᓲᒃᑯᕕᖓᓂ 
ᐊᓯᑦᔨᖅᑕᐅᕙᓪᓕᐊᔪᖅ ᒫᓐᓇᐅᔪᖅ, ᐊᒻᒪᓗ ᑐᑭᓯᐅᒪᔪᖓ, ᐅᖃᖅᑎ, ᑕᐃᓐᓇ ᐊᓐᓂᐊᕐᕕᓕᐊᖅᑐᓄᑦ 
ᐅᖃᓚᐅᑎᐅᔪᖅ ᑭᐅᔭᐅᖃᑦᑕᖅᑐᑦ ᐃᑲᕐᕋᓂᒃ 24-ᓂᒃ ᑎᑎᕋᕐᓯᒪᔪᑦ ᐊᒻᒪᓗ ᐱᖓᔪᐊᑦ. ᐅᖃᖅᑎ, 
ᐱᓕᕆᖃᑎᖃᖅᑐᒍᑦ ᓴᓇᔪᓕᕆᔨᒃᑯᓐᓂᑦ, ᑕᐃᒃᑯᐊ ᓄᑖᒥᒃ ᐅᖃᓚᐅᒻᒥᒃ ᐃᓕᓯᕕᐅᓂᐊᕋᓗᐊᕐᒪᖔᑕ 
ᐅᖃᖅᑎ, ᐱᕕᖃᖅᑎᑦᑎᓂᐊᖅᑐᑎᒃ ᓂᐱᓕᐅᕈᓐᓇᖅᑐᑎᒃ ᑕᒪᒃᑯᐊ ᐅᖃᓚᐅᑎᖏᑦ ᐊᑐᖅᐸᑕ. ᑕᒪᓐᓇ 
ᑕᐃᒪᐃᓕᖓᓚᐅᓐᖏᒻᒪᑦ ᓯᕗᕐᖓᒍᑦ. ᑕᒪᔾᔭ ᐃᓱᒪᓗᒍᑎᒋᔭᐅᔪᖅ ᐅᖃᐅᓯᕆᔭᐅᓚᐅᖅᑐᖅ  ᒪᒃᓖᓐᒧᑦ. 
 
ᐅᖃᖅᑎ, ᐱᖓᓱᐊᖅᑎᖅᑐᑕ ᐃᑲᔪᕋᓱᓐᓂᕆᔭᕗᑦ ᐋᖅᑭᒃᓯᒪᓕᖅᑐᑦ ᐊᒻᒪᓗ ᓱᓕ ᐅᖃᖅᑎ, ᑕᒪᒃᑯᐊ 
ᑐᔪᕐᒥᕕᐅᔪᑦ ᐊᒻᒪᓗ ᓂᕆᔾᔪᑕᐅᔪᑦ ᑲᒪᒋᔭᐅᕙᒃᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ 
ᐊᒻᒪᓗ ᓱᓕ, ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ, 
ᒪᒥᐊᓇᐅᒐᓗᐊᖅ ᑕᐃᒃᑯᓄᖓ ᐋᓐᓂᐊᕐᕕᓕᐊᕐᓯᒪᓚᐅᖅᑐᓄᑦ ᐊᑲᕐᕆᔭᓚᐅᓐᖏᑦᑐᓄᑦ ᐊᑯᕐᖓᓐᓂ 
ᖃᒪᓂᑦᑐᐊᑉ ᐊᒻᒪᓗ ᐊᓯᖏᑕ ᓄᓇᓕᐅᔪᑦ ᐋᓐᓂᐊᕐᕕᓕᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᑯᔪᒥᓇᖅᐳᖅ ᒥᓂᔅᑕᐅᔪᖅ ᐊᑐᓕᖅᑎᓚᐅᕐᒪᒋᑦ ᑕᒪᒃᑯᐊ ᐃᑲᔪᕋᓱᐊᖅᑐᓂ 
ᐊᓐᓂᐊᕐᕕᓕᐊᖅᐸᒃᑐᓂᒃ ᐅᑭᐅᖅᑕᖅᑐᒥᒃ ᖃᓪᓗᓈᑦ ᓄᓇᖓᓐᓄᑦ ᐊᒻᒪᓗ ᐅᖃᖅᑲᐅᒐᒪ ᐃᓄᐃᑦ 
ᐃᖏᕐᕋᑎᓪᓗᒋᑦ, ᓇᓗᓇᐃᕐᓯᑦᑎᐊᕋᑖᖅᑐᖅ ᑐᓴᕈᒪᖅᑲᐅᔭᕐᓂᒃ ᐊᒻᒪᓗ ᖁᓚᓐᖏᑦᑐᖓ ᑕᒪᒃᑯᐊ 
ᐅᖃᓚᐅᑎᐅᔪᑦ ᑲᒪᒋᔭᐅᖃᑦᑕᖅᑐ ᐅᖃᐅᓯᓪᓕᓂᒃ ᒪᕐᕈᓐᓂᒃ ᐅᐱᓐᓇᕋᓂ ᖃᓪᓗᓇᐅᔭᕈᓐᓇᖏᑦᑐᑦ 
ᐃᓚᓐᓂᒃᑯᑦ ᐅᖃᓚᓱᖑᒻᒪᑕ ᐅᓐᓄᒃᑯᑦ ᐅᖃᕐᕕᖃᕈᓐᓇᖅᑐᒃᓴᐅᕗᑦ ᐃᓄᒃᑎᑐᑦ ᐅᖃᕈᓐᓇᖅᑐᒥᒃ. 
 
ᐅᖃᐅᑎᓗᒍ ᒥᓂᔅᑕ ᑐᐊᕕᖅᓂᐊᖁᓗᒍ ᐅᕙᓂ ᐃᓱᒫᓘᒥ ᐊᒻᒪ ᖃᐅᔨᓴᖅᓂᖃᓂᐊᕋᒪ ᐱᓕᕆᖃᑎᒋᓗᒋ 
ᓄᓇᓕᐊᑕ ᐋᓐᓂᐊᖃᓇᖏᑦᑐᓕᕆᔨᖏᑦ ᐅᓪᓗᑕᒫᑦ ᐅᖄᓚᐅᑎᒃᑯᑦ. ᐅᖃᖅᑎ, ᐊᐃᖓ ᐊᐱᖁᑎᒪ, 
ᖃᐅᔨᒪᒐᑦᑕᓗ ᐅᖃᐅᓯᕆᔭᐅᕙᑦᑐᒥ ᑕᐃᓐᓇ ᓄᑖᖅ ᑲᖏᖠᓂᖅᐅᑉ ᐋᓐᓂᐊᖃᓐᓇᖏᑦᑐᕆᔨᑯᖏ 
ᐱᕙᓪᓕᐊᓂᐊᓕᕐᒪᑕ ᓴᓇᕙᓪᓕᐊᓗᑎ ᐊᒻᒪᓗ 20 ᐊᖅᕌᒍᑦ ᐊᓂᒍᖅᓯᒪᓕᕐᑐ ᐅᖃᐅᔭᐅᓯᒪᑎᓗᒋ 
ᐱᓛᕆᐊᖏᓂ ᐃᓪᓘᔪᒥ. 
 
ᑕᐃᒪᐃᑎᓗᒍ ᑕᐃᓐᓇ ᓄᑖᖅ ᐃᓪᓗ, ᓴᕿᓂᐊᕐᒪ ᐊᖏᓂᖅᓴᓂ ᖃᑦᓯᐅᓂᖏ ᐊᐅᓪᓚᖅᓂᐅᔪ ᐅᑯᓇᖓ 
ᐊᖅᕕᐊᒥ, ᑎᑭᕋᖅᔪᐊ, ᐃᒡᓗᓕᒑᖅᔪ, ᖃᒪᓂᖅᑐᐊ, ᓇᐅᔮᑦ ᐊᒻᒪ ᓴᓪᓖᑦ. ᒥᓂᔅᑖ, ᐸᖅᓇᔾᔪᑎᖏᓄ ᐅᕙᓂ 
ᓄᑖᖅ ᐋᓐᓂᐊᓯᐅᖅᑎᒃᑯ ᐃᓱᒪᖃᓯᒪᕙ ᐃᓱᒪᓗᑎᓂ ᐅᑯᓇᓂ ᐃᓪᓗᑦᓴᒥ ᐱᓪᓗᒍ ᖃᓄᐃᑦᑑᓂᖓ ᐃᓪᓗ 
ᑲᖏᖠᓂᖅᒥ ᐊᒻᒪᓗ ᐱᑕᖃᓐᓂᐊᑐᑦᓴᐅᒻᒪ 20 ᐅᕝᕙᓗ 30ᓂ ᐃᓄᖕᓂ ᐊᐅᓪᓚᐸᓐᓂᐊᕐᑐᓂ ᑕᐃᑲᖓ 
ᐅᑯᓇᖓᓗ ᑕᒪᐃᓂ ᑭᕙᓪᓕᖅᒥ, ᐃᓪᓘᔪ ᑎᑎᕋᖅᑕᐅᓯᒪᕙ ᐅᑯᓇᓂ ᐅᖃᓕᒫᒐᖅᒥ ᑭᕙᓪᓕᖅᒨ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓛᖃᐃ ᐊᔾᔨᒋᑦᓯᐊᖏᑕᖓ ᐊᐱᖁᑎᐅᔪ 
ᓯᕗᓪᓕᐅᖃᐅᔪᒥ ᐅᑯᓇᓂ ᐊᐅᓪᓚᐸᑦᑐ ᐊᖁᑎᖏᓂ, ᑭᓯᐊᓂ ᑭᐅᓇᓱᐊᓐᓂᐊᖃᕋ ᒪᓕᒐᓕᐅᖅᑎᐅᑉ 
ᐊᐱᖁᑎᖓ. 

ᓯᕗᓪᓕᖅᒥ, ᐅᖃᕆᐊᓚᖓ ᐅᖃᖅᑎ, ᑕᐃᓐᓇ ᐋᓐᓂᐊᖅᕕ ᓴᓇᔭᐅᓚᐅᖅᓯᒪᒻᒪ ᐃᖃᓗᖕᓂ 1960ᖏᓐᓂ. 
ᐅᖃᖅᑎ, ᐅᕙᓂ 35 ᐊᖅᕌᒍᓂ ᐅᑯᓇᓂ ᐊᐅᓚᓂᖏᓄ ᐱᑕᖃᓚᐅᖅᓯᒪᖏᒪ ᑐᔪᒻᒥᕕᖕᒥ, ᓇᔪᒐᖅᒥ ᐅᕝᕙᓗ 
ᓇᓪᓕᐊᓂ ᐅᑯᓄᖓ 15 ᑕᐅᓴᓐ ᐃᓄᖏᓐᓄ ᕿᑭᖅᑖᓗᒥ ᐅᕝᕙᓗ ᐃᖃᓗᖕᓂ. 
 
ᐊᑦᓱᐊᐱᓪᓕ, ᐅᖃᖅᑎ, ᑐᔪᒻᒥᕕᐅᔪᖅ ᓴᓇᔭᐅᑦᑕᑐᐊᖅᑐᒥᓂ ᐃᓕᓐᓂᐊᖅᑎᓄ ᓄᓇᓕᖕᓃᖔᖅᓯᒪᔪᓄ 
ᐃᓕᓐᓂᐊᖅᕕᐊᓗᖕᒧ ᐊᒻᒪ ᐃᓕᓐᓂᐊᖅᓂ ᐅᕙᖓ ᐱᒋᐊᖓᖅᓂᖓᓂ 12ᒧᑦ ᓴᕿᑕᐅᓪᓗᑎ ᓄᓇᓕᖕᓂ 
ᑐᔪᒻᒥᕕᖃᕆᐊᑐᒍᓐᓃᖅᒪᑕ ᑐᖔᒍᑦ ᑐᔪᒻᒥᕕᕈᖅᓱᓂ ᐋᓐᓂᐊᖅᕕᓕᐊᖅᑐᓄ. 
 
ᐅᖃᖅᑎ, ᐅᓪᓗᒥ 2002ᖑᓕᖅᑐ, ᐊᒻᒪᓗ ᑖᓐᓇ ᒐᕙᒪ ᓄᓇᕗᖑᓕᕐᑐᓂ. ᖃᐅᔨᒃᑲᐃᒍᒪᓪᓗᖓ 
ᒪᓕᒐᓕᐅᖅᑎᒥ ᑕᒪᓐᓇ ᐱᓕᕆᔭᑦᑎᓐᓂ ᐅᑯᓇᓂ ᐱᓕᕆᕝᕕᐊ ᐃᓱᒪᓇᕐᒪ ᐊᐅᓚᑦᓯᓂᐊᕐᓗᑎ ᐃᓪᓗᒥ 
ᐅᑯᓄᖓ ᐋᓐᓂᐊᖅᕕᓕᐊᕐᐸᑐᓂ ᐊᐅᓪᓚᐸᑦᑐᐃ ᐅᕙᖓ ᐊᒻᒪ ᐅᕗᖓ ᑲᖏᖠᓂᖅᒥ, ᑭᓯᐊᓂᑦᑕᐅᖅ 
ᐃᖃᓗᑦᑑᓯᐊᖅ ᐃᓚᐅᖃᑕᐅᔪ. 
 
ᐅᖃᖅᑎ, ᐃᓪᓗ ᐱᔭᕇᖅᑕᐅᖏᑦᑐ ᓱᓕ, ᑭᓯᐊᓂ ᐃᓚᒋᒻᒪᐅᑦ ᐱᓕᕆᔭᑦᑎᓂ ᐅᑯᓇᓂ ᐃᓕᖓᓂᖃᕐᓱᑎ 
ᐊᓯᖏᓂ ᐱᓕᕆᖃᑎᒌᓐᓂ ᐊᑑᑎᔭᑦᑎᓂ. ᐊᒻᒪᓗ ᐃᓱᒪᒋᑦᓱᒍ ᐃᓚᖏ ᐊᑐᓕᖁᔭᑦ ᐊᒻᒪ ᐊᑑᑎᓗᒋ 
ᑭᒡᒐᖅᑐᐃᓗᑕ ᐱᓕᕆᕝᕕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑰ. ᐃᓕᖓᓂᖃᕐᑐᐃ ᐅᑯᓄᖓ ᐅᖃᐅᓯᕆᔭᓐᓄ ᑕᐃᑦᓱᒪ ᐊᐱᖁᑎᖓ 
ᐃᓕᖓᓂᖃᕐᑐᓴᐅᖏᑦᑐ, ᓱᓕᔪᕆᒐᒃᑯᓕ ᐃᓕᖓᓂᖃᕆᐊᖓᓂ ᐊᒻᒪ ᐃᒻᒪᖃ ᐊᐱᖁᑎᐅᐸ 
ᑭᐅᓇᔭᕐᑐᓴᐅᕗᖓ. ᐊᒻᒪᓗ ᖃᓄᐃᓐᓂᖅᓂᐅᕕᑦ, ᒥᓂᔅᑕ ᐃᓱᒪᖅᓱᕈᓐᓇᕐᒪ ᑭᐅᒋᐊᒥ ᐊᐱᖁᑎᒧ, ᑭᐅᖏᒋᐊᒥ 
ᐊᐱᖁᑎᒧ ᐅᕝᕙᓗ ᐃᓱᒪᖅᓴᓯᐅᕈᑎᒋᓗᒍ. 
 
>>ᐸᑦᑕᑐᖅᑐ 
 
ᐊᐱᖁᑎᑦᓴᐃᑦ. ᐃᓚᒋᐊᕈᑎᑦ. ᒥᔅᑕ. ᒪᒃᓕᓐ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᖏᑲᓗᐊᕐᑐᖓ ᖁᕕᐊᓚᐅᑎᖃᕋᓱᐊᕐᓇᖓ ᐅᑯᓇᓂ ᑲᑎᒪᓂᖅᓂ 
ᐅᓪᓗᒥ. ᑭᓯᐊᓂ ᖃᐅᔨᒍᒪᑐᐃᓐᓇᖅᑐᖓ, ᐊᒻᒪ ᖃᐅᔨᒪᑦᓱᑎ, ᑭᕙᓪᓕᖅᒦᖔᖅᓯᒪᒐᕕ ᐊᒻᒪ ᐃᓄᐃᓪᓗ 
ᕿᑭᖅᑖᓗᖕᒥ. ᐊᒻᒪᓗ ᐊᐱᕆᑐᐃᓐᓇᖅᑐᖓ ᐊᐱᖁᑎᑐᐃᓐᓇᖅᒥ ᑕᕝᕙᓂ. 
 
ᓯᓚᑎᐊᒎᑐᐃᓐᓇᕐᒪ ᐊᐱᖁᑎᐅᑉ ᑭᓯᐊᓂ ᐄᖕ, ᖃᓄᖅᑑᓇᓱᐊᖄᑦ ᐃᓪᓗᒥ ᑐᔪᒻᒥᕕᑦᓴᒥ ᑭᕙᓪᓕᖅᒥ ᑕᐃᒪᓗ 
ᐱᔭᕇᖅᑕᐅᑉᐸ ᐊᓐᓂᐊᖅᕕᑦᓴᖅ, ᐱᑕᖃᕐᓂᐊᒪ ᐃᓪᓗᒥ ᐱᓪᓗᒍ ᖃᐅᔨᒪᔪᐃᓐᓇᐅᒐᑦᑕ ᐱᑕᖃᑦᓯᐊᖏᓂᖓᓂ 
ᐃᓪᓗᓂ ᓄᓇᕗᒥ ᐊᒻᒪ ᐃᓚᖓᓐᓂ ᐃᓄᐃᑦ ᐱᔪᓐᓇᓂᖃᐸᖏᒻᒪᑕ ᐋᑎᕆᓗᑎ ᐊᓯᖏᓂ ᐃᓄᖕᓂ 
ᐃᓪᓗᖏᓄ. 
 
ᐅᖃᕆᐊᖃᐅᒪ ᐅᓪᓗᒥᒋᐊᖅ ᐃᒪᐃᔪᒪᓂᑎᓂ ᐋᓐᓂᐊᖅᕕᓕᐊᖅᑐᐃ ᐊᑲᖅᕆᓂᐊᖁᓗᒋ ᐊᒻᒪᓗ ᑐᑭᓯᖏᑕᕋ 
ᒥᓂᔅᑕᐅᑉ ᑭᐅᒍᑎᖓ. ᐄᖕ ᐅᕝᕙᓗ ᐋᒡᒐ, ᑭᓱᓂᓪᓕ ᕿᒥᖅᕈᕕᑕᑲ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᒪᒥᐊᓪᓚᖓ ᐃᓕᓐᓄ ᐅᖃᖅᑎ, 
ᐅᔾᔨᖅᓱᓱᑕ ᐃᓚᖏ ᒪᓕᒐᖅᓂ ᑲᑎᒪᕕᖕᒥ, ᖃᕿᐊᕆᐊᕋᑖᖏᑕᕋ ᐃᑦᓯᕙᐅᑕᖅ. ᓱᓕᔪᕆᔭᒃᑯ 
ᐱᓇᓱᐊᕋᑖᕋᓗᐊᕐᑐᖓ ᑭᐅᒋᐊᒥ ᐊᒻᒪ ᐃᓱᒪᑦᓱᖓ ᐅᖃᕋᑖᕋᒪ ᒥᔅᑕ. ᒪᒃᓖᓐᒧ, ᐅᓪᓗᒥᒋᐊᖅ, ᑕᐃᓐᓇ  

ᐱᓕᕆᕝᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐱᔨᑦᓯᕋᐅᑎᖏᓄ ᐱᕙᓪᓕᐊᔪᖅ ᐊᐅᓚᑦᓯᓂᓄ 
ᑐᔪᒻᒥᕕᖕᒥ ᓄᓇᓕᐊᓂ ᑲᖏᖠᓂᐅᑉ ᑭᓯᐊᓂ ᑕᐃᒪᓴᐃᓐᓇᑲᓂ, ᐅᖃᖅᑎ, ᐅᖃᕋᑖᖅᑐᖓ ᐃᖃᓗᑦᑑᑦᓯᐊᖅ. 
 
ᑕᐃᒪ ᖃᐅᔨᒪᖏᑲᓗᐊᕐᑐᖓ ᓇᓪᓕᐊ ᑭᐅᒍᑎᓂ ᑐᑭᓯᖏᑕᖓ. ᑭᐅᔾᔪᑎ, ᐅᖃᖅᑎ, ᐄᖕ ᕿᒥᖅᕈᔭᕗ. 
ᐅᖃᖅᑎ, ᕿᒥᖅᕈᓕᖅᑕᕗ ᐊᖅᕌᒎᓐᓄ ᒪᖅᕉᓐᓄ. ᐄᖕ, ᐅᖃᖅᑎ. 
 
ᐅᖃᖅᑎ, ᒥᓂᔅᑖ ᑭᐅᕋᑖᖃ ᐊᐱᖁᑎᒧ, ᐄᖕ ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 094-1(6): ᐃᑉᐱᐊᖅᔪᒥ ᐃᓕᓴᐃᔨᖏ - ᐃᓪᓗᒃᓴᖅᓯᐅᖅᑐᑦ ᓈᒻᒪᖏᒻᒪᑕ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᖅᑕᕋ ᐊᐱᖁᑎᒐ ᒥᓂᔅᑖᓄ 
ᐃᓪᓗᓕᕆᔨᖅᔪᐊᒃᑯᑦ. ᑕᕝᕙᓂ ᐊᖅᕌᒍᒥ ᓴᖀᖏᓐᓇᐸᑲᒪ ᑕᐃᑯᐊ ᐃᓕᓐᓂᐊᑦᓯᔩᑦ ᐃᑉᐱᐊᖅᔪᒻᒥ 
ᐃᓪᓗᑦᓴᓐᓂᐊᖅᑐᐃᑦ. ᑭᓱᓂᓪᓕ ᐸᖅᓇᔾᔪᑎᖃᓯᒪᕕ ᐅᑯᓄᖓ ᐃᓕᓐᓂᐊᑎᑦᓯᔩᑦ ᐃᓪᓗᖃᑎᑕᐅᓂᖏᓄ 
ᐃᑉᐱᐊᖅᔪᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐃᓪᓗᓕᕆᔨᕐᔪᐊᒃᑯᑦ 
ᐱᓕᕆᐊᖅᑖᖅᑎᑕᐅᑕᐃᓐᓇᓚᐅᕐᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᓴᓇᔪᓕᕆᔨᒃᑯᓐᓂᑦ ᑕᖅᑭᐅ 
ᐅᖓᑖᓂᑦᑎᐊᖅ. 
 
ᑐᓂᐅᖅᑲᖅᑕᐅᕗᒍᑦ ᓱᓕ ᑐᑭᓯᒋᐊᕈᑎᔅᓴᓂᒃ ᐱᓕᕆᕝᕕᒻᒥᑦ ᑐᔅᓯᕋᐅᑕᐅᓚᐅᖅᑐᓂᒃ ᐊᒻᒪ ᐱᑕᖃᖁᔭᐅᔪᓂᒃ 
ᑕᖅᑳᓃᑦᑐᓂᒃ ᓄᓇᕗᓕᒫᕐᒥ.  ᑕᑯᓐᓇᖅᑕᐅᓪᓗᐊᑕᖅᐳᖅ ᒫᓐᓇᐅᔪᖅ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᖅ 
ᓄᓇᓕᓐᓄᑦ ᐱᓪᓗᒋᑦ ᐃᖅᑲᓇᐃᔭᖅᑏᑦ ᐃᓪᓗᖏᑦ ᐱᓪᓗᒋᑦ ᐃᖅᑲᓇᐃᔮᔅᓴᐃᑦ ᐊᒥᓲᓂᖏᓐᓄᑦ 
ᖃᐅᔨᒪᒋᐊᖃᓪᓗᒋᑦ ᓯᐊᕐᒪᖅᑎᖅᑕᐃᑦ ᐃᖅᑲᓇᐃᔮᑦ ᓱᒃᑲᐃᓪᓕᒋᐊᖅᑕᐅᖁᓇᒋᑦ ᐊᒻᒪ ᑭᖑᓪᓕᕐᒥ 
ᐱᓕᕆᐊᕆᒐᔭᖅᑕᕗᑦ ᖃᐅᔨᓴᕐᓂᖅ ᓄᓇᕗᓕᒫᕐᒥ ᐱᑕᖃᖁᔭᐅᔪᓂᒃ ᑲᔪᓯᒋᐊᖅᑎᓪᓗᑕ ᑕᒪᒃᑯᓄᖓ 
ᐅᖃᐅᓯᕆᕙᑦᑕᑦᑕ ᐃᓚᖏᓐᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᓕᐅᑎᕋᑖᓐᖏᓐᓇᕕᒋᑦ ᑕᐃᒃᑯᐊ ᐃᖅᑲᓇᐃᔮᓂᒃ 
ᓯᐊᕐᒪᖅᑎᕐᕕᐅᓯᒪᓐᖏᑦᑐᑦ ᓄᓇᓖᑦ.  ᒐᕙᒪᖃᖅᓯᒪᓕᕋᑦᑕ ᑎᓴᒪᑲᓴᐅᓕᖅᑐᓂᒃ ᐊᕐᕌᒍᓂᒃ.  
ᓄᓇᓕᕋᓛᖑᓂᖅᓴᐃᑦ ᐃᖅᑲᓇᐃᔮᓂᒃ ᓄᑦᑎᕐᕕᐅᓯᒪᓐᖏᑦᑐᑦ.  ᐱᑕᖃᕆᐊᖃᖁᔨᒻᒥᒻᒪᑕᑦᑕᐅᖅ.  
ᐱᑕᖃᕆᐊᖃᖁᔭᖏᑦ ᐱᒻᒪᕆᐅᓐᖏᓂᖅᓴᐅᒻᒪᑕ ᓄᓇᓕᒃᑭᐅᓂᖅᓴᓂᒃ. 
 
ᐊᐱᕆᕗᖓ ᑕᒪᓐᓇ ᐱᓕᕆᐊᖑᑦᑕᐅᑎᒋᖁᓪᓗᒍ ᑐᐊᕕᐅᔾᔭᐅᓗᓂ ᐱᓪᓗᒍ ᐱᖓᓱᑦ ᐃᓕᓴᐃᔩᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖃᓐᖏᒻᒪᑕ ᐊᒻᒪ ᐃᓚᖏᑦ ᐃᓕᓴᐃᔩᑦ ᑲᑐᔾᔨᒻᒪᑕ ᐃᓪᓗᓂᒃ.  ᓯᐊᕐᒪᑎᕐᕕᐅᓯᒪᔪᑦ 
ᐃᖅᑲᓇᐃᔮᓂᒃ ᓄᓇᓖᑦ ᐃᓪᓗᑖᖅᑎᑕᐅᕙᒻᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᒻᒪ ᓄᓇᓕᕋᓛᖑᓂᖅᓴᐃᑦ 
ᓯᐊᕐᒪᑎᕐᕕᐅᓯᒪᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᑖᖅᑎᑕᐅᖃᑦᑕᕆᐊᖃᕐᒪᑕᑦᑕᐅᖅ. 
 
ᑕᑯᒍᒪᕗᖓ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐃᓕᓴᐃᔨᓄᑦ ᐃᑉᐱᐊᕐᔪᒻᒥ ᑕᕝᕙᓂ ᐅᑭᐊᔅᓵᕐᒥ ᐱᓪᓗᒍ 
ᐃᓕᓐᓂᐊᖅᑎᕗᑦ ᐃᓕᓴᐃᔨᖃᕆᐊᖃᕐᒪᑕ.  ᖁᔭᓐᓇᒦᒃ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᔭᒋᕙᒃᑲ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᐊᒻᒪ 
ᐃᓱᒫᓘᑎᖏᑦ. 
 
ᐅᖃᖅᑲᐅᒐᒪ ᑕᑯᓐᓇᖅᑕᐅᓂᖓ ᓯᐊᕐᒪᑎᕐᕕᐅᓯᒪᔪᑦ ᐃᖅᑲᓇᐃᔮᓂᒃ ᓄᓇᓖᑦ, ᖃᓄᐃᓐᓂᓪᓚᑦᑖᖑᔪᑦ ᑕᖅᑳᓂ 
ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐅᓯᒪᓐᖏᑦᑐᑦ ᓄᓇᓖ% ᐊᒥᒐᖅᓴᖅᑐᒻᒪᕆᐳᒻᒪᑕ ᑕᑯᒋᐊᕈᒪᑦᑎᐊᖅᐳᖓᓕ ᖃᓄᖅ 
ᑕᒪᒃᑯᐊ ᐱᓕᕆᐊᕆᑦᑕᐅᑎᒋᔪᓐᓇᕐᒪᖔᖅᑎᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᕈᒪᕙᕋ ᒥᓂᑕ ᕿᒥᕐᕈᒍᓐᓇᕐᓂᐊᕐᒪᒍ ᑭᓯᐊᓂ 
ᕿᒥᕐᕈᑐᐃᓐᓇᖁᓐᖏᓇᒃᑯ.  ᐱᓕᕆᐊᕆᒋᐊᖃᖅᐹ ᐱᓪᓗᒍ ᕿᖓᐅᒻᒥᑦ ᐱᓕᕆᐊᖅ ᐅᖃᖅᓯᒪᒻᒪᑦ 
ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᒻᒪᑦ ᒐᕙᒪᑦᑎᓐᓂᑦ. 
 
ᐃᖅᑲᓇᐃᔭᖅᑎᓄᑦ ᐃᓪᓗᑕᖃᓐᖏᑉᐸᑦ, ᐃᓕᓴᐃᔨᑖᒃᑲᓐᓂᔾᔮᓐᖏᒻᒪᑕ.  ᐃᒻᒪᖃ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᒫᓘᑎᖃᖅᑐᒻᒪᕆᐅᕗᖅ ᑕᒪᑐᒥᖓ ᐊᒻᒪ ᐃᖅᑲᓇᐃᔭᖅᑎᓄᑦ 
ᐃᓪᓗᑖᕆᐊᖃᕋᑦᑕ ᐱᓪᓗᒍ ᓱᕈᓯᕗᑦ ᐃᓕᓐᓂᐊᕆᐊᖃᑦᑕᕆᐊᖃᕐᒪᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᖅᑎᓪᓗᖓ ᕿᒥᕐᕈᓂᐊᕐᓂᕋᖅᑐᖓ 
ᓇᓗᓇᕋᑖᓐᖏᒻᒪᑦ ᑕᑯᒋᐊᖓᖃᓄᐃᒋᐊᕈᓐᓇᕐᒪᖔᖅᑕ, ᐃᒫᒃ, ᑕᑯᓐᓇᖅᑐᒋᑦ ᐊᓯᖏᑦ ᐱᑕᖃᕆᐊᖃᖁᔭᐃᑦ 
ᑕᖅᑲᒃᑯᓇᓂ ᓄᓇᓕᓐᓂᓪᓗ ᐅᖃᕈᓐᓇᖅᐳᖓᓗ ᐱᓕᕆᐊᕆᓂᐊᕐᓂᕋᕐᓗᒍ ᑕᒪᓐᓇ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᑭᖑᓪᓕᖅᐹᒥ ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐋᔩᕈᓐᓃᔾᔮᓐᖏᓚᖓ ᐱᔾᔪᑎᒋᓪᓗᒍ ᐃᓕᓴᐃᔨᕗᑦ 
ᐃᓪᓗᖃᕆᐊᖃᕐᒪᑕ ᐊᒻᒪ ᐊᓯᖏᑦ ᓄᓇᓖᑦ ᐃᖅᑲᓇᐃᔭᖅᑎᖏᑦ ᐃᓪᓗᖃᕆᐊᖃᕐᒪᑕ.  ᐅᖃᐅᓯᖃᖅᐳᖓ 
ᐃᑉᐱᐊᕐᔪᒻᒥᑦ.  ᐃᑉᔪᐱᐊᕐᔪᒻᒥᑦ ᐃᓪᓗᑖᓚᐅᖅᓯᒪᓐᖏᓐᓇᑦᑕ ᐃᖅᑲᓇᐃᔭᖅᑎᓄᑦ ᒐᕙᒪᕈᔪᒐᑦᑕᓂᑦ.  
ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐃᓪᓗᖃᕆᐊᖃᖅᐳᑦ ᐃᓪᓗᖃᕆᐊᖃᕐᒪᑕᓗ.  ᑕᒪᑐᒧᖓ ᐊᐱᕆᔪᒪᕙᒋᑦ 
ᑐᐊᕕᐅᔾᔭᐅᖁᓪᓗᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᖃᖅᑰᖅᑲᐅᕗᖓ ᑕᑯᒋᐊᕐᓂᐊᕐᓂᕋᖅᑐᒍ ᑕᒪᓐᓇ 
ᑐᐊᕕᕐᓇᖅᑐᖅ ᐃᓱᒫᓘᑎᒋᒻᒪᒍ ᒪᓕᒐᓕᐅᖅᑎᐅᑉ.  ᑭᓯᐊᓂ ᐱᒻᒪᕿᐳᕗᖅ ᐃᓕᑕᖅᓯᒋᐊᖓ 
ᐃᖅᑲᓇᐃᔭᖅᑎᓄᑦ ᐃᓪᓗᑕᖃᕆᐊᖃᕐᒪᑦ ᓄᓇᕗᓕᒫᕐᒥ ᐊᒻᒪ ᒪᓕᒻᒪᑦ ᐊᑐᔪᕋᔅᓴᖅᑕᖃᖅᑎᐊᕐᓂᕐᒥᒃ 
ᐅᕙᑦᑎᓐᓄᑦ, ᐃᓱᓕᕝᕕᖃᖅᑐᑦ ᐊᑐᕋᔅᓴᐃᑦ ᐱᓕᕆᐊᕆᒐᓱᐊᕆᐊᓕᕗᑦ ᓄᓇᕗᓕᒫᕐᒥ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᑕᐃᒫᑎᑐᐸᓗᑦᑕᐅᖅ ᑕᖅᑲᒃᑯᓄᖓ ᐃᓪᓗᓂᒃ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 
ᐊᐱᖅᑯᑦ 095-1(6): ᐃᑲᔪᖅᓱᕐᓂᖅ ᓄᓇᓕᖕᓄᑦ ᑐᔪᖅᑕᐅᑎᓪᓗᒋᑦ ᓂᖀᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᐱᕆᔪᒪᕙᕋ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ.  ᓯᕗᓪᓕᖅᐹᒥ 
ᐅᖃᕈᒪᕗᖓ ᐅᐱᑦᑐᒻᒪᕆᐅᒐᒪ ᓂᐅᖅᑯᑕᐅᒐᓱᐊᖅᑐᓂᒃ ᑐᑦᑐᓕᐊᖃᑦᑕᖅᑐᓄᑦ ᓴᓪᓕᓂᑦ.  ᐃᓄᐃᑦ 
ᑐᑦᑐᖃᑦᑕᕈᓐᓇᕐᒪᑕ 60-ᑕᐅᓴᓂᒃ ᑐᑦᑐᓂᒃ ᐊᕐᕌᒎᑉ ᐃᓗᐊᓂ ᐊᒻᒪ ᒪᕐᕉᒃ ᑕᖅᑮᒃ ᓈᑎᓪᓗᒋᒃ, ᐱᖓᓲᔪᖅᑐᓂᖅᑲᐃ 
ᐱᓇᓱᐊᕈᓯᕐᓂᒃ, ᑐᑦᑐᓂᒃ ᓂᐅᖅᑯᑎᖃᕋᓱᐊᕐᓂᖅ ᑰᑕᖓ 60-ᑕᐅᓴᐅᕗᖅ. 
 
ᑭᓯᐊᓂ, ᓂᐅᕕᖃᑦᑕᖅᑐᑦ ᖃᓪᓗᓈᓂᑦ ᓂᐅᕕᖅᐸᒻᒪᑕ ᑐᑦᑐᒥᓂᕐᓂᒃ ᐅᖁᒪᐃᓐᓂᖓᒎᖅᑐᑎᒃ ᐊᒻᒪ 
ᐸᓐᓂᓕᒐᕋᐃᒻᒪᑕ ᑐᓐᓄᓕᒻᒪᕆᒻᒥᒃ ᖃᑦᑏᓐᓇᐅᓂᖅᓴᐅᒐᓗᐊᖅᑎᓪᓗᒋᑦ 60-ᑕᐅᓴᓂᒃ, ᐅᖃᖅᐸᒻᒪᑕ ᑕᒫᓂᖃᐃ 
3,500 ᑐᑦᑐᐃᑦ, ᐅᖁᒪᐃᓐᓂᖏᓐᓄᑦ ᓈᒻᒪᒡᓯᒌᖅᐸᒻᒪᑕ ᕿᓚᒻᒥᒃ.  ᐃᓚᖏᑦ ᓄᓇᓖᑦ ᑐᑦᑐᑕᖃᓗᐊᓚᐅᓐᖏᓚᑦ, 
ᖃᑦᑏᓐᓇᕈᖅᐸᓪᓕᐊᒻᒪᑕ ᓅᑦᑕᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᓇᓐᖓᑦ ᓄᓇᓕᓐᓂᑦ. 
 
ᑕᐃᒪᐃᒻᒪᑦ ᖃᐅᔨᔪᒪᕗᖓ ᐃᑯᐱᕝᕕᓕᕆᔨᒃᑯᑦ ᐃᓱᒪᔅᓴᖅᓯᐅᖅᓯᒪᒻᒪᖔᑕ ᑮᓇᐅᔭᖅᑖᕈᓯᐊᕈᓐᓇᕐᒪᖔᑕ 
ᐊᑭᓕᖅᓯᖃᑦᑕᕐᓗᑎᒃ ᖃᖓᑕᓲᒥᒃ ᑐᑦᑐᒥᓂᕐᒥᒃ ᓂᐅᖅᑯᑎᖃᒃᑲᓐᓂᖁᓪᓗᒋᑦ ᓴᓪᓕᓂᑦ ᐅᕝᕙᓘᓐᓃᑦ ᐱᕈᔭᕐᓂᒃ 
ᐃᒍᓇᕐᓂᒃ ᐃᓪᓗᓕᒻᒥᒃ ᐅᕝᕙᓘᓐᓃᑦ ᓇᑦᑎᒥᓂᕐᓂᒃ ᑭᑎᒐᕐᔪᐊᕐᒥᑦ, ᐋᒡᒐᐃ ᕿᑭᖅᑕᕐᔪᐊᓂᑦ. 
 
ᑕᐃᒃᑯᐊ ᓇᒻᒥᓂᖁᑎᖃᖅᑐᑦ ᓂᐅᕕᐊᔅᓴᖃᕈᓐᓇᖅᑐᓂᒃ ᓂᕿᓂᒃ ᑐᔪᐃᕙᓐᖏᒻᒪᑕ ᐊᓯᖏᓐᓄᑦ ᓄᓇᓕᓐᓄᑦ 
ᐊᑭᑐᓗᐊᕐᓂᖓᓄᑦ ᐊᑭᓖᒋᐊᖓ ᖃᖓᑦᑕᐅᑎᖏᓐᓄᑦ ᓂᖀᑦ ᐅᕝᕙᓘᓐᓃᑦ ᐊᑭᓕᖅᑕᐅᓯᒪᔪᑦ ᖃᖓᑕᓲᑦ.  
ᖃᐅᔨᔪᒪᑐᐃᓐᓇᖅᐳᖓ ᐊᑭᓕᖅᓯᖃᑦᑕᕈᓐᓇᕐᒪᖔᖅᓯ ᖃᖑᑕᓲᒥᒃ ᑐᔪᐃᖃᑦᑕᕐᓂᕐᒧᑦ ᓂᕿᓂᒃ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ.  ᐅᓪᓛᒃᑯᑦ.  (ᑐᓵᔨᑎᒍᑦ): ᓴᓪᓕᓅᓚᐅᖅᑎᓪᓗᖓ ᐊᐃᑉᐸᖃᖅᑐᖓ 
ᐊᕐᕚᕐᓗᒻᒥᒃ, ᐅᐸᑦᑕᕗᑦ ᐊᐅᓚᓂᖃᖅᑎᐊᖅᑐᒻᒪᕆᐅᓚᐅᖅᐳᖅ ᐊᒻᒪ ᖁᔭᓐᓇᒦᖅᐸᒃᑲ ᓄᓇᓕᒻᒥᐅᑦ.  ᑐᓴᓚᐅᖅᐳᖓ 
ᐊᑲᐅᓐᖏᓕᐅᕈᑎᓂᒃ ᓄᓇᓕᒻᒥᐅᓂᒃ ᐊᒻᒪ ᑐᓴᕈᒥᓇᖅᑐᒻᒪᕆᓐᓂᒃ ᐅᖃᐅᔾᔨᒋᐊᕈᑎᖃᓚᐅᖅᐳᑦ ᖃᓄᖅ 
ᐋᖅᑮᔪᒋᐊᕈᓐᓇᕐᒪᖔᑕ ᓄᓇᓕᓐᓄᑦ ᐊᓯᖏᓐᓄᑦ ᓂᐅᖅᑯᑎᖃᖃᑦᑕᕐᓂᕐᒥᒃ ᐃᓄᔅᓯᐅᑎᓂᒃ ᓂᕿᓂᒃ ᓄᓇᕗᒻᒥ 
ᓄᓇᓕᐅᔪᓂᑦ. 
 
ᑐᓴᕈᒥᓇᖅᑐᒻᒪᕆᓐᓂᒃ ᐅᖃᐅᔾᔨᒋᐊᕈᑎᖃᓚᐅᖅᐳᑦ ᐊᒻᒪ ᖃᐅᔨᓚᐅᖅᐳᒍᑦ ᑲᑎᒪᒌᕋᑦᑕ ᕿᒥᕐᕈᒋᐊᖃᕐᓂᑎᓐᓂᒃ 
ᖃᓄᒧᖅ ᐃᑲᔪᖅᓱᕈᓐᓇᕐᒪᖔᖅᑕ ᓄᓇᕗᒻᒥᐅᓂᒃ ᐃᓄᔅᓯᐅᑎᓂᒃ ᓂᕿᑖᖃᑦᑕᕈᓐᓇᖁᓪᓗᒋᑦ ᐊᑐᐃᓐᓇᐅᓐᖏᑦᑐᓂᒃ 
ᓄᓇᓕᖏᓐᓂᑦ.  ᑕᒪᓐᓇ ᐃᓱᒫᓘᑎᒋᔭᖓ ᒪᓕᒐᓕᐅᖅᑎᐅᑉ ᓴᖅᑭᑕᖓ ᕿᒥᕐᕈᔭᐅᓛᖅᐳᖅ ᐊᒻᒪᓄ 
ᐱᓕᕆᖃᑎᒋᑦᑎᐊᕈᒪᕙᕗᑦ ᓄᓇᓕᒻᒥᐅᑦ ᖃᐅᔨᒋᐊᕐᓗᑕ ᖃᓄᖅ ᐱᓕᕆᐊᕆᔪᓐᓇᕐᒪᖔᖅᑎᒍ 
ᐊᑭᑭᓪᓕᒋᐊᖅᑎᑦᑎᓂᖅ ᑐᔪᖅᑕᐅᖃᑦᑕᕐᓂᖏᓐᓄᑦ ᓂᖀᑦ ᐊᓯᖏᓐᓄᑦ ᓄᓇᓕᓐᓄᑦ. 
 
ᑲᑎᑎᕆᔪᒪᕗᒍᑦ ᑐᑭᓯᒋᐊᕈᑎᔅᓴᓂᒃ ᓄᓇᓕᓐᓂᑦ ᑐᑦᑐᒥᓂᐅᒐᓗᐊᖅᐸᑦ ᐊᐃᕕᒥᓂᐅᒐᓗᐊᖅᐸᑦ ᐅᕝᕙᓘᓐᓃᑦ 
ᐃᓄᔅᓯᐅᑎᓄᑦ ᓂᕿᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑦᑏᑦ.  ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐱᓕᕆᕝᕕᒃ ᖃᐅᔨᒪᒻᒪᑦ ᓂᐅᖅᑯᑎᖃᕈᓐᓇᖅᑎᐊᖅᑐᒻᒪᕆᐅᒻᒪᑦ 
ᑕᒪᒃᑯᓄᖓ ᓄᓇᓕᓐᓄᑦ ᓂᐅᖅᑯᑕᐅᓗᑎᒃ ᓂᖀᑦ ᐅᖃᐅᓯᕆᓯᒪᔭᒃᑲ ᐊᒻᒪ ᐊᓯᖏᓪᓗᑦᑕᐅᖅ ᓄᓇᓕᐅᔪᑦ, 
ᓂᐅᕕᐊᔅᓴᖃᖃᑦᑕᕐᓗᑎᒃ ᒪᑦᑖᒥᒃ ᑕᐃᒃᑯᓇᓐᖓᑦ ᐱᑕᖃᕐᓂᖅᓴᐅᔪᓂᒃ. 
 
ᐊᐱᕆᓴᓱᐊᖅᐳᖓᓕ, ᐸᓐᓇᐅᑎᓕᐅᖅᐸᓪᓕᐊᒻᒪᖔᖅᓯ.  ᐆᑦᑑᑎᒋᓗᒍ, ᑮᓇᐅᔭᑎᒍᑦ ᐊᕐᕌᒍᒥ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᐅᖃᓚᐅᕐᒪᑦ ᐃᑲᔫᓯᐊᖅᑐᓕᕆᔨᒃᑯᑦ ᐱᑕᖃᕆᐊᖃᕐᓂᐊᕐᒪᑕ 22-ᒥᓕᐊᓐ 600-ᑕᐅᓴᓂᒃ 
ᐊᑕᐅᓯᕐᒧᑦ ᑮᓇᐅᔭᑎᒍᑦ ᐊᕐᕌᒍᒧᑦ.  ᑕᒪᓐᓇ ᐊᑐᕈᓐᓇᕈᑦᑎᒍ ᐱᕙᓪᓕᐊᑎᑦᑎᓂᕐᒧᑦ ᓂᐅᖅᑯᑎᖃᕋᓱᐊᕐᓂᕐᒧᑦ 
ᖃᑦᑏᓐᓇᐅᓂᖅᓴᐅᒐᔭᕐᒪᑕ ᐃᑲᔫᓯᐊᖃᑦᑕᖅᑐᑦ. 
 
ᑕᒪᓐᓇ ᑕᑯᓐᓇᖅᑐᒍ, ᐊᑭᓕᖅᓯᖃᑦᑕᕈᓐᓇᕈᑦᑕ ᖃᖓᑕᓲᓂᒃ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᐹ 
ᐊᐅᓪᓚᑎᑦᑎᖃᑦᑕᕐᓂᖅ ᐃᓄᔅᓯᐅᑎᓂᒃ ᓂᕿᓂᒃ ᓂᐅᖅᑯᑎᖃᕋᓱᐊᓕᕈᑕᐅᓇᓱᐊᕐᓗᑎᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᕐᕚᕐᓗᒃ.  ᐊᐱᕆᔪᒪᕙᒋᑦ ᓇᐃᓈᕐᓂᖅᓴᐅᖃᑦᑕᖁᓪᓗᑎᑦ ᐃᓚᒋᐊᕈᑎᓐᓄᑦ ᐊᐱᖅᑯᑎᓐᓄᑦ.  ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐄ, ᖃᐅᔨᒋᐊᕈᓐᓇᖅᐸᕗᑦ.  ᑮᓇᐅᔭᓂᒃ 
ᐊᑐᐃᓐᓇᕈᐃᓯᒪᒋᕗᒍᑦ ᓄᓇᕗᒻᒥᐅᓄᑦ ᐊᒻᒪ ᑲᔪᓯᑎᑦᑎᔪᒪᕗᒍᑦ ᕿᓂᕐᓗᑕ ᐊᑐᕈᓐᓇᖅᑕᑎᓐᓂᒃ ᕿᓂᖅᑎᓪᓗᑕ 
ᖃᓄᖅ ᐊᐅᓪᓚᑎᑦᑎᖃᑦᑕᕈᓐᓇᕐᒪᖔᖅᑕ ᐃᓄᔅᓯᐅᑎᓂᒃ ᓂᕿᓂᒃ ᓄᓇᓕᓐᓄᑦ ᓄᓇᕗᒻᒥ. ᐊᔾᔨᒌᓐᖏᑦᑐᓂᒃ 
ᑮᓇᐅᔭᖃᖅᑎᑦᑎᔪᒍᑦ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ ᐊᒻᒪᓗ ᐱᔨᑦᓯᕈᑕᐅᔪᓄᑦ. ᑕᒪᒃᑯᐊ 
ᐊᑲᐅᓯᒋᐊᖅᑎᕈᓐᓇᕐᓂᐊᕋᑦᑎᒍᑦ ᑕᒪᒃᑯᓄᖓ ᑐᕌᖓᔪᑦ. 
 
ᑕᒪᓐᓇ ᑐᐊᕕᕐᓇᖅᑐᑎᑐ ᑲᒪᒋᓂᐊᖅᐸᑕᓴ ᐊᒻᒪᓗ ᓱᓕ ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓄᑦ. ᐊᒃᓱᐊᓗᒃ 
ᐅᖃᐅᓯᒃᑎᐊᕙᐅᔪᖅ ᐊᒻᒪᓗ ᐅᖃᐅᓯᑦᑎᕙᐅᓪᓗᓂ. ᑕᒪᓐᓇ ᐊᑐᕈᓐᓇᖅᑕᕗᑦ ᐃᓱᒪᒃᓴᕐᓯᐅᕈᑎᒋᓗᒋᑦ ᖃᓄᖅ 
ᐊᑲᐅᓯᒋᐊᖅᑎᑦᑎᓐᓇᕐᒪᖔᑦᑎᒍᑦ ᑕᐅᕐᓯᖃᑦᑕᕐᓂᖅ ᓂᕿᓂᒃ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ.                                                    
 
ᐊᐱᖅᑯᑦ 096-1(6): ᐊᒥᓱᕈᕆᐊᖅᑕᐅᓂᖏᑦ ᓇᓐᓄᑦᑕᐅᔪᓐᓇᖅᑐᑦ ᓄᓇᓕᓐᓂᑦ 
 
ᓄᑕᕋᖅ (ᑐᓵᔨᑎᒍᑦ): ᐊᐱᕆᓂᐊᖅᑐᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. ᑐᓴᖅᑲᐅᒐᑦᑕ, ᒥᓂᔅᑕᐅᔪᓂ 
ᑖᓐᓇ ᐱᐅᒋᓂᖅᐸᕆᖃᑕᐅᒻᒪᑦ ᒪᓕᒐᓕᐅᖅᑎᐅᔪᓂᒃ ᐱᔾᔪᑎᒋᓪᓗᒍ ᐊᒃᓱᐊᓗᒃ ᑭᐅᑦᑎᐊᖃᑦᑕᕐᒪᑦ, ᑕᐃᒪᓕ 
ᐊᐱᕆᓂᐊᖅᑕᕋ ᑭᐅᑦᑎᐊᕐᓂᐊᕐᒪᖔᕐᒪ. 
 
ᒪᓕᒐᓕᐅᖅᑎ ᓇᑦᑎᓕᒻᒧᑦ ᐅᖃᖅᑲᑕᐅᒻᒪᑦ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐱᔾᔪᑎᖃᖅᑐᓂᒃ 
ᓇᓐᓄᒍᓐᓇᓂᕐᒥᒃ ᕿᑎᕐᒥᐅᓂ ᐃᑦᑯᐊᑐᕐᕕᕝᒥ. ᒪᓕᒐᓕᐅᖅᑎᐅᔪᖅ ᓇᑦᑎᓕᒻᒧᑦ ᖁᖓᓯᕈᕐᓯᒪᒻᒪᑦ 
ᓇᓄᓐᖑᐊᓕᒻᒥᒃ. ᑕᐃᒪᓕ ᖃᐅᔨᒍᒪᔪᖓ, ᐊᒥᓱᓗᐊᖅᐸᓪᓚᐃᔪᑦ ᓇᓄᓐᖑᐊᑦ ᖁᖓᓯᕈᖓᓂ, ᑕᐃᒪᓕ 
ᑕᐃᒃᑯᐊ ᐊᒥᓱᓂᖏᑦ ᓇᓐᓄᑦᑕᐅᔪᓐᓇᖅᑐᑦ ᖃᑦᓯᓐᓇᕈᕆᐊᕈᓐᓇᖅᑕᖏᑦ ᖁᖓᓯᕈᖓᓂ ᐱᖓᓱᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᐄ, 
ᐊᒥᓱᕈᕆᐊᕈᒪᔭᕋᓗᐊᒃᑲ ᓇᓐᓄᒃᑕᐅᔪᓐᓇᖅᑐᑦ ᐅᖅᓱᖅᑐᒥ ᓯᕗᓂᑦᑎᓐᓂᒃ. 
 
ᐃᑉᐱᒍᓱᒍᒪᔪᖓ ᐱᓕᕆᐊᒃᓴᐅᔪᒥᒃ ᕿᒥᕐᕈᑐᐃᓐᓇᕐᓗᒋᑦ ᐊᒥᓱᓂᖏᑦ ᓇᓄᐃᑦ ᖁᖓᓯᕈᖓᓂ. ᐊᓪᓚᑦ, 
ᑕᐃᒪᐃᑦᑐᒃᓴᐃᓐᓇᓪᓗᐊᓂᒃ ᑕᑯᔪᒪᒐᓗᐊᖅᑐᖓ ᓇᓄᒃᑕᐅᔪᓐᓇᖅᑐᑦ ᐃᑦᑐᐊᑐᕐᕕᒻᒥ ᓯᕗᓂᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐳᑭᕐᓇᖅ. 
 
ᐊᐱᖅᑯᑦ 097-1(6): ᐅᖅᓱᖅᑐᒥ ᓇᓐᓄᑦᑕᐅᔪᓐᓇᖅᑐᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒃᑲᕈᓐᓇᕆᓐᖓ ᖃᖏᐅᑎᒍᒪ 
ᐱᕕᒋᔪᓐᓇᖅᑕᕐᓄᑦ. 
 
ᐃᒃᐸᒃᓴᖅ, ᑐᓴᖅᑎᑕᐅᓚᐅᕋᒪ ᐱᖓᓱᓂᒃ ᓇᓐᓄᒍᓐᓇᕐᓂᐊᕐᓂᕋᖅᑕᐅᓪᓗᑎᒃ, ᐃᓱᒫᓗᒃᑕᐃᓕᒋᓯᑦ, ᐅᕙᓂ 
ᒧᒥᔾᔮᖏᑦᑐᖓ, ᐃᒃᐸᒃᓴᑎᑐᓐᖏᑦᑐᖓ ᑭᓯᐊᓂᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑲᒪᔪᖅ ᐃᑯᐱᒡᕕᓕᕆᔨᒃᑯᓐᓄᑦ 
ᖃᓄᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᐃᑯᐱᒡᕕᓕᕆᔨᒃᑯᑦ ᐋᖅᑭᒃᓯᕙᒻᒪᖔᑕ 
ᓇᓐᓄᑦᑕᐅᔪᓐᓇᖅᑐᓂᒃ ᐊᒻᒪᓗ ᑕᐃᒃᑯᐊ ᐱᓕᕆᕕᒋᔭᖏᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᕿᒥᕐᕈᔭᕆᐊᖃᕐᒪᑕ ᓯᕗᓂᒃᓴᑎᓐᓂᒃ ᓇᓐᓄᒃᑕᐅᔪᓐᓇᕐᓂᐊᖅᑐᓂ. ᖃᐅᔨᒍᒪᔪᖓ ᑕᒪᒃᑯᐊ ᐱᖓᓱᑦ ᓇᓄᐃᑦ 
ᑕᐃᒪᐃᓕᖓᑲᐃᓐᓇᖅᑐᖅ ᐅᕝᕙᓗᑭᐊᖅ ᑕᐃᒪᐃᓐᖏᓐᓇᕐᓂᐊᕐᒪᖔᖅ ᐊᒻᒪᓗ ᑐᓴᖃᑦᑕᕈᒪᒐᒪ ᓯᕗᕐᖓᒍᑦ 
ᓇᓐᓄᒐᓱᒃᑐᖃᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ 
 
ᒥᓂᔅᑕ ᐅᓛᔪᖅ ᐊᑭᓱᒃ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᔭᖓᓄᑦ ᒪᓕᒐᓕᐅᖅᑎᐅᑉ, ᑕᒪᓐᓇ 
ᑭᐅᔾᔪᑎᖓ ᑲᒪᒋᕙᓪᓕᐊᓇᓱᐊᖅᑕᕗᑦ. ᑕᐅᕙᓂ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᕙᓪᓕᐊᓕᖅᑎᓪᓗᒍ, 
ᕿᒥᕐᕈᓂᐊᖅᑐᒍᑦ ᐊᓯᐊᒍᒃᑲᓐᓂᕈᑕᐅᔪᓐᓇᖅᑐᓂᒃ ᓇᓐᓄᒐᓱᐊᕐᓂᕐᒧᑦ ᑕᐅᕙᓂ ᐊᒥᓱᕆᐊᕐᓗᒋᓪᓗᓐᓂᑦ 
ᓇᓐᓄᒃᑕᐅᔪᓐᓇᖅᑐᑦ. ᐱᓕᕆᖃᑎᒋᖃᑦᑕᕐᓂᐊᖅᑕᕗᑦ ᓄᓇᓕᐅᔪᑦ ᑲᒪᒋᔭᐅᓂᖏᓐᓄᑦ ᑐᓴᐅᒪᑎᖃᑦᑕᕐᓗᒋᑦ 
ᖃᐅᔨᓴᕐᓂᐅᔪᖅ ᖃᓄᐃᓕᕙᓪᓕᐊᒻᒪᖔᖅ. 
 
ᕿᒥᕐᕈᔭᐃᓐᓇᕆᓂᐊᖅᑕᕗᑦ ᑕᒪᒃᑯᐊ ᐱᔾᔪᑎᖃᖅᑐᑦ ᑕᒪᐅᖓ, ᑕᐃᒪᓕ ᐱᔪᓐᓇᕐᓯᓚᐅᖅᐳᑦ ᐱᖓᓱᓄᑦ 
ᓇᓐᓄᒍᓐᓇᕐᓗᑎᒃ ᒫᓐᓇᐅᔪᖅ, ᒪᓕᒃᑐᒋᑦ ᓄᓇᓕᐅᔪᑦ ᐊᖏᓚᐅᕐᓂᖏᓐᓄᑦ ᑕᐅᕙᓐᖓ ᐃᓪᓗᓕᐅᑉ 
ᑕᓗᕐᔪᐊᓪᓗ ᐊᑯᕐᖓᓐᓂ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᑐᑦ ᐱᓕᕆᕕᒋᔭᑦᑎᓐᓂᒃ ᐊᒻᒪᓗ 
ᐱᓕᕆᖃᑎᖃᕐᓂᐊᖅᐳᒍ ᓄᓇᓕᐅᔪᓂᒃ ᐊᒻᒪᓗ ᓄᓇᕗᒻ ᐆᒪᔪᓕᕆᔨᕐᔪᐊᒃᑯᑦ ᑕᐃᒃᑯᐊ ᑯᑕᖏᑦ 
ᐊᒥᓱᕈᕆᐊᖅᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᓇᐃᑦᑐᑯᓗᒻᒥᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑭᐅᔾᔪᑎᖓᓄᑦ. ᐅᖃᖅᑲᐅᒻᒪᑦ 
ᕿᒥᕐᕈᕙᓪᓕᐊᒻᒪᑕ ᐃᑦᑐᐊᑐᕐᕕᒻᒥ ᑕᒪᓐᓇ ᐅᖃᓚᐅᖅᑐᒍ ᑯᑕᖃᕐᓂᐊᓕᖅᐳᑦ ᐱᖓᓱᓂᒃ ᓇᓄᕐᓂᒃ. 

ᒥᓂᔅᑕᐅᑉ ᐅᖃᐅᑎᔪᓐᓇᖅᐸᖓ ᐊᖏᓂᖅᓴᒥᑦ ᑰᑕᑖᕐᓂᐊᕐᓂᖓᓂᒃ ᓄᓇᓕᐅᔪᓄᑦ ᓯᕗᓂᒃᓴᑦᑎᓐᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᑎᖅ: ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑲᑎᒪᔾᔪᑎᒋᔭᕆᐊᖃᕐᓂᐊᖅᑕᕗᑦ 
ᐃᓚᒋᓗᑎᒍᑦ ᕿᙳᒻᒥᒐᖅᑏᑦ ᐱᓕᕆᔪᑦ ᑲᖏᖅᑐᐊᓗᒃ ᑕᓗᕐᔪᐊᑉ ᐃᒡᓗᓕᐅᓪᓗ ᐊᑯᙵᓐᓃᑦᑐᒥᑦ 
ᖃᐅᔨᓴᕐᓂᐅᔪᒥᒃ. ᑕᒪᓐᓇ ᖃᐅᔨᓇᓱᒋᐊᑦᑎᐊᒃᑲᓐᓂᕐᓂᐊᖅᑕᕋ ᓄᓇᓕᐅᔪᑦ ᐊᒥᓱᕈᕆᐊᖅᑎᒃᑲᓐᓂᖁᓪᓗᒋᑦ 
ᑰᑕᒥᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᑐᑐ.  
 
ᐊᐱᖅᑯᑦ 098-1(6): ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᓚᖓᓐᓄᑦ ᒪᓕᒐᓕᐅᖅᑎᐅᖃᑎᒪ ᐅᖃᖅᑐᖃᖅᑲᐅᒻᒪᑦ ᐅᖃᐅᓯᕆᔪᒻᒪᕆᔭᓐᓂᒃ 
ᐊᐱᖅᑯᓯᐅᓪᓗᒍ, ᑖᓐᓇᓗ ᐊᐱᖅᑯᓯᕆᓯᒪᓪᓗᒍᓗ ᐊᒥᓱᐊᖅᑎᒻᒪᕆᒃᑐᒍ ᐊᕐᕌᒍᓄᑦ ᖃᔅᓯᒻᒪᕆᐅᔪᓄᑦ, 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᐃᑦ.  
 
ᒥᓂᔅᑕ ᑲᒪᒋᔭᖃᕐᑐᖅ ᐃᒡᓗᓕᕆᔨᕐᔪᐸᒃᑯᓐᓄᑦ ᐊᐱᕆᔪᒪᔭᕋ, ᐱᔾᔪᑎᒋᓪᓗᒍ ᐊᖏᔫᖃᑦᑕᖏᒻᒪᑦ ᐅᕝᕙᓘᓐᓃᑦ 
ᐱᑕᖃᓗᐊᖃᑦᑕᖏᒻᒪᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᑦ ᐃᒡᓗᓂᑦ ᐱᓗᐊᖅᑐᒥ ᑕᒫᓂ ᐃᖃᓗᖕᓂ, ᑕᒪᒃᑯᐊ 
ᒪᓕᒋᐊᓖᑦ ᐃᓱᒪᒋᓪᓗᒋᑦ, ᖃᐅᔨᒪᒐᔅᓯ ᖃᐅᔨᓯᒪᔭᓐᓂᒃ ᓄᓇᑦᓯᐊᕐᒥᐅᑕᐅᓚᐅᕐᓂᓐᓄᑦ ᐊᒻᒪ ᐃᓱᒫᓘᑕᐅᔪᑦ 
ᐅᕙᓐᓄᑦ ᐅᖃᐅᓯᐅᓯᒪᔪᑦ ᑕᒫᓂ ᓄᓇᕘᒥᑦ ᒪᓕᒐᓕᐅᖅᑎᐅᓪᓗᖓ, ᖃᓄᐃᓕᖓᓂᕆᔭᖏᑦ ᐃᓚᖏᑕ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᐃᑦ.  
 
ᒥᓂᔅᑕ ᒥᓂᔅᑕᐅᕝᕕᒡᓗ ᐱᕚᓪᓕᖅᑎᑦᑎᓇᓱᒃᐳᖅᑲᐃ ᐅᕝᕙᓘᓐᓃᑦ ᐊᑐᐊᕆᐊᖃᖅᑐᖁᑎᖃᖅᐳᖅᑲᐃ 
ᐅᕝᕙᓘᓐᓃᑦ ᐊᑐᖅᑎᑦᑎᓇᓱᒃᐳᑦ ᐊᑐᐊᒐᕆᔭᐅᓂᐊᖅᑐᓂᑦ ᐅᕝᕙᓘᓐᓃᑦ ᒪᓕᒋᐊᖃᖅᑐᓂᑦ ᐃᖅᑲᓇᐃᔭᖅᑎᓄᑦ 
ᑐᕌᖓᔪᓂᑦ ᐃᒡᓗᑖᕋᓱᒡᓗᓂ ᓄᓇᕘᒥᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᒪᒋᔭᖃᕐᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐊᑐᐊᒐᖅᑕᖃᐅᕐᑐᖅ ᑭᓯᐊᓂ ᐊᐱᖅᑯᓯᖅ ᐱᔾᔪᑎᖃᖅᑰᕐᑐᖅ 
ᑖᒃᑯᐊ ᐊᑐᐊᖅᑕᐅᔭᕆᐊᓖᑦ ᒪᓕᒃᑕᐅᑦᑎᐊᖃᑦᑕᕋᓗᐊᕐᒪᖔᑕ ᑕᐃᒃᑯᓄᖓ ᐊᑐᖅᑐᐊᖅᑎᖃᑦᑕᖅᑕᑦᑎᓐᓄᑦ 
ᐃᒡᓗᓂᑦ . ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᒥᓂᔅᑕᐅᑉ ᐊᐱᕆᔾᔪᑎᕚᖓ, ᖃᓄᕐᓕ ᒥᓂᔅᑕᐅᕝᕕᒃ 
ᑲᔪᓯᑎᑦᑎᒋᐊᕈᓐᓇᕐᐳᖅ, ᐅᕝᕙᓘᓐᓃᑦ ᖃᐅᔨᓴᕈᓐᓇᖅᐳᑦ ᑖᒃᑯᐊ ᐊᑐᐊᖅᑕᐅᔭᕆᐊᓖᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑕ ᒫᓐᓇᐅᔪᖅ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᕙᒋᑦ, ᐃᓗᓕᑯᓗᖏᓐᓂᑦ ᖃᐅᔨᒪᖏᒃᑲᓗᐊᖅᑐᖓ 
ᑕᒪᑐᒪ ᐱᓕᕆᔾᔪᓯᐅᓂᓕᒫᖓᑕ, ᐃᓱᒪᒋᔭᐅᓕᕈᓂ ᐃᒡᓗ ᐱᐅᖏᓐᓂᖃᕐᓂᖓᓂᒃ ᐅᖃᐅᔾᔨᒐᔭᕐᒪᑕ 
ᒥᓂᔅᑕᖃᕐᕕᒻᒦᑦᑐᒧᑦ ᑲᒪᒋᔭᖃᖅᑐᒧᑦ ᐃᒡᓗᓂᑦ ᐊᑐᖅᑐᐊᖅᑎᑦᑎᓂᕐᒧᑦ ᐅᖃᐅᑎᒋᐊᕐᓗᒍᓗ. ᑕᐃᒫᑦᑎᐊᖅᑐᒥᒃ  

ᐱᓕᕆᒋᐊᕋᔭᕋᑦᑕ ᖃᐅᔨᓇᓱᑦᑎᐊᕐᓗᑕ ᐃᒡᓘᑉ ᖃᓄᐃᓕᖓᓂᖓᓂᒃ ᐊᓱᐃᓪᓛᒃ ᐅᖃᖃᑎᒋᑦᑎᐊᓕᕐᓗᒍ 
ᓇᖕᒥᓂᖃᖅᑎᐅᔪᖅ ᐊᑐᖅᑐᐊᑦᑎᑦᑎᔨᐅᓪᓗᓂ.  
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᓯᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᓪᓗᖓ ᑕᒪᓐᓇ ᑕᑯᒃᓴᐅᑦᑎᐊᕐᓂᖓᓂᒃ, ᐱᓗᐊᖅᑐᒥ ᑕᒫᓂ 
ᐃᖃᓗᖕᓂ ᐊᒻᒪ ᑕᐃᒃᑯᐊ ᐱᓕᕆᐊᒃᓴᓄᑦ ᓅᑎᕆᕝᕕᐅᓚᐅᖅᑐᑦ ᓄᓇᓖᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᓄᑦ 
ᐃᒡᓗᓕᐅᕐᕕᐅᓚᐅᖅᑐᑦ, ᐊᑭᒋᑎᑕᐅᔪᑦ ᐊᔾᔨᒋᒐᓗᐊᕐᒪᖔᒍ ᓄᑖᖑᒐᓗᐊᖅᐸᑦ ᐃᒡᓗ ᐅᕝᕙᓘᓐᓃᑦ 
ᐱᑐᖃᐅᓛᖑᖃᑕᐅᒐᓗᐊᖅᐸᑦ ᐱᐅᓗᐊᙱᑐᐃᓐᓇᕆᐊᖃᖅᑐᒧᑦ ᐅᕝᕙᓘᓐᓃᑦ ᐊᒥᓱᓂᑦ 
ᐊᑲᐅᙱᓕᐅᕈᑎᖃᖅᑐᑦ.  
 
ᒥᓂᔅᑕᐅᕝᕕᖃᐃ ᖃᐅᔨᓇᓱᒃᐸᑦ ᖃᓄᐃᓕᖓᔪᒥᒃ ᐊᑭᖃᖅᑎᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᐃᒡᓗᒥᒃ ᐊᑐᖅᑐᐊᕐᑐᖅ ᓄᑖᒥᒃ ᐊᑭᓕᖅᓱᐃᒻᒪᖔᑕ ᓈᒻᒪᒃᑐᒥᑦ ᒪᓕᒃᑐᓂᑦ ᐱᑐᖃᐅᓂᖏᓐᓂ ᐃᒡᓗᐃᑦ 
ᑕᐃᒃᑯᐊ ᐃᑉᐱᒋᔭᐅᖁᓪᓗᒋᑦᑕᐅᖅ ᐱᑐᖃᐅᓂᖅᓴᒦᑦᑐᑦ ᐊᑲᐅᙱᓕᐅᕈᑎᖃᑐᐃᓐᓇᕆᐊᖃᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑦᑕᖅᓯᒪᖅᑰᕋᒪ ᓯᕗᓂᑦᑎᓐᓂ ᐱᔾᔪᑎᒋᓪᓗᒋᑦ 
ᐃᒡᓗᐃᑦ ᕿᒥᕐᕈᔭᐅᕙᒌᑐᐃᓐᓇᕆᐊᖃᖅᑐᓂ. ᒪᓕᑐᐃᓐᓇᕋᑦᑕ ᖃᖓᒃᑯᑦ ᓄᑖᓂᑦ ᐊᑐᐊᒐᕐᓂᑦ 
ᓴᖅᑭᑦᑎᓂᕆᓂᐊᖅᑕᑦᑎᓐᓂ ᖃᖓᓗ ᑖᒃᑯᐊ ᐊᑐᐊᒐᐃᑦ ᐊᑐᓕᖅᑎᑕᐅᒐᔭᕐᒪᖔᑦ.  
 
ᑖᓐᓇ ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᔭᖅᑰᖅᑐᓂ ᐱᔾᔪᑎᒋᓪᓗᒍ ᖃᓄᐃᓕᖓᓂᕆᔭᖓ ᐃᒡᓘᑉ ᐊᑐᖅᑐᐊᖅᑕᕕᑦ 
ᖃᓄᕐᓗ ᐊᑐᕐᓂᖃᕐᒪᖔᑦ ᐃᒡᓗᐃᑦ ᐊᑭᖏᓐᓄᑦ. 
 
ᐃᓱᒪᑦᓱᖓᑕᐅ ᐅᖃᖅᓯᒪᔪᑦᓴᐅᓗᖓ ᓯᕗᖓᒍ, ᑕᐃᓐᓇ ᑕᒪᖅᒥ ᖃᓄᐃᑕᐅᖁᐅᔪᓂ ᐱᓕᑦᓗᒋ 
ᐃᖃᓇᐃᔭᖅᑎᓂ ᐃᓪᓗᖃᑎᑕᐅᓂᖏ ᐅᑯᓇᖓ ᐃᓪᓗᓕᕆᔨᖅᔪᐊᑯᓗ ᐱᓇᓱᐊᕐᓂᐊᓗᑎ ᖃᓄᐃᒋᐊᕐᓗᑎ 
ᐅᑯᓇᓂ ᐊᑯᓃᖅᑐ ᐱᔭᑦᓴᒥ ᐃᓗᐊᓂ ᑕᒪᐃᓕᒫᓄ ᐊᑐᐊᒐᖅᓂ ᒐᕙᒪᑦᑎᓐᓂ. 
 
ᒫᓐᓇᐅᔪᖅ ᑕᑯᒍᕕᒋᑦ ᖃᓄᐃᓕᖓᓂᕆᕙᑕᖏᓂ ᐊᔾᔨᒌᖏᓂᖏᓂ ᐅᑯᓇᓂ ᐃᓪᓗᓕᕆᔨᒃᑯ ᐊᒻᒪ 
ᐃᖃᓇᐃᔭᖅᑎᖁᑎᖏᑕ ᐃᓪᓗᖃᑎᑕᐅᓂᖏᓄ, ᐊᑑᑎᔪᑦ ᑮᓇᐅᔾᔭᓴᖅᓂᖏᓄ. ᐃᒪᐃᒻᒪ ᑕᐃᑯᐊ ᐅᑯᓄᖓ 
ᐃᓪᓗᓕᕆᔨᑯ ᐊᑐᖅᑐᐊᑐᖃᑎᖏ, ᑕᒪᖅᒥ ᐊᑭᓕᐅᑏᑦ ᐊᑑᑎᔪᑦ ᑮᓇᐅᔾᔭᓴᓐᓂᖓᒍᑦ. ᐅᑯᓄᖓ 
ᐃᖃᓇᐃᔭᖅᑎᖏᑕ ᐃᓪᓗᖃᑎᑕᐅᓂᖏᓄ ᐋᕿᓯᒪᔪᑦ ᐊᑭᑦᓴᖏᓄ, ᑕᐃᒪᓗ ᐱᑕᖃᕐᑐ ᐃᑲᔪᕈᑎᓴᓂᐊᓂ 
ᑲᔪᓯᒋᐊᓐᓂᐊᕋᑕ ᐱᕙᓪᓕᐊᑎᓐᓂᐊᕐᓗᒋ ᓇᓪᓕᐊᓂ ᐅᑯᓄᖓ ᑕᒪᐃᓄ ᐱᔭᑦᓴᓄ ᒐᕙᒪᑦᑎᖕᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᐅᖃᕋᑖᖅᒪ ᑕᐃᑯᓇᓂ ᑕᒪᖅᒥ ᐊᑐᐊᒐᖅᓂ ᐊᒻᒪ 
ᐃᓕᖓᓂᖃᕐᑐᓂ ᖃᐅᔨᓴᖅᑕᐅᓂᖃᐸᓪᓕᐊᔪᑦ. ᒐᕙᒪᒃᑰᑦ ᐱᑕᖃᖃ ᐃᖃᓇᐃᔭᖅᑎᖏᓂ 
ᐃᓪᓗᖃᑎᑕᐅᓂᖏᓄ ᐊᑐᐊᒐᖅᒥ ᐊᓯᐊᓂ ᐅᑯᓂᖓᐅᖏᑐ ᐃᖃᓇᐃᔭᖅᑎ ᐃᓪᓗᖃᑎᑕᐅᓂᖏᓄ 
ᖃᓄᐃᑕᐅᓂᖏᓄ ᐊᑐᐊᒐᖅᒥ ᓴᕿᑕᐅᓯᒪᔪᒥ ᑕᕝᕙᓂ ᑲᑎᒪᕕᖕᒥ ᐊᖅᕌᓂ? ᐃᒪᐃᒐᔪᑉᐹ ᐱᑕᖃᕋᔪᑉᐸ 
ᐃᖃᓇᐃᔭᖅᑎᖏ ᐃᓪᓗᖃᑎᑕᐅᓂᖏᓄ ᐊᑐᐊᒐᖅᓂ ᖃᐅᔨᓴᖅᑕᐅᓂᐊᕐᑐᐃ ᐅᕝᕙᓗ ᐱᕆᓕᕙᓪᓕᐊᕕᒋ 
ᐅᑯᓇᓂ ᓴᖀᕙᓪᓕᐊᓂᕐᓄ ᓄᑖᖅᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐃᖕ. 

ᒥᓂᔅᑕ ᑭᐊᓪᕙ ᐃᖕ: ᐃᓛ, ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᓗᐊᖏᑲᓗᐊᕐᑐᖓ ᐃᒻᒪᖃ ᐋᕿᓯᒪᔪᒥ 
ᐊᑐᐊᒐᖅᒥ ᑭᓯᐊᓂ ᐱᑕᖃᕋᓗᐊᕐᓱᓂ ᐊᑐᐊᒐᖅᒥ ᐋᕿᑕᐅᓂᐊᓗᑎ ᐊᑭᓕᐅᑎᐅᕙᑦᑐ ᐱᓪᓗᒍ 
ᐃᖃᓇᐃᔭᖅᑎᖁᑎᕗ ᐊᑭᓕᑦᓴᓕᐅᖅᑕᐅᕙᑦᑐ ᐃᓪᓗᖓᓄ ᐊᒻᒪᓗ ᐲᖅᑕᐅᕙᑦᓱᑎ ᑮᓇᐅᔭᖅᑖᖏᓂ 
ᐃᓕᖓᓂᖃᕐᓱᑎ ᐊᑭᓕᖅᓴᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᒪᒃᓕᓐ. ᐊᓚᑲᓐᓄᐊᖅ. 
 
ᐊᐱᖅᑯᑦ 099-1(6): ᑯᕌᒍᑦᒥ ᖃᐅᔨᓴᖅᓂᖅ 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ 
ᐃᑯᐱᕕᓕᕆᔨᑯ. 
 
ᖃᐅᔨᓴᖅᑕᐅᓂᖏ ᐱᔭᕇᖅᑕᐅᓚᐅᕐᒪᑕ ᓴᓂᐊᓂ ᑯᕌᒍᑦ ᐅᑯᓇᓂ ᐊᓪᓚᖑᐊᓂ, ᑐᑭᓯᑎᒍᓐᓇᕿᖔ 
ᖃᓄᐃᓕᖓᓕᖅᓂᖏᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᖓ ᑕᐃᑦᓱᒪ ᒪᓕᒐᓕᐅᖅᑎᐅᑉ 
ᓴᕿᑕᐅᓯᒪᓪᓗᓂ ᖃᓄᐃᓕᖓᓂᖏᓄ ᐅᑯᓇᓂ ᖃᐅᔨᓴᖅᓂᓂ ᐱᓕᕆᔭᐅᔪᓂ ᐅᑯᓄᖓ ᓄᓇᕗ 
ᐆᒪᔪᓕᕆᓂᖅᓄ ᐊᐅᓚᓂᖏᓄ ᑲᑎᒪᔨᖏᑦ. 
 
ᐱᑎᑕᐅᓚᐅᓐᖏᑦᑐᖓ ᓱᓕ ᐅᓂᒃᑳᒥᒃ ᐱᑎᑕᐅᑐᐊᕈᒪ ᓇᓕᖃᖏᓂ ᐱᓕᓐᓂᐊᖃᓯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔭᕇᖅᑕᐅᑐᐊᕐᐸᑕ ᐅᓂᒃᑳᑦ ᐱᓕᐅᑎᐅᓚᐅᖅᑎᓗᒋ 
ᒥᓂᔅᑕᒧ, ᐱᓕᑦᓯᒍᓐᓇᓂᐊᖄ ᐅᕙᖕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ ᐱᓕᑦᒍᓐᓇᓛᖅᑕᕋ ᐅᓂᒃᑳᓂ ᖃᐅᔨᓴᖅᓂᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐊᐱᖅᑯᑦ 100-1(6): ᐃᖃᓇᐃᔭᖅᑏᑦ ᐃᓪᓗᖃᑎᑕᐅᓂᖏᓄ ᐊᑐᐊᒐᖅ/ᐊᑑᑎᒍᑎᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᔪ ᒥᓂᔅᑖᓄ ᐃᓪᓗᓕᕆᔨᖅᔪᐊᒃᑯᑦ ᐊᒻᒪ 
ᐃᖃᓇᐃᔭᖅᑎᖁᑎᖏᑦᑕ ᐃᓪᓗᖃᑎᑕᐅᓂᖏᓄ. ᐅᖃᖃᐅᒻᒪ ᐱᑕᖃᕐᒪᑕ ᐊᑐᐊᒐᖅᓂ ᐱᕙᓪᓕᐊᔪᓂ ᐊᒻᒪ 
ᐊᑑᑎᒍᑎᖏᓄ ᐅᑯᓄᖓ ᐃᖃᓇᐃᔭᖅᑎᖏᑕ ᐃᓪᓗᖃᖅᑎᑕᐅᓂᖏᓄ - ᓇᓪᓕᐊ ᐊᑑᑎᒍᑎᖏ 
ᐱᕙᓪᓕᐊᑎᑕᐅᕙ ᐅᕝᕙᓗ ᐋᕿᓱᕐᑕᐅᕙ ᐊᑐᖅᑐᐊᖅᓂᖓᓄ ᐊᑭᓂ ᐊᒻᒪ ᐊᓯᕈᓘᔭᖏᓗ ᑕᐃᑦᓱᒪ 
ᒪᓕᒐᓕᐅᖅᑎᓄ ᐅᕗᖓ ᑲᑎᒪᕕᖕᒧ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄᖕ.   
 
ᐅᖃᖅᑎ: ᐃᓚᒋᐊᕈᑏᑦ. ᒥᔅᑕ. ᑐᑐ. 
 
ᑐᑐ: ᐸᓯᔭᐅᒍᒪᖏᑦᑐᖓ ᐅᑯᓇᓂ ᐱᑕᖃᕆᐊᒥ ᒪᖅᕉᓐᓂ ᐊᐱᖁᑏᓐᓂ ᑕᕝᕙᓂ ᒥᔅᑕ. ᐅᖃᖅᑎ. 
ᐊᐱᕆᔪᒪᓪᓗᒍ ᒥᓂᔅᑕ ᖃᖓᒃᑯ ᐱᕙᓪᓕᐊᑎᓯᓂᐊᕐᓂᖓᓂ ᐱᓕᑦᓯᓂᐊᕐᓗᓂ ᑐᑭᓯᒍᑎᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᑭᐊᓪᕙ ᐃᖕ: ᕿᓚᒥᒐᓚᒃᑯ. ᐃᓛᖃᐃ ᐱᒋᐊᓕᕋᑖᖅ ᐱᓇᓱᐊᕈᓯᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎᑦ. 
ᒪᒃᓖᓐ. 
 
ᐱᒋᐊᖅᑎᑕᖅ 04-(6): ᒥᓂᔅᑕᐅᑉ ᐅᖃᐅᓯᖏᑦ 20-1(6) ᑲᒪᒋᔭᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ 
 
ᒪᒃᓖᓐ: ᑎᑎᖅᑲᑎᒍᑦ ᐊᐱᖅᑯᑎᐅᖏᑦᑐᖅ ᐅᖃᖅᑏ. ᐅᖃᖅᑏ, ᒪᓕᓪᓗᒍ ᒪᓕᒐᖅ 34(5)1 
ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒥᓂᔅᑕᒧᑦ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ ᕿᑎᐊᓄᑦ, ᒥᓂᔅᑕᐅᔪᑉ 
ᐅᖃᐅᓯᖏᓐᓂᒃ ᓈᓴᐅᑎᓕᒃ 20-1(6) ᑲᑎᒪᔾᔪᑕᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ ᐅᖃᐅᓯᕆᔭᐅᓗᓂ 
ᐊᒻᒪᓗ ᐊᑕᐅᓯᖅ ᐱᔾᔪᑎᖃᖅᑐᖅ “ᐅᓂᒃᑳᖅ ᓇᓗᓇᐃᕐᓯᔪᖅ ᒑᓴᓕ ᐊᐅᓚᐅᑎᓄᑦ ᓱᕋᒍᑕᐅᖃᑦᑕᕐᓂᖓᓂᒃ”. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐱᒋᐊᖅᑎᑕᐅᔪᖅ ᖃᓄᐃᓐᖏᑦᑐᖅ ᐊᒻᒪᓗ ᐊᐃᕙᔾᔪᑕᐅᔪᓐᓇᖏᑦᑐᖅ. ᑕᐃᒃᑯᐊ 
ᓈᒻᒪᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒥᓂᔅᑕᐅᑉ ᐅᖃᐅᓯᖏᑦ 20-1(6) ᑐᓂᔭᐅᓂᐊᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑏᑦ ᒪᑐᐃᕈᑎᒧᑦ 
 
ᑭᐅᔾᔪᑦ 01-1(6): ᐃᒃᑲᕐᕆᐊᓘᑉ ᑭᐅᔾᔪᑎᖓ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓅᓯᕆᔭᕋ ᐊᓯᑦᔨᕐᓯᒪᓕᕐᒪᑦ ᑕᐃᒪᓐᖓ 
ᓱᕈᓯᐅᕙᓚᐅᕋᒪ. ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕐᓂᐊᕐᓗᖓ ᖃᓄᐃᓕᐅᕐᓂᐅᖃᑦᑕᓚᐅᖅᑐᓂᒃ 1940-
ᖏᓐᓂ, 1950-ᖏᓐᓂ ᐊᒻᒪᓗ 1960-ᖏᓐᓂ. ᑕᐃᒃᓱᒪᓂᐅᑎᓪᓗᒍ ᑕᐃᒃᑯᐊ ᐊᔪᕆᕐᓱᐃᔨᐅᔪᑦ, ᓂᐅᕕᖅᑎᒃᑯᑦ 
ᐊᒻᒪᓗ ᐸᓖᓯᒃᑯᑦ ᐅᑭᐅᖅᑕᖅᑐᒧᖅᑎᓪᓗᒋᑦ ᐊᒥᓱᓂᕐᓴᓄᑦ ᓄᓇᓕᐅᔪᓄᑦ. 
 
ᑭᐅᔾᔪᑎᒋᔭᕋ ᓇᐃᑦᑐᓂᐊᖅᑐᖅ. ᐅᖃᖅᑏ, ᑭᐅᔾᔪᑎᒋᔭᕐᓂ ᐅᖃᐅᓯᖃᕐᓂᐊᖅᑐᖓ ᐳᐃᒍᕋᒃᓴᐅᖏᑦᑐᓂᒃ 
ᐊᒻᒪᓗ ᐃᓚᖏᑦ ᑲᔾᔭᕐᓇᓗᐊᓐᖏᑦᑐᖅ ᐃᖅᑲᐅᒪᓇᖅᑐᑦ. ᐃᓱᒪᔪᖓ ᒫᓐᓇᐅᔪᖅ ᑕᒪᒃᑯᐊ ᓴᖅᑭᕆᐊᖏᑕ 
ᓈᒻᒪᒃᑐᔭᕐᒪᑦ.  

ᐅᖃᖅᑎ, ᐸᓖᓯᒃᑯᑦ ᐅᑭᐅᖅᑕᖅᑐᒧᕆᐅᕋᒥᒃ, ᐃᓄᐃᑦ ᓄᓇᓕᓐᓄᕆᐊᖃᓕᓚᐅᕐᓯᒪᒻᒪᑕ ᑕᐃᒃᑯᐊ ᕿᒻᒥᖏᑦ 
ᑐᖁᕋᖅᑕᐅᓚᐅᖅᑎᓪᓗᒋᑦ ᐸᓖᓯᒃᑯᓐᓂᑦ. ᕿᒻᒥᖏᑦ ᑐᖁᕋᖅᑕᐅᓚᐅᖅᑐᑦ ᐱᔾᔪᑎᒋᓪᓗᒍᖃᐃ ᐸᓖᓯᒃᑯᑦ 
ᑲᓇᑕᐅᑉ ᒪᓕᒐᖏᓐᓂᒃ ᒪᓕᒃᑐᑯᓗᐊᐱ. ᑕᐃᒪᐃᒋᐊᖓᕐᖓᑦ ᐊᒃᓱᕈᕐᓇᕕᔾᔪᐊᓚᐅᖅᑐᖅ ᐃᓄᓐᓄᑦ 
ᐊᖑᓇᓱᒍᓐᓇᐃᓕᓪᓗᑎᒃ ᐅᐱᓐᓇᕋᓂ ᕿᒥᖃᕈᓐᓃᓚᐅᖅᑐᑦ ᐊᐅᓪᓚᕈᓐᓇᐃᓕᓚᐅᕐᒪᑕ ᐊᓯᕙᕐᓗᑎᓪᓗ. 
 
ᐅᖃᖅᑎ, ᐊᒃᓱᐊᓗᒃ ᖁᕕᐊᓱᓚᐅᖅᑐᖓ ᒫᓐᓇᕈᓗᓚᐅᖅᑐᖅ ᑲᓇᑕᒥ ᒪᓕᒐᓕᐅᑎᐅᔪᖅ ᓄᓇᕕᒻᒧᑦ ᑯᐸᐃᑉ 
ᑕᕐᕋᖓᓂ ᑕᒪᓐᓇ ᒪᑐᐃᖅᑕᐅᑲᓐᓂᖁᓪᓗᓂᐅᒃ ᒪᒥᐊᕕᐅᓗᑎᒃ ᐊᒻᒪ ᖃᐅᔨᓴᖅᑕᐅᓗᓂ 
ᐊᑭᓕᖅᑕᐅᔪᓐᓇᕐᓗᑎᓪᓗ. 
 
ᐅᖃᖅᑎ, ᐊᒃᓱᐊᓗᒃ ᖁᕕᐊᓱᒃᑐᖓ ᐊᓯᖏᑦᑕᐅᖅ ᐃᓄᖃᑎᕗᑦ ᑕᒪᒃᓱᒥᖓ ᐅᖃᐅᓯᖃᕐᒥᒻᒪᑕ. ᐅᖃᖅᑎ, 
ᒐᕙᒪᒃᑯᑦ ᓯᕗᕋᓴᕆᖃᑦᑕᓚᐅᕐᒥᔪᑦ ᐊᖓᔪᖅᑳᕆᔭᐅᔪᓂᒃ ᓄᓇᓕᓐᓄᖁᔨᓪᓗᑎᒃ ᓄᒃᑎᖏᑉᐸᑕ ᓱᕈᓯᐊᕿᖏᑦ 
ᓄᖅᑲᖅᑎᑕᐅᓂᐊᕐᓂᕋᖅᑕᐅᓪᓗᑎᒃ. ᐅᖃᐅᑦᔭᐅᓪᓚᕆᖃᑦᑕᓚᐅᖅᑐᑦ ᕿᑐᕐᖓᖏᑦ ᐃᓕᓐᓂᐊᕆᐊᖃᕐᒪᑕ, 
ᑭᓯᐊᓂᓕ ᓄᓇᓕᓐᓂᓕᕋᓗᐊᖅᑎᓪᓗᒋᑦ ᐃᓪᓗᖃᕋᑎᒃ ᑕᒪᓐᓇ ᐊᒃᓱᕈᕐᓇᓚᐅᖅᑐᖅ ᐃᓄᓐᓄᑦ. 
 
ᐊᓪᓛᓘᓐᓃᑦ ᐃᓚᖏᑦ ᐱᖁᑎᒥᓂᒃ ᔭᒐᐃᓚᐅᖅᑐᑦ. ᑕᒪᓐᓇ ᐊᒃᓱᐊᓗᒃ ᐋᓐᓂᕈᑕᐅᓯᒪᔪᖅ ᐊᒻᒪᓗ ᐊᓪᓚᑦ 
ᐃᖃᐅᒪᑐᐃᓐᓇᖅᑐᒍ ᖁᕕᐊᓇᓐᖏᑦᑐᖅ. ᐃᓄᒃᑎᑐᓪᓗ ᐅᖃᕆᐊᖃᖃᑦᑕᓚᐅᕋᑎᒃ ᐃᓄᒃᑎᑐᑦ. ᐅᖃᖅᑏ, 
ᑕᒪᓐᓇ ᓇᐃᓈᖅᑕᕋ ᑐᑭᓯᔭᐅᑦᑎᐊᕐᓂᐊᕐᒪᑦ ᒪᓕᒐᓕᐅᖅᑎᓄᑦ ᑲᒪᒋᔭᐅᑎᓪᓗᑕ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ, 
ᐃᓕᒃᑲᓗᐊᖅᑐᒍᓗ ᑕᐃᓐᓇ ᐃᓕᖅᑯᓯᐅᓚᐅᖅᑐᖅ ᐊᒻᒪᓗ ᒫᓐᓇᐅᔪᖅ ᐱᒋᐊᑦᑎᐊᑲᓐᓂᕆᐊᖃᓕᕆᓪᓗᑕ. 
 
ᐅᖃᖅᑏ, ᑕᒪᓐᓇ ᐊᒃᓱᕈᕐᓇᖅᑐᓯᒪᔪᖅ ᐱᕙᓪᓕᐊᓯᒪᓂᕆᔭᕗᑦ. ᓱᓕᓚᒃ ᒪᓕᒋᐊᖃᓕᕆᕗᒍᑦ ᓄᑖᖑᔪᓂᒃ 
ᒪᓕᒐᐅᔪᓂᒃ ᖃᐅᔨᒪᓚᐅᓐᖏᑕᑦᑎᓐᓂᒃ. ᐃᓄᖁᑎᕗᑦ ᐱᓕᕆᕙᓪᓕᐊᓕᓚᐅᕐᒪᑕ ᓄᓇᑖᕋᓱᐊᕐᓂᕐᒧᑦ ᐃᒻᒥᓂᒃ 
ᓴᐳᑎᓯᒪᔪᓐᓇᕐᓂᐊᕐᒪᑕ, ᐃᓕᖅᑯᓯᕐᒥᓂᒃ ᐊᒻᒪᓗ ᐊᖏᕐᕋᒥᓂᒃ. 
 
ᐅᖃᖅᑎ, ᐊᔾᔨᖃᑎᒌᒃᐸᓪᓕᐊᓕᖅᑎᓪᓗᒋᑦ ᓄᓇᑕᕋᓱᐊᕐᓂᕐᒧᑦ ᐱᓕᕆᖃᑎᖃᓚᐅᖅᑐᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ. ᐊᑎᓕᐅᖅᑕᐅᓂᖓ ᐊᖏᖃᑎᒋᒍᑕᐅᔪᖅ 1993-ᒥ ᐊᒃᓱᐊᓗᒃ ᐅᐱᓐᓇᓚᐅᕐᓯᒪᔪᖅ 
ᓄᓇᕗᒻᒥᐅᓄᑦ. ᑕᐃᒃᑲᓐᖓᑦ, ᐊᓪᓚᕕᐊᓂ ᑲᒥᓯᓇᒃᑯ ᓴᕿᑕᐅᓪᓗᓂ ᐊᒻᒪ ᓂᕈᐊᖅᓂᖃᕐᓱᑎ ᓂᕈᐊᓐᓇᖅᓯᒪ 
ᐅᑯᓇᓂ ᓯᕗᓕᖅᐹᒥ ᒪᓕᒐᓕᐅᖅᑎᑦ ᑲᑎᒪᓂᖓᓄ ᓄᓇᕗᒥ. 
 
ᐊᐃᑉᐳᓗ 1999ᒥ, ᓄᓇᕗᒥᐅ ᓇᓪᓕᐅᓂᖅᓯᐅᓂᖃᓚᐅᕐᒪᑕ ᓴᕿᑕᐅᓂᖓᓄ ᓄᓇᕗ, ᓄᓇᕗ ᐋᕿᑕᐅᓪᓗᓂ 
ᐊᑐᐊᖅᓯᒪᔪᓂ ᐊᒻᒪ ᐃᓄᐃᑦ ᐃᓱᒪᐃᔭᕈᓐᓇᓯᓱᑎ ᐃᓱᒫᓘᑎᖏᓐᓂ ᐊᒻᒪ ᑐᖔᒍᑦ ᑕᐃᓐᓇ ᓄᓇᑕᕋᓱᐊᖅᓂᓂ. 
ᒐᕙᒪ ᓄᓇᕗ ᐱᕙᓪᓕᐊᑎᑦᓯᓂᐊᖅᒪ ᐅᑯᓇᓂ ᓄᓇᕗ ᒪᓕᒐᖅᖏᓂ. ᐱᕙᓪᓕᐊᑎᑦᓯᒋᐊᖃᕋᑕ ᑕᒪᑐᒥᖓ 
ᒪᓕᒐᖅᒥ ᐱᓪᓗᒍ ᐊᑑᑎᓯᒪᓕᕋᑕ ᐃᓂᖏᔭᑦᑎᓐᓂ ᐱᖓᓱᓄ ᐊᖅᕌᒍᓄ ᒫᓐᓇᐅᓕᕐᑐ. 
 
ᐅᖃᖅᑎ, ᐃᓄᖏ ᓄᓇᕗ ᐅᖃᖃᑕᓯᒪᓕᕐᒪᑕ ᐃᓱᒪᓯᒪᓪᓗᑎ ᓴᕿᑕᐅᓚᐅᖅᓯᒪᒻᒪᓂ ᓄᓇᕗ, ᐃᓅᓯᕆᓇᖅᑐ 
ᐊᑲᖅᕆᓂᕐᓴᐅᓕᕐᓗᓂ ᐊᒻᒪ ᐊᑲᐅᓈᖅᓯᒪᓂᕐᓴᐅᓕᕐᓗᓂ. ᐅᖃᖅᑎ, ᐊᑯᓂᒐᓚ ᐊᓯᔾᔩᓇᓱᐊᓐᓂᐊᕋᑕ 
ᐱᑦᑕᓯᐊᓂᖅᓴᐅᖁᓪᓗᒋᑦ ᓄᓇᕗᒥᐅᑦ. ᐅᑯᑎᒎᓇ ᕿᖕᖓᐅᑦ ᐊᑐᐊᒐᖅ ᐊᒻᒪ ᖃᒪᓂᖅᑐᐊᒥ 
ᒪᒥᓴᖅᓂᖃᕐᑎᓗᒋ, ᐊᓯᔾᔩᕙᓪᓕᐊᔪᒍ ᐊᒻᒪᓗ ᒐᕙᒪ ᓄᓇᕗᑯ ᐊᓕᐊᓇᐃᒍᓱᑦᓱᑎ ᐱᕙᓪᓕᐊᑎᑦᓯᓂᖅᓄ 
ᑕᐃᑯᓂᖓ ᐊᓯᔾᔨᖅᑐᓂ. 
 
ᐅᖃᖅᑎ, ᑎᓕᒋᐊᕐᐸᑲ ᒥᓂᔅᑕᐃᑦ ᑭᐅᒋᐊᖁᓗᒋ ᐊᒻᒪ ᖃᓄᐃᒋᐊᖁᓪᓗᒋᓗ ᐅᑯᓄᖓ ᑭᖒᒪᔭᐅᔪᓄ ᐊᒻᒪ 
ᐃᖃᐅᒪᔭᐅᔪᓄ ᓄᓇᕗᒥᐅᓄ, ᐃᒪᐃᒃᑲᓗᐊᖅᑎᓗᒋ ᒪᓕᒐᓕᐅᖅᑏᑦ ᐱᓇᓱᐊᕋᓗᐊᕐᑎᓗᒋ. 

ᐅᖃᖅᑎ, ᐃᒪᐃᒍᒪᒐᒪᓕ ᐱᓕᕆᕙᓪᓕᐊᓗᒋ ᐅᑯᓇᓂ ᐊᑑᑎᓕᖕᓂ ᓄᓇᓕᑦᑎᖕᓄ. ᐃᓄᖏ ᓄᓇᕗ 
ᐅᖃᖅᓯᒪᒻᒪᑕ ᓴᖀᒐᐃᒐᑦᑕ ᑐᑦᓯᕋᖅᑕᐅᓯᒪᔪᓄ ᐱᕙᓪᓕᐊᑎᓗᒍ ᓄᑖᖅ ᓇᒻᒥᓂᖃᖅᓂᐅᔪᐃᑦ ᓈᒻᒪᒋᔭᐅᓗᑎ 
ᒐᕙᒪᒃᑯ ᐃᖃᓇᐃᔭᖅᑎᖏ ᓈᒻᒪᓴᖏᒐᐃᒻᒪᑕ ᐅᑯᓇᓂ ᑐᑦᓯᕋᐅᑎᓂ ᐃᒪᐃᒐᔪᑉᐸᑐ 
ᖃᓄᐃᑕᐅᑲᓐᓂᕈᓐᓃᖅᓱᑎ. 
 
ᒪᓕᒐᓕᐅᖅᑎᐅᓗᖓ, ᐅᖃᐅᓯᖃᕈᒪᓪᓗᖓ ᑭᒡᒐᖅᑐᐃᓂᖅᓂ ᑲᖏᖅᑐᒑᐱᖕᒥ ᐊᒻᒪ ᕿᑭᑕᖅᔪᐊᖅᒥ, 
ᐅᖃᐅᔾᔭᐅᒐᔪᒃᑲᒪ ᐃᓄᖕᓄ ᑖᒃᑯᓈᖓ ᓄᓇᓖᖕᓂ ᐊᐱᖁᑎᓄ ᑭᐅᔭᐅᒋᐊᓕᖕᓄ ᐃᓕᖓᓂᖃᕐᑐᓂ 
ᓇᒻᒥᓂᖃᖅᓂᖅᓄ ᑐᑦᓯᕋᐅᑎᓄ. ᐅᖃᖅᑎ, ᐅᖃᕋᓱᐊᕐᑕᕋᓕ ᑕᐃᓐᓇ ᐊᑦᑐᕈᕈᑎᒋᓗᐊᕐᐸᖏᑕᖓ ᒐᕙᒪᑯ 
ᐅᑯᓇᓂ ᒐᕙᒪᒃᑯᓐᓂ ᐃᖃᓇᐃᔭᖅᑏᑦ. ᓄᓇᕗᒥ ᐱᓕᕆᖃᑎᒌᑲᑕ ᑭᓯᐊᓂ ᑕᐃᒪᐃᓕᖓᖏᒪ ᐊᒻᒪ 
ᐋᕿᑕᐅᒋᐊᖃᕐᓱᑎ. 
 
ᐅᖃᖅᑎ, ᐃᓱᒪᒋᒐᒃᑯᓕ ᐱᒻᒪᕆᐅᒋᐊᖓᓂ, ᐋᓐᓂᓇᖅᓱᓂ, ᐊᒻᒪ ᓱᓕᑦᓱᓂ. 
 
ᐅᖃᖅᑎ, ᐅᖃᐅᓯᕆᔪᒪᓪᓗᒍᑦᑕᐅᖅ ᓄᓇᓕᐅᔪᐃᑦ ᐱᓕᑕᐅᖏᐸᑕ ᑐᑦᓯᕋᖅᑕᖏᓐᓄ, ᐃᒪᐃᒍᒪᒐᓗᐊᕋᒪ 
ᐅᔾᔨᖅᓱᑎᑕᐅᓗᑕ ᐅᑯᓇᓂ ᓱᒻᒪ ᑐᑦᓯᕋᕈᑎᖏ ᐅᕝᕙᓗ ᑐᑦᓯᕋᐅᑎᖏ ᓈᒻᒪᒋᔭᐅᖏᓐᓂᖏᓂ. 
ᐱᔪᒪᑦᑕᕋᓗᐊᕐᑐᖓ ᑎᑎᖃᒥ ᐅᑯᓇᖓ ᓄᓇᕗᒥᐅᓂ ᐅᔾᔨᖅᓱᓐᓂᐊᕋᒪ ᓇᓪᓕᐊ ᐱᓕᕆᕝᕕᐅᔪᐃᑦ 
ᐱᓕᕆᔭᐅᔪᐃ. 
 
ᐅᖃᖅᑎ, ᐃᒻᒪᖃ ᓇᓪᓕᐊ ᓈᒻᒪᒋᔭᐅᓂᖏᐸᑕ ᐱᔾᔪᑎᖃᑦᓯᐊᕋᑎ, ᖃᓄᐃᒋᐊᕆᐊᖃᖁᒍᑦ. ᒪᓕᒐᕗᓪᓕ 
ᒪᓕᒋᐊᓕᕗᑦ. ᐅᖃᖅᑎ, ᐃᓚᒋᐊᕈᑎᓂ ᐃᓕᓯᒪᓪᓚᕆᑐᐃ ᐅᑯᓇᓂ ᐃᓕᓐᓂᐊᓂᖅᓂ ᑐᓴᑕᐃᓕᔪᐃ 
ᑐᑦᓯᕋᖅᑕᐅᓯᒪᔪᓄ ᓄᓇᕗᒥᐅᓄ, ᐅᑯᓇᓂ ᐃᓂᑦᓴᖏᓂ ᐱᑕᖃᕆᐊᖃᕋᓗᐊᕐᒪᑕ ᐱᓕᕆᖃᑎᒌᓯᐊᓂᖅᓂ 
ᐅᑯᓂᖓ ᐃᓄᖕᓂ. ᐋᕿᓯᒪᓗᑎ ᐊᑐᐊᒐᐃᑦ ᓴᕿᑕᐅᓗᑎ. 
 
ᐅᕙᒍ, ᓄᓇᕗᒥᐅ, ᐃᑲᔪᖅᓱᑕᐅᖏᓇᑕ ᑕᐃᑯᓇᖓ. ᓄᓇᕗᒥᐅ ᐱᕈᐃᕙᓪᓕᐊᖏᒪᑕ ᐅᑯᓇᓂ ᑐᑦᓯᕋᐅᑎᓂ 
ᓴᓂᖅᕙᑦᑕᐅᕙᑦᑎᓪᓗᒋ. ᐅᖃᖅᑎ, ᑕᒪᓐᓇ ᑭᐅᒍᑎᒐ, ᐊᒻᒪ ᓱᓕᑦᓱᓂ. ᐅᔾᔨᖅᓱᕋᒪ ᖃᓄᐃᓐᓂᐅᔪᓂ 
ᓄᓇᓕᖕᓂ, ᐊᒻᒪᓗ ᐃᓗᐊᓂ ᓄᓇᕗ ᒐᕙᒪ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗ. 
 
ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃ ᒪᑐᐃᖅᓯᓂᖅᒧ. ᑲᑎᒪᐅᑎᑦᓴ 10. ᐃᓕᖓᓂᖃᕐᑐᐃ ᑮᓇᐅᔭᑦᓴᒫᑦ 
ᖃᓄᐃᑕᐅᓂᖏᓄ. ᑲᑎᒪᐅᑎᑦᓴ 11. ᑐᑦᓯᕋᐅᑏᑦ ᐊᑎᓕᐅᖅᓯᒪᔪᐃᑦ. ᑲᑎᒪᐅᑎᑦᓴ 12. ᐅᓂᒃᑳᑦ 
ᑲᑎᒪᔨᖑᑲᐃᓐᓇᖅᑐᓄ ᐊᒻᒪ ᑲᑎᒪᔨᐅᖏᓐᓇᖅᑐᓄ. ᑲᑎᒪᐅᑎᑦᓴ 13. ᐅᓂᒃᑳᑦ ᑲᑎᒪᔨᓂ ᐅᑯᓇᓂ 
ᖃᐅᔨᓴᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 14. ᓴᕿᑕᐅᓂᖏ ᑎᑎᖃᐃᑦ. 
 
ᑲᑎᒪᐅᑎᑦᓴ 15. ᖃᐅᔨᒃᑲᖅᑕᐅᓂᖏ ᐱᖁᔨᕗᖔᕈᑎᓂ. ᑲᑎᒪᐅᑎᑦᓴ 16. ᖃᐅᔨᒃᑲᖅᑕᐅᓂᖏ 
ᐱᖁᔨᕗᖔᕈᑎ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ. ᑲᑎᒪᐅᑎᑦᓴ 17. ᐱᒋᐊᖅᑎᑦᑎᔾᔪᑎᑦ. ᑲᑎᒪᔾᔪᑎᒃᓴ 18. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

 
ᒪᓕᒐᒃᓴᖅ 2, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 4, 1999-2000 - ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
ᒪᓕᒐᒃᓴᖅ 3, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 3, 2000-2001 - ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
ᒪᓕᒐᒃᓴᖅ 4, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 4, 2001-2002 - ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
ᒪᓕᒐᒃᓴᖅ 5, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 1, 2002-2003 - ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑎ, ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕿᑭᖅᑖᓗᑉ ᓂᒋᐊᓄᑦ, ᐱᖁᔭᒃᓴᖅ 2, ᐃᓚᒋᐊᕈᑎᐅᔪᑦ ᑮᓇᐅᔭᓄᑦ ᓇᓴᐅᑎᓕᒃ 4, 1999-
2000; ᐱᖁᔭᒃᓴᖅ 3, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 3, 2000-2001; ᐱᖁᔭᒃᓴᖅ 4, ᑮᓇᐅᔭᓄᑦ 
ᐃᓚᒋᐊᕈᑎᐅᔪᑦ ᒪᓕᒐᖅ 4, 2001-2002; ᐱᖁᔭᒃᓴᖅ 5, ᑮᓇᐅᔭᓄᑦ ᐃᓚᒋᐊᕈᑎᐅᔪᑦ ᒪᓕᒐᖅ 1, 2002-
2003 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ ᐊᒻᒪ ᐱᖁᔭᒃᓴᐃᑦ ᓯᕗᓪᓕᖅᐸᒥ ᐅᖃᐅᓕᒫᖅᑕᐅᓂᖃᓕᖅᐳᑦ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᖅ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓄᑦ ᐊᒻᒪᓗ ᐊᓯᖏᓐᓄᑦ. ᐱᖁᔭᒃᓴᖅ 
6 ᐊᒻᒪᓗ ᒥᓂᔅᑕᐅᑉ ᐅᖃᐅᓯᖓ 20-1 ᐃᒃᑲᕐᕆᐊᓗᒃ ᐃᒃᓯᕙᐅᑕᕆᔭᐅᓗᓂ. 
 
ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ, ᓄᖅᑲᑲᐃᓐᓇᕐᓂᐊᖅᑐᒍᑦ. ᒪᓕᒐᓕᐅᖅᑎᐅᔪᑦ ᖃᐃᖁᔭᕋᓗᐊᒃᑲ 
ᒪᓕᒐᓕᐅᖅᑏᑦ ᑲᐱᕐᕕᖓᓄᑦ ᓂᐅᖅᑲᐃᓐᓇᕐᓂᐊᕋᑦᑕ ᐊᒻᒪ ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᖅᐳᖅ 12.30. 
ᓂᕆᔭᒃᓴᖅᑕᖃᕐᓂᐊᖅᑐᖅ ᑐᒃᑐ ᐃᓪᓗᕈᓯᕐᒥ. 
 
ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᖅᑐᑦ 11.38 ᐅᓐᓄᒃᓴᒃᑯᑦ ᐊᒻᒪᓗ ᐅᑎᖅᑐᑎᒃ 12.35 ᐅᓐᓄᒃᓴᒃᑯ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐃᓱᒪᖅᓴᖅᓯᐅᕐᓂᖏᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᐅᔪᖅ ᐱᒋᐊᖁᓕᕋᓗᐊᕆᕙᕋ. ᑲᑎᒪᑐᐃᓐᓇᖅᑎᓪᓗᑕ, 
ᐅᑯᓂᖓ ᑲᒪᒋᔭᒃᓴᖃᖅᑐᒍᑦ ᐱᖁᔭᒃᓴᖅ 6. ᐊᒻᒪᓗ ᓇᓗᓇᐃᕐᓯᒪᔾᔪᑎᖏᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ 
ᑎᑎᕋᕐᓯᒪᔪᑦ. 
 
ᐃᒃᐸᒃᓴᖅ, ᕿᒥᕐᕈᓚᐅᕋᑦᑕ, ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᒪᒃᐱᒐᖅ, 9-6. ᒪᓕᒐᓕᐅᖅᑎᐅᔪᑦ ᐊᖏᖅᐸᑦ 
ᑲᔪᓯᓂᐊᕋᑦᑕ ᑭᓇᐅᔭᓄᑦ ᐊᑐᖅᑐᒃᓴᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒪᓕᒐᓕᐅᖅᑎᐅᔪᑦ ᐊᖏᖅᐸᑦ 
ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᐱᕐᓱᖅᑕᐅᕕᒻᒧᖁᓪᓗᒍ. ᕿᓚᕝᕙᖅ, ᐊᐱᖅᓱᖅᑕᐅᕕᒻᒧᕈᓐᓇᕐᓯᔪᑎᑦ. 
 
ᐱᒋᐊᕈᓐᓇᕐᓯᔪᒍ ᑲᑎᒪᑐᐃᓐᓇᕐᓂᑦᒧ. ᕿᓚᕝᕙᖅ. ᐅᖃᐅᓯᕆᓚᐅᒃᑭᑦ ᑭᓇᒃᑯᒻᒪᖓᑎᒃ ᐃᖅᑲᓇᐃᔭᖅᑎᑎᑦ. 
 
ᒪᓕᒐᒃᓴᖅ 6-ᑮᓇᐅᔭᓄᑦ ᒪᓕᒐᖅ 2, 2002-2003-ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᖅᑎᓪᓗᒋᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᐅᓐᓄᒃᓴᒃᑯᑦ. ᑐᖏᓕᕆᔭᕋ ᓴᐃᒥᓐᓂᑦᑐᖅ ᑖᒻ ᕆᑦᖦ 
ᐊᒻᒪᓗ ᑮᓇᐅᔭᓕᕆᔨᒋᔭᕗᑦ ᐅᕙᓃᒻᒥᔪᖅ, ᐸᑉ ᓗᕼᐅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᒃᐸᒃᓴᖅ, ᒪᒃᐱᖓᕐᒥᓚᐅᖅᑐᒍᑦ 9-16, 
ᐃᖅᑲᓇᐃᔭᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᐱᔾᔪᑎᖃᖅᑐᓂᒃ ᓱᒃᑯᐊᕿᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᖏᑦ. ᑖᓐᓇ 
ᒪᒃᐱᒐᐅᔪᖅ ᐱᔭᕇᓚᐅᓐᖏᓐᓇᑦᑎᒍᑦ. ᖃᓄᐃᑦᑐᒪᕙ ᑲᑎᒪᔨᐅᔪᑦ. 
 
ᐅᖃᐅᓯᒃᓴᓕᑦᑕᖃᓐᖏᑉᐸᑦ, ᐱᒋᐊᑐᐃᓐᓇᕐᓂᐊᖅᐳᒍ ᐃᓕᓐᓂᐊᖅᑐᓕᕆᔨᒃᑯᑦ - ᓇᐃᓪᓕᒋᐊᕐᓯᒪᔪᑦ - 
ᐃᖅᑲᓇᐃᔭᕆᐅᕐᓴᕙᓪᓕᐊᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ, 33 ᒥᓕᐊᓐ 
642 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐅᑎᕈᓐᓇᕐᓯᕗᒍ 9-11. ᐃᓕᓐᓂᐊᖅᑐᓕᕆᔨᒃᑯᑦ. 
ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐊᒻᒪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᐅᔪᑦ. ᓇᐃᓪᓕᒋᐊᕐᓯᒪᔪᑦ ᒪᒃᐱᒐᖅ 9-11. 
ᑎᑎᕋᕐᓯᒪᔪᓂᒃ ᐱᓯᒪᕕᑦ ᒪᒃᐱᕐᓗᒍ 9-1. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᑭᓯᕗᖓ ᐊᐱᖅᓱᕈᓐᓇᕋᑦᑕ ᐱᔾᔪᑎᖃᖅᑐᓂᒃ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᖑᕙᒃᑐᓂᒃ ᒪᒃᐱᒐᕐᒥ ᑕᕝᕙᓂ. ᑕᒪᓐᓇ ᑕᒻᒪᖏᓚᖅ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ, ᕿᒥᕐᕈᓂᕐᒧᑦ, ᐅᖃᖅᑲᐅᒐᕕᑦ 
ᒫᓐᓇᒪᒃᑯᑦ ᓴᖅᑭᓚᕐᒪᑦ, ᑭᓯᐊᓂᓕ ᐊᐱᖅᑯᑎᒋᔭᕋ ᑕᒪᒃᑯᓄᖓ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 
ᐃᑲᔪᕈᑕᐅᕙᒃᑐᑦ, ᑮᓇᐅᔭᐃᑦ ᐊᑐᖅᑐᒃᓴᓂ ᐋᖅᑭᒃᑕᐅᓯᒪᔪᓂ 3 ᒥᓕᐊᓐ 642 ᑕᐅᓴᓐ ᐊᕐᕋᒍᒧᑦ ᐊᑕᐅᓯᕐᒧᑦ, 
ᑮᓇᐅᔭᑎᒍᑦ ᐃᑲᔪᕈᑕᐅᔪᓂᒃ ᐱᑕᖃᕐᒪᑦ. ᐱᔭᕆᐊᑭᑦᑎᒐᓱᐊᕐᓂᐊᖅᐸᕋ. 
 
ᐃᑲᔪᕈᑕᐅᔪᓂᒃ ᑐᓂᓯᔪᖃᖅᐸᒻᒪᑕ ᐊᒻᒪᓗ ᖃᐅᔨᒪᓇᖅᑐᖅ 3.6 ᒥᓕᐊᓂᒃ ᑕᕝᕙᓂ ᐊᕐᕋᒍᒥ. ᖃᓄᖅ 
ᖃᐅᔨᒪᔭᐅᖃᑦᑕᖅᐸᑦᒃ ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᒥᓂᐅᔪᑦ. ᖃᐅᔨᒪᒐᒪ, ᐊᑐᖅᑐᐊᖅᑐᖃᕈᓐᓇᕐᒪᑦ, 
ᐃᓕᓐᓂᐊᖅᑎᐅᔪᑦ ᐊᑐᖅᑐᐊᕈᓐᓇᕐᒪᑕ $155 ᐱᓇᓱᐊᕈᓯᖅ ᐊᑕᐅᓯᖅ ᓄᓇᕗᒻᒥ ᐊᒻᒪᓗ ᖃᓄᖅ ᑕᐃᒃᑯᐊ 
ᐊᑐᖅᑐᐊᖅᑕᐅᔪᒃ ᐊᑭᓕᖅᑕᐅᕙᒃᐸᑦ ᑕᐃᒃᑯᐊᓗ ᐊᑭᓕᐅᑕᐅᔪᑦ ᓇᒧᓐᖓᖅᑕᐅᕙᒃᐸᑦ. ᐅᑎᖅᑕᖅᑐᓂᒃ 
ᐱᑕᖃᓐᖏᒻᒪᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ ᓄᐊᑦᑎᕕᐅᔪᒥᒃ ᓄᓇᕗᒻᒥ. 
ᐱᑕᖃᖃᑦᑕᓚᐅᕐᓯᒪᔪᒐᓗᐊᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ, ᐅᑎᖅᑕᖅᑐᓂᒃ ᑮᓇᐅᔭᖃᕐᕕᐅᔪᓂᒃ 
ᐊᑐᖅᑐᐊᕐᕕᒻᒥᒃ ᐊᒻᒪᓗ ᐊᑭᓕᐅᑦᔭᐅᔪᓂ ᐅᑎᖅᑕᕐᕕᐅᔪᒥᒃ. ᓇᒥᑉᐸ ᓄᓇᕗᒻᒥ ᑕᐃᒪᐃᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖ. ᑮᓇᐅᔭᐃᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ 
ᐋᖅᑭᑦᑕᐅᓚᐅᓐᖏᑦᑐᑦ, ᑮᓇᐅᔭᖃᕐᕕᒻᒥᒃ ᑕᐃᒪᓐᓇᐃᑦᑐᖅᑕᖃᕋᓗᐊᖅᑐᓂ, ᓘᐊ ᐅᓂᒃᑳᖁᓂᐊᖅᑕᕋ 
ᑲᐃᕙᐃᓐᓇᖅᑐᖅ ᑮᓇᐅᔭᖃᕐᕕᐅᑉ ᒥᒃᓵᓄᑦ ᐊᒻᒪ ᐃᓕᖅᑯᓯᕆᔭᖏᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᓘᐊ. 
 
ᓘᐊ: ᖁᔭᓐᓇᒦᒃ ᐃᒃᓯᕙᐅᑖ. ᑲᐃᕙᐃᓐᓇᖅᑐᒥᒃ ᑮᓇᐅᖃᕐᕕᑦᑕᖃᖅᐳᖅ ᓄᓇᕗᒥ. ᑖᓐᓇ ᐊᑐᖅᑕᐅᕙᑉᐳᖅ 
ᐊᑐᖅᑐᐊᒐᓂᑦ ᐃᓕᓐᓂᐊᖅᑎᓄᑦ ᐊᒻᒪ ᐊᑭᓕᐅᑕᐅᔪᑦ ᐅᑎᖅᑎᑕᐅᕙᑉᐳᑦ ᑮᓇᐅᔭᖃᕐᕕᒻᒧᑦ 
ᕿᑐᕐᖏᐅᕈᑎᖏᓪᓗ ᐱᖃᓯᐅᔾᔭᐅᓪᓗᑎᑦ. ᑭᓯᐊᓂ ᐃᖏᕐᕋᐃᓐᓇᕐᒪᑦ ᐊᑭᓕᐅᑎᑦ ᐅᑎᖅᐸᒃᑐᑎᑦ ᐊᒻᒪ 
ᑐᓐᓂᕆᔭᐅᒃᑲᓂᖅᐸᒃᑐᑎᑦ ᐊᕐᕌᒍᒃᑲᓐᓂᕐᒥ ᓄᑖᓄᑦ ᐊᑐᖅᑐᐊᕈᑎᓄᑦ ᑕᐃᒪᓐᓇᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓘᐊ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖ. ᓇᒦᑉᐸ ᑮᓇᐅᔭᖃᕐᕕᒃ? ᐅᑯᓇᓃᑉᐹ ᓈᓴᐅᑎᓂ ᐅᕝᕙᓘᓐᓃᑦ ᐊᐅᓚᓂᕐᒧᑦ 
ᑮᓇᐅᔭᖁᑎᑦᑎᓐᓂ ᑮᓇᐅᔭᓕᕆᔨᒃᑯᑦ ᐊᐅᓚᒍᑎᖏᓐᓂᓪᓘᓐᓃᑦ. ᓇᒦᑦᑐᕈᓇ ᑮᓇᐅᔭᖃᕐᕕᒃ ᐊᒻᒪ ᖃᑦᑎᓂᑦ 
ᐃᓗᓕᖃᖅᐸ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓇᓚᐅᒃᓵᕋᓃᑦᑐᖁᑎᖃᓐᖏᓚᖓ, ᐃᒻᒪᖄ 
ᑐᖏᓕᕋ ᐅᕆᑦ ᐅᓂᒃᑳᕈᓐᓇᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᕆᑦ. 
 
ᐅᕆᑦ: ᖁᔭᓐᓇᒦᒃ ᐃᒃᓯᕙᐅᑖ. $2 ᒥᓕᐊᐸᓘᕗᑦ ᐊᑐᖅᑐᐊᖅᑎᑦᑎᓂᕐᒧᑦ ᑮᓇᐅᔭᖃᕐᕕᒻᒥ ᑕᑯᒃᓴᐅᖅᑰᖅᑐᑦ 
ᑮᓇᐅᔭᓕᕆᔨᒃᑯᑎᒍᑦ, ᐃᓛᒃ ᖃᐅᔨᒋᐊᕐᕕᒋᒋᐊᖃᕋᔭᖅᑕᕋ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖓᑦ ᓱᓕᒻᒪᖔᖅ. 
ᑕᒪᓐᓇ ᐊᓪᓚᑦᑕᐅᓯᒪᓐᖏᑦᑐᖅ ᓇᓚᐅᒃᓵᒐᓪᓗᐊᑕᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᕆᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖ. ᐃᔾᔪᑎᖃᑦᑎᐊᖅᑐᒃᓴᐅᔪᖅ ᖃᓄᐃᒻᒪᑦ ᓇᓚᐅᒃᓵᒐᓪᓗᐊᑕᓃᓐᖏᓐᓂᖓ ᒻᒪ 
ᓇᓗᓇᕋᓂ ᖃᐅᔨᔭᐅᓇᓱᖅᑰᓕᖅᑐᖅ. ᑭᓯᐊᓂ ᐊᐱᖅᑯᑎᒫ ᐊᐃᑉᐸᖓ. 
 
ᑭᒃᑯᑦ ᐃᓕᓐᓂᐊᓂᕐᒧᑦ ᐊᑐᖅᑐᐊᕈᓐᓇᖅᑎᑕᐅᕙᑦ ᓄᓇᕗᒥ. ᖁᔭᓐᓇᒦᒃ ᐃᒃᓯᕙᐅᑖ. ᑭᓇᒃᑯᑐᐃᓐᓇᐃᑦ 
ᐱᔪᓐᓇᖅᐹᑦ ᐅᕝᕙᓘᓐᓃ ᐃᓄᐃᑦ ᐃᓕᓐᓂᐊᖅᑎᑐᐊᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓕᖅᑯᓯᕐᒥᒃ ᑕᒪᑐᒧᓐᖓ ᒪᓕᓐᓇᓱᓐᓂᐊᖅᐳᖓ 
ᐃᑲᔫᑎᒧᑦ. ᓄᓇᕗᒥᐅᑕᐅᒍᕕᑦ ᐊᒻᒪ ᑮᓇᐅᔭᖃᕆᐊᖃᕈᕕᑦ ᐃᓕᓐᓂᐊᓂᕐᒧᑦ, ᑭᓯᐊᓂ ᓱᓇᑭᐊᖅ 
ᐱᔾᔪᑎᒋᓪᓗᒍ ᑐᓂᕐᕈᓯᐊᕈᓐᓇᓐᖏᒃᑯᕕᑦ ᐃᓕᓐᓂᐊᓂᕐᒧᑦ ᐊᑐᖅᑐᐊᖅᑖᕈᓐᓇᖅᐳᑎᑦ. 
 
ᐊᒻᒪᓗ ᑐᑭᓯᒋᐊᕈᑎᑕᖃᖅᑐᖅ ᐃᓕᓐᓂᐊᖅᑎᓄᑦ ᐱᔪᓐᓇᕋᔭᕐᒪᖔᖅᐱᑦ ᑐᓂᕐᕈᓯᐊᓄᑦ ᐊᑐᖅᑐᐊᒐᓄᓪᓘᓐᓃᑦ 
ᐊᒻᒪ ᐃᓕᖅᑯᓯᖅᑕᖃᕆᓪᓗᓂ ᐊᖏᖅᑕᐅᓐᓂᖏᒃᑯᕕᑦ. ᑕᒪᓐᓇ ᐊᑑᑎᖃᖅᑐᖅ ᐃᓕᓐᓂᐊᕈᕕᑦ ᓄᓇᕗᒥ 
ᐃᓕᓐᓂᐊᕐᕕᒻᒥ ᓯᓚᑖᓂᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖ. ᑕᐃᒪᓕ ᐊᐱᕆᓇᓱᒃᑲᒪ ᑕᒪᑐᒥᓐᖓ ᖃᐅᔨᒪᓐᖏᓗᐊᕋᒃᑯ, ᑕᐃᒪᓐᓇᐃᒻᒪᑦ 
ᐊᐱᖅᓱᑲᑕᒃᐳᖓ. 
 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᐅᒍᕕᑦ ᑕᒫᓂ ᓄᓇᕗᒥ ᐊᒻᒪ ᐃᓕᓐᓂᐊᕐᓂᕐᒧᑦ ᐃᑲᔫᓯᐊᖃᑦᑕᕈᕕᑦ 
ᑭᓯᐊᓂ ᒥᑭᓗᐊᖅᐸᑦ, ᐱᔪᓐᓇᕋᔭᕆᕕᖅᑲᐃ, ᐃᓛᒃ ᓂᕈᐊᖅᑎᖁᑎᖃᕋᒪ ᖃᒪᓂᖅᑐᐊᕐᒥ ᐃᓕᓐᓂᐊᖅᑐᓂᑦ  

ᑕᒫᓂ ᐃᖃᓗᓐᓂ ᐊᒻᒪ ᐃᑲᔫᓯᐊᖅᐸᒃᑐᑎᑦ. ᐊᑐᖅᑐᐊᒐᓂᑦ ᐃᓕᓐᓂᐊᓂᕐᒧᑦ ᐱᔪᓐᓇᕋᔭᕆᕙᒃᑕᐅᖅ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑐᖏᓕᕋ ᑭᐅᖁᓂᐊᖅᑕᕋ ᐊᐱᖅᑯᑎᒥᒃ, ᐊᒻᒪ 
ᐃᒃᓯᕙᐅᑖ, ᑕᒫᓃᓐᓂᑎᓐᓂ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᖃᐃᖁᔨᒃᑲᓐᓂᖅᑐᖓ ᑐᖏᓕᕐᒫ ᐃᑲᔪᖅᑎᖓᓐᓂᒃ 
ᐊᐱᖅᓱᖅᑕᐅᕕᒻᒧᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕿᓚᕝᕙᖅ.  ᐊᑐᐃᓐᓇᐅᑎᑦᑎᕕᒋᐊᓂᖅᑲᒋᑦ ᖃᐃᔪᓐᓇᖅᑐᖃᕐᓗᓂ 
ᐊᐱᖅᓱᕐᕕᐅᑉ ᐃᔅᓯᕙᐅᑕᖓᓄᑦ ᑭᐅᔪᓐᓇᕐᓂᐊᕐᖓᑦ ᑲᑎᒪᔩᑦ ᐊᐱᖅᑯᓯᔅᓴᖏᓐᓄᑦ. 
 
ᖁᔭᓐᓇᒦᒃ, ᕿᓚᕝᕙᖅ.  ᖃᐅᔨᒃᑲᐅᑎᒍᕕᐅᖅᑲᐃ ᑭᓇᐅᒻᒪᖔᖅ ᐃᖅᑲᓇᐃᔭᖅᑎᒋᔭᐃᑦ ᑐᖏᓕᕕᑦ 
ᑭᐅᓚᐅᓐᖏᓐᓂᖓᓂᑦ. 
 
ᒥᓂᔅᑕ ᐱᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᓕᖅᐱᓐᓂ ᑳᑎ ᐅᒃᐱᒃ, ᑐᖏᓪᓕᒻᒪ 
ᐃᑲᔪᖅᑎᖓ.  ᖁᔭᓐᓇᒦᒃ, ᐃᔅᓯᕙᐅᑖᖅ.  ᕇᑦᓯ ᑭᐅᑎᓐᓂᐅᓴᕙᕋ ᑲᑎᒪᔩᑦ ᐊᐱᖅᑯᓯᖏᓐᓂ.  ᖁᔭᓐᓇᒦᒃ. 
 
ᐃᔅᓴᕙᐅᑖᖅ (ᑐᓵᔨᑎᒍᑦ):  ᖁᔭᓐᓇᒦ ᒥᓂᔅᑕ.  ᕆᑦᓯ. 
 
ᕆᑦᓯ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖃᐃᔨᒋᐊᑎᑦᑎᐊᕈᒪᓪᓗᖓ ᐊᑐᖅᑐᐊᑕᐅᔾᔪᑎᓂ.  ᓯᕗᓪᓕᐅᔪᖅ 
ᐊᑐᖅᑐᐊᖅᑕᐅᔾᔪᑎᐅᔪᖅ ᐊᑐᐃᓐᓇᐅᕗᖅ ᐃᓄᓐᓄ ᐅᕝᕙᓘᓐᓃᑦ ᐊᖏᕐᕋᖃᖅᓯᒪᔪᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕆᐊᖅᓯᒪᔪᓄᑦ ᓄᓇᕗᒻᒥ ᐱᖓᓱᓂᑦ ᐊᕐᕌᒍᓂᑦ ᐊᒻᒪᓗ ᒫᓐᓇᒃᑯᑦ ᓄᓇᕗᒻᒥᐅᑕᐅᓪᓗᑎᑦ. 
 
ᐱᖓᓱᑦ ᐊᕐᕌᒍᑦ ᐊᓂᒍᕋᐃᑉᐸᑕ ᐃᓕᓐᓂᐊᕐᓗᑎ ᐊᒻᒪᓗ ᓄᓇᕗᒻᒥᐅᑕᐅᓪᓗᑎ, ᐱᔪᓐᓇᑲᓐᓂᖅᑎᑕᐅᕗᑦ ᐊᑕᐅᓯᕐᒥᑦ 
ᐊᕐᕌᒍᒥᑦ ᓯᕗᓪᓕᖅᐹᖑᔪᒥᑦ.  ᑖᓐᓇ ᖄᖓᒍᒃᑲᓐᓂᖅ ᐃᑲᔪᓯᐊᖑᕙᑦᑐᒥᑦ ᐃᓕᓐᓂᐊᑎᓪᓗᒋ ᑮᓇᐅᔭᐃᑦ 
ᐃᑲᔫᑎᐅᔪᑦ.  ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᕆᑦᓯ.  ᒪᒃᓖᓐ. 
 
ᒪᒃᓖᓐ:  ᖁᔭᓐᓇᒦᒃ ᐃᔅᓯᕙᐅᑖᖅ.  ᑕᒪᓐᓇ ᐊᐱᖅᑯᓯᕆᓂᐅᓴᔭᕋ ᖃᕿᐊᓯᓂᐅᔮᖁᓐᖏᑕᕋᓗᐊᕋ.  ᒪᓐᓇ, 
ᑭᓇᑐᐃᓐᓇᖅ, ᐃᓕᓐᓂᐊᖅᑎᐅᔪᒥᑦ ᓄᓇᕗᒻᒥ, ᐃᓅᒐᓗᐊᖅᑲᑦ ᐅᕝᕙᓘᓐᓃᑦ ᐃᓅᖏᒃᑲᓗᐊᖅᑲᑦ, 
ᐃᓕᓐᓂᐊᕆᐊᕈᒪᓕᕐᓂᖅᑲᑦ ᒪᒋᐅᓪ ᓯᓚᑦᑐᓴᕐᕕᔾᔪᐊᖓᓄᑦ ᓇᒥᑐᐃᓐᓇᓘᓐᓃᑦ, ᕼᐋᕗᑦ-ᒧᑦ ᒪᓕᒐᓕᕆᓂᕐᒥᑦ 
ᐃᓕᓐᓂᐊᕐᓗᓂ, ᐅᕝᕙᓘᓐᓃᑦ ᒪᒋᐅᓪ-ᒥᑦ ᐃᓕᓐᓂᐊᑎᕈᕋᓱᓪᓗᓂ, ᐅᕝᕙᓘᓐᓃᑦ ᐅᐃᓂᐸᐃᒡ-ᒥ 
ᐋᓐᓂᐅᓯᐅᖅᑎᕈᕋᓱᓐᓂᕐᒥᑦ ᐃᓕᓐᓂᐊᕐᓗᓂ.  ᐱᔪᓐᓇᖅᑎᑕᐅᕚᑦ ᐊᒻᒪᓗ ᐱᔪᓐᓇᖅᑎᑕᐅᔪᓇᖃᑦᑕᓂᐊᖅᑳᑦ 
ᐃᓕᓐᓂᐊᕐᑏ ᐃᑲᔪᖅᑕᐅᔾᔪᑎᖏᓐᓂᑦ ᑮᓇᐅᔭᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓖᓐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐱᑕ ᕿᓚᕝᕙᖅ (ᑐᓵᔨᑎᒍᑦ):  ᐄ, ᖁᔭᓐᓇᒦᒃ ᐃᔅᓯᕙᐅᑖᖅ.  ᐊᑐᐃᓐᓇᐅᑎᑦᑎᒋᕗᒍᑦ ᐊᑐᖅᑐᐊᒐᔅᓴᓂᑦ 
ᐃᓕᓐᓂᐊᖅᑎᐅᔪᓄᑦ ᐃᓅᖏᑦᑐᓂᑦ.  ᑳᑎ ᐅᒃᐱᖃᐃ ᐅᖃᐅᓯᕆᒃᑲᓐᓂᒍᓐᓇᖅᑕᖓ.  ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᒃᐱᒃ. 

ᐅᒃᐱᒃ (ᑐᓵᔨᑎᒍᑦ):  ᖁᔭᓐᓇᒦᒃ.  ᐃᓅᔪᑦ ᐃᑲᔫᑎᓂᑦ ᐱᔪᓐᓇᖅᑯᑦ ᐊᒻᒪᓗ ᐃᑲᔫᑎᖃᕆᕗᒍᑦ ᑭᒃᑯᑐᐃᓐᓇᕐᓄᑦ 
ᐊᒻᒪᓗ ᒪᕐᕉᓐᓄᑦ ᐊᕕᔅᓯᒪᓪᓗᑎᒃ;  ᐃᓕᓐᓂᐊᕆᐊᕐᓂᑰᑉᐸᑕ ᓄᓇᕗᒻᒥ ᐱᖓᓱᓐᓂ ᐅᕝᕙᓘᓐᓃᑦ ᐊᑯᓂᐅᕐᓂᖅᓴᖅ, 
ᐃᑲᔫᓯᐊᕈᓐᓇᖅᑯᑦ ᐊᑭᓕᕆᐊᖃᓐᖏᑦᑐᒥᑦ.  ᐱᑕᖃᕆᕗᖅ ᐊᑐᖅᑐᐊᕈᑎᓐᓂ ᐃᓕᓐᓂᐊᕐᑎᓄᑦ ᒫᓂ 
ᐃᓕᓐᓂᐊᕆᐊᓚᐅᖅᓯᒪᓐᖏᑉᐸ ᓄᓇᕗᒻᒥ, ᑭᓯᐊᓂ ᑕᒪᓐᓇ ᐊᑭᓕᖅᑕᐅᔭᕆᐊᖃᕋᔭᖅᑐᖅ.  ᐊᑐᖅᑐᐊᕈᑎᐅᒻᒪᑦ. 
 
ᐊᐱᖅᑯᓯᐅᖅᑲᐅᔪᖅ ᑭᐅᓗᒍ ᐃᓕᓐᓂᐊᕆᐊᕐᓂᐅᔪᑦ ᓄᓇᕗᑦ ᓯᓚᑖᓂ, ᐃᓕᓐᓂᐊᕐᑎᐅᔪᑦ 
ᐃᓕᓐᓂᐊᕆᐊᕈᓐᓇᑎᐊᖅᑯᑦ, ᐊᒻᒪᓗ ᑕᒻᒪᓐᓇ ᐅᖃᐅᓯᕆᔭᐅᔪᖅ ᑎᑎᕋᖅᓯᒪᑦᑎᐊᖅᑯ ᒪᓕᒐᐅᔪᓂᑦ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᒃᐱᒃ.  ᒪᒃᓖᓐ. 
 
ᒪᒃᓖᓐ:  ᖁᔭᓐᓇᒦᒃ, ᐃᔅᓯᕙᐅᑕ.  ᑕᒪᓐᓇ ᖁᕕᐊᓇᒻᒪᕆᑉᐳ.  ᐊᒥᓱᒻᒪᕆᐅᕗᑦ ᐃᓕᓐᓂᐊᕆᐊᒃᑲᓐᓂᕈᒪᔪᑦ 
ᖃᓗᓐᓈᑦ ᓄᓇᖓᓐᓂ.  ᖁᕕᐊᒻᒪᕆᑉᐳᖓ ᒐᕙᒪᒋᔭᕗᑦ ᐃᓕᓴᖅᓯᓯᒪᕗᑦ ᑕᒪᔅᓱᒪᖓᑦ ᐊᒻᒪᓗ 
ᐊᕝᕕᐊᑎᑦᑎᒐᓱᓐᖏᓚᑦ ᓯᕗᓂᖏᓐᓄᑦ. 
 
ᐊᐱᖅᑯᓯᖃᕐᓂᐊᖅᑯᖓᓱᓕ.  ᐅᓇ ᐊᐱᖅᑯᓯᕆᓂᐅᓴᔭᕋ,  ᖃᐅᔨᒪᓐᖏᓚᖓᑦ ᑭᐅᒍᓐᓇᕐᓂᐊᒪᖔᖅᐱᖓ, ᑲᓇᑕᒥ 
ᒐᕙᒪᒃᑯᖏᑦ ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᐃᑲᔫᑎᖃᕐᐹᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑕᖃᕐᐸ 
ᐊᑐᐃᓐᓇᐅᑎᑦᑎᔪᖅᑲᖅᑳ ᐱᓕᕆᐊᖑᔪᓂᑦ ᐃᖅᑭᓕᓐᓄᑦ ᐊᑐᖅᑕᐅᓲᖑᔪᓂᑦ ᖃᓪᓗᓈᑦ ᓄᓇᖓᓐᓃᑦᑐᓂᑦ ᐊᒻᒪᓗ 
ᐊᔾᔨᒌᓐᖏᓂᖏᓐᓂ ᐅᖃᕈᒪᓐᖏᒃᑲᓗᐊᖅᑯᖓ ᐃᖅᑭᓖᑦ ᓄᓇᕗᒻᒥᐅᓄᑦ, ᑭᓯᐊᓂ, ᐅᕙᓐᓄᑦ ᖃᐅᔨᒍᒪᒧᑦ, ᓄᓇᕗᑦ 
ᑐᓐᖓᕕᒃᑯᑦ ᐅᕝᕙᓘᓐᓃᑦ ᑲᓇᑕᒥ ᒐᕙᒪᒃᑯᖏᑦ ᐃᑲᔪᖅᐸᑉᐹᑦ ᐃᓕᓐᓂᐊᕐᑎᓄᑦ ᑮᓇᐅᔭᓂᑦ ᓄᓇᕗᒻᒥ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᒡᓵᔨᑎᒍᑎ):  ᖁᔭᓐᓇᒦᒃ, ᒪᒃᓖᓐ.  ᒥᓂᔅᑕ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓᓄᑦ, ᑕᐃᒃᑯᓄᖓᓪᓚᕆᒃ 
ᐃᑲᔪᕈᑎᒃᓴᐅᔪᓂᒃ ᐊᑐᐃᓐᓇᖅᑕᖃᓐᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᖃᕈᒪᑐᐃᓐᓇᖅᑐᖓ (ᑐᓵᔨᑎᒍᑦ ᐃᓱᓕᑦᑐᖅ) ᒪᒃᐱᒐᖅ 9-11 ᖁᓛᓂ 
ᐅᖃᕐᓯᒪᒻᒪᑕ ᐃᓕᓐᓂᐊᕐᓂᕐᒧᑦ ᐊᓯᖏᓐᓄᓪᓗ. 
 
ᑕᐃᒪᓕ ᐅᖃᕋᐃᒐᑦᑕ, ᑐᒃᓯᕋᐅᑎᐅᔪᒥᒃ ᐋᖅᑭᒃᓯᔪᓐᓇᖅᑐᒍᑦ ᐅᔭᕋᓐᓂᐊᕐᓂᕐᒧᑦ ᑐᕌᖓᔪᓂᒃ ᐊᒻᒪᓗ ᑕᒪᓐᓇ 
ᐅᖃᐅᓯᕆᖃᑦᑕᕐᓯᒪᓕᖅᑐᒍᑦ ᐅᑭᐅᓂᒃ ᒪᕐᕈᓐᓂᒃ. ᖃᐅᔨᒪᒐᑦᓯ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃᑯᑦ, ᕼᐊᒻᓚᒃᑯᑦ ᐊᒻᒪᓗ 
ᑕᐃᐊᕕᒃ ᐱᓕᕆᓚᐅᕐᒪᑕ ᐅᑭᐅᓐᓂᒃ ᒪᕐᕈᓐᓂᒃ ᐊᒃᓱᐊᓗᓪᓗ ᑕᐃᒃᑯᐊ ᑲᔪᓯᑦᑎᐊᕐᓯᒪᓪᓗᑎᒃ. ᐅᖃᕋᐃᒐᒪ, 
ᐃᓕᓐᓂᐊᕆᕋᐃᒻᒪᑕ ᐃᖅᑲᓇᐃᔭᒃᓴᓂᓱᑦ ᐱᓕᕆᕕᐅᔪᒥᒃ ᑳᓐᑐᕌᒃᓯᒪᔭᖏᓐᓄᓘᓐᓃᑦ, ᐱᔾᔪᑎᒋᓪᓗᒍ 
ᐃᓕᓐᓂᐊᓚᐅᕐᓂᖏᓐᓄᑦ. 
 
ᑕᐃᒪᓕ, ᐊᕐᕋᓂ, ᐃᑲᔪᓚᐅᕋᑦᓯ ᐱᓕᕆᓂᐊᕐᓗᓯ ᐊᑕᐅᓯᕐᒥ ᐱᓕᕆᐊᖑᔪᒥᒃ ᖁᕐᓗᖅᑐᒥ ᐊᓯᐊᓂᓘᓐᓃᑦ. ᖁᔭᓐᓇᒦ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐊᐱᕆᓂᐊᖅᐸᕋ ᑐᖏᓕᕐᒪ ᐃᑲᔪᖅᑎᖓ ᑭᐅᖁᓗᒍ ᐊᐱᖅᑯᓯᕆᔭᕐᓂᒃ, 
ᑕᒪᓐᓇ ᐱᓕᕆᐊᕆᓚᐅᕐᒪᒍ ᐊᕐᕌᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐱᓚᐅᖃᑕᐅᓚᐅᖅᑐᒍᑦ ᐱᓕᕆᐊᒥ ᒪᓕᒐᓕᐅᖅᑎᐅᔪᑦ 
ᐅᖃᐅᓯᕆᔭᖓᓂᒃ. ᐊᑎᖃᖅᑎᑕᐅᓚᐅᖅᑐᖅ ᓄᓇᓕᓐᓂ ᐅᖃᕐᕕᒃᓴᐅᔪᓄᑦ ᑐᒃᓯᕋᐅᑎᐅᔪᖅ ᐊᒻᒪᓗ 
ᐃᓗᓕᖃᓚᐅᖅᑐᖅ ᐊᒥᓱᑲᓪᓚᐅᔪᓂᒃ ᐃᓕᓐᓂᐊᕐᕈᑎᒃᓴᐅᔪᓐᓇᖅᑐᓂᒃ. ᐄ, ᐊᒃᓱᐊᓗᒃ ᖁᕕᐊᓱᒃᑐᒍ ᑕᒪᒃᑯᐊ 
ᐃᓚᖏᑦ ᐃᓕᓐᓂᐊᖅᑎᐅᔪᑦ ᐃᓚᐅᖃᑕᐅᓚᐅᖅᑐᑦ ᑕᕝᕙᓂ ᐱᓕᕆᐊᒥ ᐃᖅᑲᓇᐃᔮᖅᑖᖁᓐᓇᕐᓯᓚᐅᕐᒪᑕ 
ᑕᐃᐊᕕᒃᒥ. ᐊᒻᒪᓗ ᐃᓚᖏᑦ ᐃᓕᓐᓂᐊᒃᑲᓐᓂᖃᑦᑕᕐᓂᐊᓚᐅᖅᑐᑦ ᑕᐃᒃᓱᒧᖓ ᐃᓕᓐᓂᐊᕇᕈᑎᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. 
 
Hᐊᕕᐅᔭᖅ: ᒫᓐᓇᒧᑦ ᐊᒃᓱᐊᓗᒃ ᑲᔪᓯᑦᑎᐊᕐᓯᒪᔪᖅ ᐊᒻᒪᓗ ᓂᕆᐅᓇᖅᐳᖅ ᑕᒪᒃᑯᐊ ᐅᔭᕋᓐᓂᐊᖅᑎᐅᔪᑦ 
ᑕᐃᒪᐃᓕᐅᕈᓐᓇᖃᑦᑕᕐᓂᐊᖅᑐᒃᓴᐅᕗᑦ ᓄᓇᕗᒻᒥ. 
 
ᑕᐃᒪᓕ, ᖃᐅᔨᒪᓐᖏᑦᑐᖓ ᑕᒪᓐᓇ ᐊᑕᐅᓯᐊᕐᓯᐊᕐᒪᖔᖅ ᐅᕝᕙᓘᓐᓃᑦ ᑲᔪᑎᑕᐅᖏᓐᓇᕐᓂᐊᕐᒪᖔᖅ 
ᑮᓇᐅᔭᖃᖅᑎᑕᐅᓂᖓ ᑕᒫᓂ ᓄᓇᕗᒻᒥ. ᑲᔪᓯᓂᐊᖅᑐᖃᐃ, ᑕᐃᒪᐃᑦᑐᒥ ᐱᖃᕈᒥᓇᕋᓗᐊᕐᒪᑦ 
ᑲᔪᓯᖃᑦᑕᕐᓂᐊᖅᑐᒥᒃ, ᑕᒪᓐᓇ ᐱᓕᕆᐊᕆᖃᑦᑕᕐᓗᒍ ᐊᕐᕌᒍᑕᒫᑦ. ᖁᐊᓇᖅᑯᑎᑦ. ᐃᒃᓯᔭᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᑐᐃᓐᓇᐅᔪᑦ ᐊᓪᓚᕝᕕᒃᑎᓐᓂ ᐊᒻᒪᓗ  
ᐱᓕᕆᖃᑎᒋᑦᑎᐊᖅᐳᒃᑐᒋᑦ ᑲᑐᑦᔨᖃᑎᒋᓪᓗᒋᑦ ᓄᓇᓕᐅᔪᑦ ᑭᓯᐊᓂᓕ ᑐᒃᓯᕋᐅᑎᓕᐅᕆᐊᖃᖅᑐᒍᑦ ᑕᐃᒃᑯᐊ 
ᑮᓇᐅᔭᐃᑦ ᐱᔪᓐᓇᖃᑦᑕᕐᓂᐊᕋᑦᑎᒍᑦ ᐊᖅᑯᑎᖃᕐᓗᑕ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ. ᒪᓕᒐᓕᐅᖅᑎᓕᒫᑦ 
ᖃᐅᔨᒪᔪᐃᓐᓇᐅᕙᓪᓚᐃᔪᑦ ᐊᕐᕌᒍᑕᒫᑦ ᐃᑲᔪᕈᑕᐅᔪᓂᒃ ᐱᑕᖃᖅᐸᖏᒻᒪᑦ ᑭᓯᐊᓂᓕ ᐱᔭᐅᔪᓐᓇᖅᑐᑦ 
ᐊᔾᔨᐅᖏᑦᑐᒃᑯᑦ ᐱᓕᕆᐊᖑᔪᑎᒍᑦ ᐱᓕᕆᐊᓄᑦ ᑐᒃᓯᕋᐅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, Hᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐃᑲᔪᕐᓯᒪᔪᒍᑦ ᑕᕝᕗᖓ ᐱᓕᕆᐊᒧᑦ ᐊᒻᒪᓗ ᐊᓯᖏᓐᓂᒃ 
ᒪᕐᕈᓐᓂᒃ ᐃᓚᖃᕆᓪᓗᑎᒃ ᑕᕝᕗᖓ. 
 
ᑐᑭᓯᐊᕈᑎᒃᓴᐅᓗᒍ, ᐅᓱᒪᔪᖓ, %-ᖏᑦ ᑮᓇᐅᔭᐃᑦ ᑕᕝᕗᖓᖅᑕᐅᔪᑦ ᐱᓕᕆᐊᒧᑦ. ᖃᐅᔨᒪᓪᓚᕆᓐᖏᑦᑐᖓ, 25% 
ᐅᕝᕙᓗᑭᐊᖅ 10%. ᑕᒪᓐᓇ ᐃᖃᐅᒪᓐᖏᓇᒃᑯᑦ. ᑕᒪᓐᓇ ᑐᑭᓯᒋᐊᒃᑲᓐᓂᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. %-ᖏᑎᒍᑦ ᐱᓯᒪᓐᖏᑕᕗᑦ, ᑭᓯᐊᓂ 
ᓇᓗᓇᐃᕐᓯᔪᓐᓇᕋᓗᐊᖅᑐᖓ ᐃᑲᔪᕈᑎᑦᑎᓐᓂᒃ ᑕᐃᒪᐃᑦᑐᓄᑦ ᐱᓕᕆᐊᓄᑦ. ᐃᒪᓐᓇᐸᓘᓚᐅᖅᑐᑦ 100 ᑕᐅᓴᓐ 
ᑕᐃᒪᐃᑦᑐᓄᖅᐸᒃᑕᕗᑦ ᐱᓕᕆᐊᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᓱᓕᒃᑲᓐᓂᖅ. ᐊᓯᐊᓄᓚᐅᓐᖏᓐᓂᑦᑎᓐᓂᒃ ᐃᓄᒻᒧᑦ. 0-11, 9-
12 ᐊᒻᒪᓗ 9-13 ᑐᕌᖓᔪᐃᓐᓇᐃᑦ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ, ᑕᐃᒪᓕ 
ᐊᐱᕐᓱᕈᒪᒍᑦᓯ ᓈᓴᐅᑎᓂᒃ ᑕᒪᒃᑯᓇᓂ ᒪᒃᐱᖅᑐᒐᐅᔪᓂᒃ. ᐊᐱᕆᔪᓐᓇᖅᑐᓯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕙᓂ ᐊᒥᓱᑲᓪᓚᓐᓂᒃ ᐊᐱᖅᑯᑎᒃᓴᖃᖅᑐᖓ. ᐱᒋᐊᕐᓂᐊᖅᑯᖓ 
ᐊᒥᓱᓂᖏᓐᓂᒃ ᓴᓂᕐᕙᖅᑕᐅᓯᒪᔪᓂᒃ ᐃᓕᓐᓂᐊᖅᑎᓄᑦ ᑮᓇᐅᔭᖃᖅᑎᑦᑎᓂᕐᒧᑦ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᓇᓗᓇᐃᕐᓯᓚᐅᕐᒪᑦ 500 ᑕᐅᓴᓂ ᐊᒥᓱᕈᕆᐊᕐᒪᑕ ᐃᓕᓐᓂᐊᖅᑎᓄᑦ ᐃᑲᔪᕈᑕᐅᕙᒃᑐᑦ ᑮᓇᐅᔭᑎᒍᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᐃᒃᑯᐊ ᑮᓇᐅᔭᐃᑦ ᑕᕝᕙᓃᒻᒪᖔᑕ, ᐊᒥᓱᕈᕆᐊᕈᑕᐅᔪᑦ, ᑲᑎᓕᒫᖅᑐᒋᑦ ᐊᒥᓱᓂᖏᑦ, 
ᐊᒻᒪᓗ ᑕᐃᒃᑯᐊ ᐊᒥᓱᕈᕆᐊᕈᑕᐅᔪᑦ ᑲᑎᑦᑐᒋᑦ ᐊᒥᓱᓂᖏᓐᓄᑦ ᐃᓚᓕᐅᑎᓯᒪᒻᒪᖔᑕ. ᐅᕝᕙᓘᓐᓃᑦ 
ᐊᒥᓱᕈᕆᐊᕐᓂᐊᖅᐸᑦ ᐊᒥᓱᓂᖏᑦ ᑕᐃᒃᑯᐊ ᐃᓄᐃᑦ ᐱᔪᓐᓇᕋᔭᖅᑐᑦ, ᑕᒪᒃᑯᐊ ᐊᒥᓱᕈᕆᐊᕐᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 500 ᑕᐅᓴᓂᒃ ᐊᒥᓱᕈᕆᐊᖅᑐᑦ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᕆᔭᐅᕙᒃᑐᑦ. ᕿᒥᕐᕈᔪᒍᑦ ᐊᑭᖏᓐᓂᒃ ᑕᒪᒃᑯᐊ ᐃᓄᔾᔪᑎᒃᓴᐅᔪᑦ ᐊᒻᒪᓗ ᑕᒪᒃᑯᐊ ᐱᖃᓯᐅᑦᔨᓪᓗᑎᒃ 
ᐃᑲᔪᕈᑕᐅᕙᒃᑐᑦ ᐃᓕᓐᓂᐊᖅᑎᓄᑦ. ᐱᖃᓯᐅᔾᔨᔪᑦ ᐃᓚᒋᔭᖏᓐᓂᒃ ᐃᓕᓐᓂᐊᖅᑎᑐᓄᑦ. ᐃᓪᓗᖏᓐᓂᒃ. ᑕᒪᔾᔭ 
ᑕᒫᓂᕐᓂᐊᖅᑐᑦ ᐊᒥᓱᕈᕆᐊᕈᑎᖏᑦ, ᐃᓄᓇᓱᐊᕈᑎᖏᑦ ᐃᓕᓐᓂᐊᖅᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ . ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᒥᓱᓂᖏᑦ ᑕᕝᕙᓂ ᐱᓕᕆᐊᑉ ᐊᑖᓂᑉᐸᑦ, ᑲᑎᓕᒫᖅᑐᒋᑦ ᐊᒥᓱᓂᖏᑦ 
ᐃᓕᓐᓂᐊᖅᑎᐅᔪᑦ ᐱᔭᐅᕙᒃᑐᑦ ᐊᒥᓱᕈᕆᐊᕐᓂᐊᖅᐸᑦ. ᑕᒪᓂᑐᐊ ᒪᕐᕈᔪᓐᓂ ᐊᒥᓱᕈᕆᐊᕐᓂᐊᖅᐸᑦ. ᑕᒪᒃᑯᐊ 
ᐱᖃᓯᐅᑦᔭᐅᓯᒪᓚᐅᓐᖏᒻᒪᑕ ᐊᕐᕋᓂᐅᓚᐅᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᒥᓱᕈᕆᐊᕈᑕᐅᔪᑦ ᐃᓕᓐᓂᐊᖅᑐᓄᑦ 
ᑮᓇᐅᔭᑕᖑᕙᒃᑐᓄᑦ, ᐊᒻᒪᓗ ᑕᐃᒃᑯᐊ 500 ᑕᐅᓴᓐ. ᐅᖃᐅᑕᐅᓯᒪᒻᒪᑦ ᒪᓕᒐᓕᐅᕐᕕᒻᒥ ᐊᑕᐅᓯᐊᕋᑎᒃ, 
ᐊᒥᓱᕈᕆᐊᕐᓯᒪᓐᖏᒻᒪᑕ ᐱᖃᑦᑕᖅᑕᖏᑦ ᐃᓕᓐᓂᐊᖅᑎᐅᔪᑦ ᐅᑭᐅᓂᒃ ᐊᒥᓱᑲᓪᓚᐅᔪᓂ. ᑕᐃᒪᓕ 
ᐃᒪᐃᓕᓚᐅᖅᑕᕗᑦ ᑕᒪᒃᑯᐊ ᐃᓄᓇᓱᐊᕈᓯᐅᔪᑦ ᐱᔪᓐᓇᖅᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᖅᑕᕋ ᑕᒪᓐᖏᑦᑐᖅ, ᐊᓯᑦᔨᕐᓯᒪᔪᑐᐊ ᑕᕝᕙᓂ ᐱᓕᕆᐊᒥ 
ᐊᒥᓱᕈᕆᐊᖅᑕᐅᓂᖏᓐᓄᑦ ᐃᓄᔾᔪᑎᒃᓴᐅᔪᑦ ᐃᓕᓐᓂᐊᖅᑎᓄᑦ. ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᐸ ᐃᓕᓐᓂᐊᖅᑎᒧᑦ 
ᐊᑕᐅᓯᕐᒧᑦ ᖃᓄᑎᒋᑦ ᐃᒃᐱᓐᓇᕐᓂᖃᕐᓂᐊᕐᒪᖔᖅ, ᖃᓄᑎᒋᒃᑲᓐᓂᖅ ᑮᓇᐅᔭᓂᒃ ᐱᓂᐊᖅᐸᑦ ᐃᓕᓐᓂᐊᖅᑎᓄᑦ 
ᐃᑲᔪᕈᑕᐅᔪᓄᑦ ᐊᒥᓱᕈᕆᐊᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᒥᓂᔅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᒃᑯᓄᖓ 
ᐃᓄᓇᓱᐊᕈᑕᐅᔪᑦ ᐊᑭᑦᑐᕆᐊᕐᓂᖏᓐᓄᑦ, ᐊᒥᓱᕈᕆᐊᕐᓂᖏᑦ 20%-ᐸᓗᔪᑦ ᐃᓄᓇᓱᐊᕈᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. 20%-ᖓ ᑭᓱᑉ. ᑕᐃᒪᓕ $-ᑎᒍᑦ ᖃᑦᓯᐅᓂᖏᓐᓄᑦ ᐃᓕᓐᓂᐊᖅᑎᓄᑦ ᐊᑕᐅᓯᕐᒧᑦ 
ᐋᖅᑭᒃᓯᓯᒪᔪᖃᖅᐸ. ᖃᓄᑎᒋᒃᑲᓐᓂᖅ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᑮᓇᐅᔭᖅᑖᕆᕙᒃᑕᖏᑦ ᐊᒥᓱᕈᕆᐊᕐᓂᐊᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓯᕗᓕᕐᒥ ᓇᓗᓇᐃᕐᓯᒋᐊᕈᒪᔪᖓ 
ᐊᒥᓱᓂᒃ ᐊᔾᔨᒌᓐᖏᓐᓂᖃᕐᒪᑕ ᑕᒪᒃᑯᐊ ᐊᒥᓱᓂᖏᑦ ᑮᓇᐅᔭᐃᑦ ᐃᓕᓐᓂᐊᖅᑎᓄᑦ ᐱᔭᐅᕙᒃᑐᑦ. ᒪᓕᒃᑐᑦ 
ᑕᐃᒃᑯᐊ ᐃᓕᓐᓂᐊᖅᑎᐅᔪ ᐃᓄᑑᒻᒪᖓᑕ ᐅᕝᕙᓘᓐᓃᑦ ᕿᑐᕐᖓᖃᕐᒪᖔᑕ. 
 
ᐆᒃᑐᑎᒋᓗᒍ, ᐃᓕᓐᓂᐊᖅᑎᐅᔪᖅ ᐃᓄᑐᑉᐸᑦ, $290_ᕋᖅᐸᒃᑐᑦ. 20%-ᒥᒃ ᐊᑭᑦᑐᕆᐊᕋᔭᖅᑐᑦ ᑕᕝᕙᓂ 
ᑕᐃᓐᓇ ᐃᓕᓐᓂᐊᖅᑎᐅᔪᖅ ᕿᑐᕐᖓᖃᖅᐸᑦ, ᑎᑭᓪᓗᒍ 6-ᓄᑦ ᐱᓯᒪᔭᖏᓐᓄᑦ, ᐱᒐᔭᖅᑐᑦ $1500 
ᑕᖅᑭᑕᒫᑦ ᐊᒻᒪᓗ 20%-ᒥᒃ ᐊᑭᑦᑐᕆᐊᕋᔭᖅᑐᑦ ᑖᒃᑯᐊ ᐊᒥᓲᓂᖏᑦ. 
 
ᐋᖅᑭᒃᓯᒪᒻᒥᔪᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᑉ ᐱᔪᓐᓇᖅᑦᑕᖏᑦ ᑭᓯᐊᓂᓕ ᐊᑯᓂᐅᓗᐊᕋᔭᕐᒪᑦ ᐊᒻᒪᓗ ᑕᒪᓐᓇ 
ᓇᐃᓪᓕᒋᐊᕐᓯᒪᔪᖅ ᐱᓯᒪᔪᖅ ᖃᑦᓯᓐᓇᐅᓛᖏᓐᓂᒃ ᐊᒥᓲᓂᖅᐹᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᓕᕆᕕᐅᔪᖅ ᐊᔾᔨᒌᓐᖏᑦᑎᑦᕙ ᒪᓕᓪᓗᒋᑦ ᑕᐃᒃᑯᐊ 
ᐃᓕᓐᓂᐊᖅᑐᑦ ᐃᓕᓐᓂᐊᕆᐊᖃᑦᑕᖅᐸᑕ ᓄᓇᕗᒻᒥ ᐅᕝᕙᓘᓐᓃᑦ ᐱᓇᓱᐊᖅᐸᑕ, ᓯᓚᑦᑐᓴᕐᕕᐅᔪᓂᒃ ᖃᓪᓗᓈᑦ 
ᓄᓇᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᑐᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᑲ, ᑕᐃᒪᓐᓇᓪᓗᐊᒥ ᐊᑭᑦᑐᕆᐊᖅᑐᑦ ᑕᐃᒃᑯᐊ 
ᐃᓕᓐᓂᐊᕋᓗᐊᖅᐸᑕ ᓄᓇᕗᒻᒥ ᖃᓪᓗᓈᓂᓗᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᕐᒪᖔᖅ ᑕᒪᓐᓇ 
ᕿᒥᕈᔭᐅᓐᓂᕐᒪᖔᖅ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᒃᑐᓄᑦ ᐃᓱᒪᒋᓪᓗᒋᑦ ᐊᑭᑐᓂᕐᓴᒻᒪᕆᓂᖓᓄᑦ 
ᓄᓇᕗᒻᒥ ᐃᓄᓇᓱᐊᕐᓗᓂ. ᑕᐃᒃᑯᐊ ᐊᑭᑦᑐᕆᐊᕈᑕᐅᔪᑦ ᓴᓂᕐᕙᖅᑕᐅᓯᒪᓗᑎᒃ ᐃᓕᓐᓂᐊᖅᑎᐅᔪᓄᑦ 
ᐃᓕᓐᓂᐊᕆᐊᖅᐸᒃᑐᓄᑦ ᓄᓇᕗᒻᒥ. 

ᖃᐅᔨᒪᔪᒍ, ᐊᒻᒪᓗ ᑐᓴᖃᑦᑕᕐᓯᒪᓪᓗᑕ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᒻᒥ, ᑕᒪᓐᓇ ᐃᓄᓇᓱᐊᕐᓂᕐᒧᑦ ᐊᑭᖓ 
ᐃᓛᓐᓂᒃᑯᑦ ᐱᖓᓱᐊᖅᑎᖑᐊᖅᑐᓂᖃᐃ ᐊᑭᑐᓂᕐᓴᐅᒻᒪᑦ ᐅᑭᐅᖅᑕᖅᑐᒥ ᖃᓪᓗᓈᓂᒥᓂᒃ. ᑕᒪᓐᓇ ᕿᒥᕐᕈᓪᓗᒍ 
ᐊᓯᑦᔨᖅᑕᐅᓂᖓ ᐱᓕᕆᐊᖑᔪᖅ ᑕᒪᒃᑯᐊ ᐃᓕᓐᓂᒥᐊᖅᑎᐅᔪᑦ ᓄᓇᕗᒻᒥ ᐊᑭᑦᑐᕆᐊᖅᑕᐅᓗᑎᒃ ᑕᐃᒪᓐᓇᓪᓗᐊᓂᒃ 
ᐊᑭᑐᕆᐊᕈᑕᐅᕙᒃᑐᓂ ᐃᓄᓇᓱᐊᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᒥᕐᕈᓇᒃᑐᒋᑦ ᑕᒪᒃᑯᐊ ᐊᒻᒪᓗ ᑕᕝᕙᓂ ᕿᒥᕐᕈᓂᕐᒥ, 
ᐃᓕᓐᓂᐊᕆᐊᖅᑐᓂ ᐅᑭᐅᖅᑕᖅᑐᒥ ᐊᔾᔨᐅᑎᓐᖑᐊᕐᓗᒍ ᖃᓪᓗᓈᑦ ᓄᓇᖓᓐᓂ, ᖃᐅᔨᒪᔪᒍ ᑕᐃᒃᑯᐊ 
ᐃᓕᓐᓂᐊᕈᑎᓄᓪᓗ ᐊᑭᖏᑦ ᐊᑭᑐᓂᕐᓴᐅᒻᒪᑕ ᑕᒪᒃᑯᓇᓐᖓᑦ ᐊᑭᓕᖅᑕᐅᔭᕆᐊᖃᖅᐸᒃᑐᓂᒃ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᑕᒪᓐᓇ ᐱᓕᕆᐊᖑᔪᖅ ᐊᔾᔨᒋᒻᒪᖔᒍ ᐊᔾᔨᒋᓐᖏᒻᒪᖔᒍᓗᓐᓂᒃ. 
ᐊᑖᓂ ᐃᓕᓐᓂᐊᖅᑎᓄᑦ ᑮᓇᐅᔭᖅᑕᕆᔭᐅᕙᒃᑐᓄᑦ, ᐃᓕᓐᓂᐊᕈᑎᖏᓐᓄᑦ ᐊᑭᓕᕆᐊᖃᖅᑐᑦ ᐊᑭᓕᖅᑕᐅᕙᒻᒪ 
ᐃᓛᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐅᖃᐅᓯᖃᖅᑐᖓᖃᐃ ᐃᓄᓇᓱᐊᕈᑎᖏᓐᓂᒃ ᐃᑲᔪᕈᑕᐅᕙᒃᑐᓂᒃ. 
 
ᒥᓂᔅᑕᐅᔪᖅ ᓇᓗᓇᐃᕐᓯᖃᐅᒻᒪᑦ ᑕᒪᓐᓇ ᕿᒥᕐᕈᔭᒥᓂᐅᓂᕋᖅᑐᒍ. ᑕᐃᒪᓕᖃᐃ ᐊᐱᕆᔪᓐᓇᖅᐸᕋ, ᑕᒪᓐᓇ 
ᕿᒥᕐᕈᔭᐅᓐᓂᕐᒪᖔᖅ, ᖃᓄᐃᑦᑐᓂᒃ ᖃᐅᔨᓚᐅᕐᒪᖔᑕ ᐊᒻᒪᓗ ᑕᒪᓐᓇ ᐅᕙᑦᑎᓐᓄᑦ ᓇᓗᓇᐃᕈᓐᓇᕐᒪᖔᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖ. ᐃᓄᓇᓱᐊᕈᑕᐅᔪᑦ ᐃᓕᓐᓂᐊᖅᑎᓄᑦ ᐃᓛᒃᑯᖓᔪᑦ 
ᐃᓕᓐᓂᐊᕈᑎᖏᓐᓄᑦ ᐊᑭᓕᕆᐊᓕᓐᓄᑦ ᐊᑭᓕᖅᑕᐅᓯᒪᔪᓄᑦ. ᑕᐃᒪᐅᒻᒥᒻᒪᑕ ᐃᓪᓗᒧᑦ ᐊᑭᓕᐅᑎᒋᐊᓕᖏᑦ 
ᐃᓕᓐᓂᐊᖅᑎᐅᔪᑦ. ᖃᓪᓗᓈᑦ ᓄᓇᖓᓐᓂ ᐊᑭᑐᓂᕐᓴᓗᒻᒥ ᐊᑭᓕᔭᕆᐊᖃᕐᒪᑕ ᐃᓪᓗᒧᑦ ᑕᒪᒃᑯᓇᓐᖓᑦ 
ᐃᓕᓐᓂᐊᖅᑎᐅᔪᓂᒃ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ.  ᒥᓂᔅᑕᕆᔭᐅᔪᖅ ᐅᖃᖅᑳ ᖃᐅᔨᓴᕐᓂᓚᐅᖅᑕᖏᑦ ᒪᓕᑦᑐᒍ, ᐊᓯᔾᔨᔮᓐᖏᓛᖅ 
ᐆᒪᓇᓱᐊᕈᑏᑦ ᐊᑭᖏᓐᓂ ᐃᓕᓐᓂᐊᕐᑎᒧᑦ ᓄᓇᕗᒻᒥ ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓐᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ  (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᓄᓇᕗᒻᒥ ᐃᓕᓐᓂᐊᖅᑎᐅᔪᑦ 
ᐃᓕᓐᓂᐊᕆᐊᓂᐅᓴᑉᐸᑕ ᖃᓪᓗᓈᓄᑦ ᖃᓪᓗᓈᓂᐅᖏᒃᑲᓗᐊᕐᓗᓃᑦ, ᑐᔅᓯᕋᕈᓐᓇᖅᑯᑦ ᐃᑲᔫᑎᓂᑦ 
ᐃᓕᓐᓂᐊᖅᑎᓄᑦ. 
 
ᑕᑯᒍᕕᒋᑦ ᓈᓴᐅᑎᐅᔪᑦ, ᖃᓄᑐᐃᓐᓇᖅ ᔭᒐᐃᓐᖏᓂᖅᓴᐅᓂᐊᖅᑯᑎᑦ ᖃᐅᔨᓴᖅᑐᒋᑦ ᐊᑕᖏᖅᑐᒋᑦ 
ᐊᑭᓕᖅᑕᐅᔭᕆᐊᓕᐅᔪᑦ, ᐊᔾᔨᒌᐸᓘᔭᖅᑯᑦ ᓇᒥᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ.  ᑐᑐ. 

ᑐᑐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᕆᒍᒪᑐᐃᓐᓇᖅᑯᖓ ᖃᐅᔨᒪᒐᒪ, ᐊᕐᕌᒍᓂᑦ ᐃᓚᖃᖃᑦᑕᕐᓂᑰᒐᒪ 
ᐊᒻᒪᓗ ᐱᖃᑎᒃᑲ ᐃᓕᓐᓂᐊᕐᓂᑰᒻᒪᑕ ᓯᓚᑦᑐᓴᕐᕕᒻᒥ ᒫᓂ ᐃᖃᓗᓐᓂ ᐊᒻᒪᓗ ᐊᑕᐅᓯᐊᕋᑎᑦ 
ᐅᖄᓚᕕᐅᖃᑦᑕᕐᓂᑰᒐᒪ ᐊᐱᕆᓪᓗᑎᑦ ᐊᓯᕙᖃᑎᖃᕈᒪᓪᓗᑎᑦ ᓂᕿᑖᕐᓂᐊᕐᖓᑕ ᓂᕿᖃᓐᖏᓐᓂᑯᖏᓐᓄ.  
ᑮᓇᐅᔭᖃᓐᖏᓂᑯᖏᓐᓄᑦ ᓂᕿᑖᕈᑎᔅᓴᓂᑦ ᐊᒻᒪᓗ ᐃᓱᒪᒋᓪᓗᒍ, ᑕᒪᓐᓇ ᐱᔾᔪᑎᒋᓪᓗᒍ, ᑕᐃᒃᑯᐊᑑᖏᑦᑐᑦ, 
ᐃᓚᖏᑦ ᐋᓂᐊᓯᐅᑎᐅᓂᕐᒧᑦ ᐃᓕᓐᓂᐊᖅᑐᑎᑦ ᐊᒻᒪᓗ ᐃᓕᓴᐃᔨᔅᓴᒧᑦ ᐃᓕᓐᓂᐊᕐᑐᑎᑦ.  ᐊᔾᔨᒌᓐᖏᑦᑐᑦ 
ᐃᓕᓐᓂᐊᑕᐅᓪᓗᑎᑦ. 
 
ᖃᐅᔨᒪᓇᖅᑯᕐᓕ ᐊᑭᑐᓂᖅᓴᐅᒻᒪᑕ ᒫᓂ, ᓂᖀᑦ ᐊᑭᑐᓂᖅᓴᐅᕗᑦ ᒫᓂ ᐊᒻᒪᓗ ᑭᓱᑐᐃᓐᓇᐃᑦ.  ᐃᓱᒪᕗᖓ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒋᐊᒃᑲᓐᓂᕆᐊᖃᖅᑐᔮᖅᑯᑦ ᐊᔾᔨᒌᓐᖏᑦᑐᓂᑦ ᐃᑲᔫᑎᑕᕐᓂᕐᒧᑦ 
ᐃᓕᓐᓂᐊᖅᑎᐅᔪᓄᑦ.  ᖃᐅᔨᓴᕐᓂᐅᔪᑦ ᐱᔭᕇᖅᑕᐅᓯᒪᕗᑦ, ᑕᑯᒍᕕᒋᑦ ᐅᑭᐅᖅᑕᕐᑐᒥᑦ ᓄᓇᖃᕐᓂᒧᑦ 
ᐃᑲᔫᑎᐅᔪᖅ ᐊᔾᔨᒌᖏᑦᑐᑎᐅᕗᑦ ᐊᑭᖏᓐᓂᑦ ᒪᓕᑦᑐᑎᑦ ᓄᓇᓕᓐᓂ. 
 
ᐃᒻᒪᖃ ᐋᖅᑭᒋᐊᖅᑕᐅᑉᐸᑕ ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᖅ ᐊᔾᔨᖃᕐᓗᑎᑦ ᐅᑭᐅᖅᑕᕐᑐᒥᐅᓄᑦ 
ᐃᑲᔫᑎᐅᔪᖅ ᐃᖅᑲᓇᐃᔭᖅᑎᓄᑦ ᐋᖅᑭᑦᑕᐅᓯᒪᔪᑦ ᐊᔾᔨᒌᓕᖅᑎᑕᐅᓗᑎᑦ ᑕᒪᓐᓇ ᐆᒪᓇᓱᐊᕐᓂᕐᒧᑦ ᐊᑭᐅᔪᑦ 
ᐊᔾᔨᒌᓐᖏᓂᖓ ᓄᓇᓕᓐᓄᑦ. 
 
ᐊᐱᕆᔪᒪᕗᖓ ᖃᐅᔨᒋᐊᕈᒪᒐᔭᕐᒪᖔᑦ ᐃᑲᔫᑎᖃᒃᑲᓐᓂᕈᓐᓇᕋᔭᕐᒪᖔᖅ ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᒻᒥ 
ᑕᒫᓂ ᓄᓇᕗᒻᒥ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐃᔅᓯᕙᐅᑖᖅ.  ᐄ, ᐅᖃᐅᓯᖏᑦ ᑎᑎᕐᓂᐊᖃᒃᑲ ᐊᒻᒪᓗ 
ᐱᖃᓯᐅᑎᓛᖅᑲᒃᑲ ᖃᐅᔨᓴᖅᑕᐅᓕᖅᑲᑕ.  ᖃᐅᔨᓴᖅᑕᐅᔭᕇᖅᑲᑕ, ᖃᐅᔨᒋᐊᒃᑲᓐᓂᕈᓐᓇᖅᑯᒍᑦ 
ᖃᖓᑐᐃᓐᓇᒃᑯᑦ ᐱᓕᕆᐊᕆᔭᕗᑦ ᐊᑲᐅᓐᖏᓕᐅᕈᑎᐅᔪᒥᑦ ᓴᖀᔪᖃᖅᑲᑦ.  ᐱᓂᐊᖅᑲᒃᑲ ᑲᑎᒪᔨᐅᔫᑉ 
ᐅᖃᐅᓯᖏᑦ ᐃᑲᔫᑎᒋᔭᐅᕆᐊᖁᓪᓗᒍ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐊᕐᕌᓂ 3.1 ᒥᓕᐊᓐ-ᑐᐃᓐᓇᕐᓂᑦ ᓴᓂᕐᕙᐃᔅᓯᓯᒪᓚᐅᖅᑯᒍᑦ 
ᐃᓕᓐᓂᐊᖅᑎᓄᑦ ᐃᑲᔫᑎᐅᒐᔭᖅᑐᑦ.  ᖃᐅᔨᒍᒪᓕᕆᕗᖓ ᑖᒃᑯᐊᓕᒫᑦ ᑮᓇᐅᔭᐃᑦ ᐊᑐᖅᑐᐃᓐᓇᓚᐅᕐᒪᖔᑕ.  
ᐃᓕᓐᓂᐊᖅᑎᑕᖃᓚᐅᖅᑲᑦ ᑐᔅᓯᕋᔅᓯᒪᔪᓂᑦ ᐃᑲᔫᑎᔅᓴᓂᑦ ᑕᔅᓱᒪ ᐊᑐᖅᑕᐅᕙᑦᑐᒧᑦ ᐃᑲᔫᑎᐅᔪᓄᑦ ᐊᒻᒪᓗ 
ᐋᒑᖅᑕᐅᓚᐅᖅᑲ ᑮᓇᐅᔭᖃᓐᖏᓗᐊᕐᓂᑯᒧᑦ?  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᑐᑐ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖ.  ᐄ,  ᐊᑐᖅᑕᐃᓐᓇᐸᓗᒋᓚᐅᖅᑕᕗᑦ ᑮᓇᐅᔭᐃᑦ 
ᐊᕐᕌᓂ ᐊᒻᒪᓗ ᐋᒡᒑᓚᐅᓐᖏᓚᒍᑦ ᑐᔅᓯᕋᖅᑐᓂᑦ ᐊᕐᕌᓂ ᑮᓇᐅᔭᓂᑦ ᐊᑐᐃᓐᓇᕆᔭᖅᑎᓐᓂ.  ᑮᓇᐅᔭᐃᑦ 
ᐊᑐᖅᑐᐃᓐᓇᐅᓚᐅᖅᑯᑦ ᐊᑐᐃᓐᓇᐅᑎᑕᐅᔪᑦ ᑖᔅᓱᒧᖓ ᐋᖅᑭᑦᑕᐅᓯᒪᔪᒧᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᒥᓂᔅᑕ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᑕᒪᓐᓇᓕᒫᖅ 3-ᒥᓕᐊᓐ 142-ᑕᐅᓴᓐ ᑮᓇᐅᔭᐃᑦ 
ᐊᑐᖅᑕᐃᓐᓇᐅᓚᐅᖅᑳᑦ ᐊᕐᕌᓂ ᐃᓕᓐᓂᐊᖅᑎᓄᑦ ᐃᑲᔫᑕᐅᓂᐊᖅᑐᑦ.  ᑕᒪᓐᓇᑦᑕᐅᖅ ᐅᕙᓂ 
ᐅᖃᖅᓯᒪᓐᖏᑦᑑᒐᓗᐊᖅ 2-ᒥᓕᐊᖑᔪᑦ ᐅᖃᐅᓯᐅᖅᑲᐅᔪᑦ ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᐅᓗᑎᑦ.  
ᑕᒪᓐᓇᓕᒫᖅᑕᐅ ᐊᑐᖅᑕᐅᓚᐅᕆᕚ?  ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒪᐃ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

382 

ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᑐᑐ.  ᒪᒥᐊᑉᐳᖓ ᐊᑎᖅᓯᓐᓂ ᑭᑉᐳᔾᔨᕋᑖᕋᒪ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᓐᓇᕆᑲᓴᒃᑕᕗᑦ ᑮᓇᐅᔭᐃᑦ ᐊᑐᖅᑐᒃᓴᓂ 
ᐃᓕᓐᓂᐊᕐᕕᐅᔪᓂ.  ᐃᓕᓂᐊᖅᑎᓄᑦ ᐊᑐᖅᑐᐊᕐᓂᐅᔪᑦ ᓇᒻᒪᓚᐅᕐᒪᑕ ᑕᒪᒃᑯᓄᖓ ᐊᑐᖅᑐᐊᕐᓂᕐᒧᑦ ᑐᒃᓯᕋᖅᑐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑐᖓ ᖃᐃᑦᑐᔪᓐᓇᕐᒪᖔᖅ ᑲᑎᓕᒫᖅᑐᒋᑦ ᑮᓇᐅᔭᐃᑦ 
ᑐᓂᔭᐅᓚᐅᕐᒪᖔᑕ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖑᕙᒃᑐᓂᒃ, ᐃᒪᐃᑦᑐᓂ ᖃᑦᓯᓚᕆᐅᓂᖏᓐᓂᒃ ᐊᒻᒪᓗ 
ᐊᒥᓱᓂᖏᑦ ᐃᓕᓐᓂᐊᖅᑎᐅᔪᑦ ᐃᑲᔪᖅᑕᐅᓚᐅᖅᑐᑦ ᑕᒪᒃᓱᒧᖓ. ᐊᒻᒪᓗ ᓱᓕ ᐊᔾᔨᖏᑦ ᐃᓕᓐᓂᐊᖅᑎᓄᑦ 
ᐊᑐᖅᑐᐊᖃᓂᕐᒧᑦ, ᑲᑎᑦᑐᒋᑦ ᐊᒥᓱᓂᖏᑦ ᐊᑐᖅᑐᐊᓂᕐᒧᑦ ᑐᓂᔭᐅᓯᒪᔪᑦ ᐊᒻᒪᓗ ᐊᒥᓱᓂᖏᑦ ᐊᑐᖅᐸᒃᑐᑦ 
ᑕᒪᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᒃᓴᐅᓴᒃᓯᒪᔪᑦ ᐱᓯᒪᔭᒃᑲ ᐊᒻᒪᓗ ᓈᒻᒪᓇᓕᖅᑲᑦ 
ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓴᖅᑎᑕᐅᒋᐊᓚᖅᑕᒃᑲ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑲᔪᓯᔪᒪᕕᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᖏᑦᑐᖓ ᑕᑯᒋᐊᒃᓴᖅ ᑕᐃᒃᑯᓂᖓ ᓈᓴᐅᑎᐅᔪᓂᒃ ᐊᔪᕐᓇᖏᑉᐸᑦ. 
ᐊᐱᖅᑯᑎᒃᓴᖃᑐᐃᓐᓇᕆᐊᖃᖅᑐᖓ ᒪᓕᓪᓗᒋᑦ ᖃᓄᐃᑦᑐᓂᖏᑦ ᓈᓴᐅᑎᐅᔪᑦ ᐊᒻᒪᓗ ᐊᐱᕆᓗᒍᓗᖃᐃ 
ᒥᓂᔅᑕᐅᔪᖅ, ᑕᐃᒃᑯᐊ ᑕᒫᓂ ᐊᕐᕋᒍᒥ ᓈᓴᐅᑎᖏᑦ ᐱᓯᒪᒻᒪᖔᒋᑦ, ᑕᐃᒃᑯᐊ ᓯᕗᓂᑦᑎᓐᓂᒃ ᓇᓴᐅᑎᐅᔪᑦ 
ᐱᓯᒪᕙᐃᑦ ᕿᒥᕐᓂᐊᕋᑦᑎᒍᑦ ᖃᓄᐃᓕᐅᖃᑦᑕᕐᓯᒪᒻᒪᖔᑕ. ᑕᒪᒃᑯᐊ ᐊᔾᔨᒌᒻᒪᖔᑕ ᐊᒥᓱᕈᕆᐊᕐᓯᒪᒻᒪᖔᑕ 
ᖃᑦᓯᓐᓇᕈᕆᐊᕐᓯᒪᒻᒪᖔᑕ ᐅᑭᐅᓂᒃ ᒪᕐᕈᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒋᔭᕗᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᑕᖃᖅᑐᑦ 
2001/2002, ᐊᕐᕌᓂᓴᐃᑦ ᐊᒻᒪᓗ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᓂᐊᖅᑐᑦ ᐱᓇᓱᐊᕈᓯᕐᓂ ᒪᕐᕈᓐᓂᒃ 
ᐱᖓᓱᓂᓪᓗᓐᓂᑦ ᑕᒪᓂ ᐊᕐᕋᒍᑐᒥ ᑐᑭᓯᒋᐊᕈᑎᒃᓴᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑲᔪᓯᔪᒪᕕᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᔭᐅᑖᖅ. ᑖᒃᑯᐊᖃᐃ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐱᓯᒪᐃᓐᓇᕈᓐᓇᔾᔭᖏᑦᑕᕗᑦ ᑭᓯᐊᓂ 
ᑐᑭᓯᒋᐊᕈᑎᒃᓴᐅᔪᑦ ᐱᓯᒪᓕᕈᑦᑎᒍᑦ, ᑕᐃᒪᓕ ᕿᓚᓇᕆᕙᒃᑲ ᐊᐱᖅᑯᑎᒃᓴᖅᑕᖃᓐᓂᐊᑐᒃᓴᐅᖏᒃᑲᓗᐊᖅᐳᖅ 
ᑕᕝᕙᓐᖓ ᑐᑭᓯᒋᐊᕈᑎᒃᓴᐅᔪᓂᒃ. ᐅᑎᑲᐃᓐᓇᕈᒪᔪᖓ ᐅᖃᐅᓯᕆᖅᑲᐅᔭᖏᓐᓄᑦ ᒪᓕᒐᓕᐅᖅᑎᐅᖃᑎᒪ  

ᖃᒪᓂᑦᑐᐊᕐᒥᐅᖅ ᑕᐃᒃᑯᓄᖓ ᐅᑎᖅᑕᒃᐸᑦᑐᓄᑦ ᐊᑐᖅᑐᐊᖅᑕᐅᕙᒃᑐᓄᑦ ᑮᓇᐅᔭᓄᑦ. ᓇᓗᓇᐃᕐᓯᔪᖃᓚᐅᕐᒪᑦ 
ᐅᕙᓂ ᓇᓗᓇᐃᕐᓯᒪᓐᖏᑦᑐᖅ ᑮᓇᐅᔭᓂ ᐊᑐᖅᑐᒃᓴᓂ ᐊᐱᕆᔪᒪᔪᖓ ᑕᒪᓐᓇ ᓇᓗᓇᐃᕆᐊᕈᓐᓇᕐᒪᖔᖅᐱᐅᒃ. 
ᐊᓯᖏᑦ ᑮᓇᐅᔭᐃᑦ ᐅᑎᖅᑕᖅᑐᑦ ᐅᕙᓂᒻᒪᑕ. ᕿᓯᓐᓄᑦ, ᐅᖅᓱᐊᓗᒻᒧᑦ, ᐊᒻᒪᓗ ᐊᓯᖏᑦ ᐅᑎᖅᑕᑉᐸᑦᑐᑦ 
ᐱᖃᓯᐅᔾᔭᐅᓯᒪᒻᒪᑕ ᑮᓇᐅᔭᓂ ᐊᑐᖅᑐᒃᓴᓂᒃ ᐱᓕᕆᕕᖏᑕ ᐊᑖᓂ. ᐊᐱᕆᔪᒪᑐᐃᓐᓇᖅᑐᖓ ᖃᐅᒪᒻᒪᖔᖅ 
ᒫᓐᓇᐅᔪᖅ ᖃᓄᐃᒻᒪᑦ ᑕᒪᒃᑯᐊ ᐱᖃᓯᐅᑦᔭᐅᓯᒪᓐᖏᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ ᑎᑎᕋᖅᑕᐅᓯᒪᓐᖏᑦᑐᖅ ᐸᐃᒃᐸᓂ 
ᐅᑎᖅᑕᖅᐸᒃᑐᓂ ᑮᓇᐅᔭᓂ. ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ ᐊᒻᒪᓗ ᖃᐅᔨᓇᓱᐊᕐᓗᑕ ᖃᓄᐃᓕᖓᓕᕐᒪᖔ 
ᑕᑯᓐᖏᓇᑦᑎᒍᑦ ᐊᑐᖅᑐᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᓇᓂᓂᐊᖅᐸᕗᑦ ᖃᓄᐃᓕᖓᒻᒪᖔᖅ, ᑐᑭᓯᒋᐊᕐᓗᑕ 
ᓱᑯᑦᑎᐊᓂᕐᒪᖔᖅ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ. 
 
ᑕᒪᓐᓇ ᑐᑭᓯᒋᐊᕐᓯᒪᓕᕈᑦᑎᒍᑦ, ᑐᓴᖅᑎᓛᖅᐸᒃᑲ ᒪᓕᒐᓕᐅᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᓐᖑᔭᕋ ᐅᐊᑦᑎᔭᕋ ᐊᒻᒪᓗ 1 ᒥᓂᑦᒥ 10 ᓴᑲᓐᔅᒥ ᐱᕕᖃᓕᖅᑐᖓ 
ᐊᐱᕆᓂᐊᕐᓗᖓ. 
 
>>ᐃᓪᓚᖅᑐᑦ 
 
ᓄᖅᑲᑲᐃᓐᓇᕆᐊᖃᕐᓂᐊᖅᐳᖓ ᐊᓯᓐᓂᒃ ᐊᐱᕆᑎᑦᑎᓂᐊᕋᒪ. ᑭᓯᐊᓂ ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ.  
ᑕᐃᑯᓐᖓᕐᓗᑕ ᓯᓚᑦᑐᓴᕐᕕᒻᒧᑦ ᐃᑲᔪᕈᑕᐅᔪᓂᒃ, ᐃᑲᔪᖅᑐᐃᓂᐊᕐᓗᑕ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᒥᒃ ᐊᒻᒪᓗ 
ᖃᓄᑎᒋ ᑮᓇᐅᔭᖃᖅᑎᑕᐅᕙᒻᒪᖔᑕ.  
 
ᐊᐱᕆᔪᒪᓪᓗᒍ ᒥᓂᔅᑕ ᐃᒻᒪᖃ ᓈᒻᒪᓂᐊᕐᑐᑦᓴᐅᔪᒐᓗᐊ ᑕᒪᐃᓄ ᑮᓇᐅᔭᑦᓴᒫᓄ ᓯᓚᑦᑐᓴᖅᕕᐅᑉ 
ᐱᕙᑦᑕᖏᓐᓂ ᐱᓕᑕᐅᒍᑎᓂ ᐱᔭᑦᓴᓄ ᑕᒪᐃᓂ ᓄᓇᕗᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᕿᓚᕙᖅ. 
 
ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ): ᖁᔭᓐᓇᒦᒃ ᐃᑦᓯᕙᐅᑕ. ᐄᖕ, ᑮᓇᐅᔭᑦᓴᒫᑦ ᐃᓕᖓᔪᖅ ᑕᒪᐃᓄ ᓄᓇᕗ 
ᓯᓚᑦᑐᓴᖅᕕᖏᓐᓄ. ᖁᔭᓐᓇᒦ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹ ᐊᐱᖁᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ. ᑭᖑᓪᓕᖅᐹᖑᑲᐃᓐᓇᕐᓗᓂ ᐊᐱᖁᑎᒐ. ᖃᐅᔨᒪᒐᓗᐊᖅᑐᖓ ᑕᒪᐃᓄ ᓄᓇᕗ 
ᓯᓚᑦᑐᓴᖅᕕᖏᓄᖓᔪᑦ. ᐊᐱᖁᑎᒐᓕ ᐃᒪᐃᑦᑐ ᖃᓄᐃᑦᑐᓂ ᐱᔭᑦᓴᓂ ᐊᑐᕈᑎᒋᕙᓐᓂᖏᓂ, ᑕᒪᐃᓄ 
ᓈᒻᒪᑐᐃᓐᓇᐅᕙ ᑕᐃᑯᐊ ᓯᓚᑦᑐᓴᖅᕕᐅᑉ ᐱᓕᑕᖏᓐᓄ. ᐃᒻᒪᖃ ᓈᒻᒪᖏᐸ ᑕᒪᐃᓄ, ᖃᓄᐃᑦᑐᓕ 
ᓇᓪᓕᖃᕆᕙᑉᐸᖏ ᑮᓇᐅᔭᑦᓴᒫᑦ ᐊᑎᐊᓂ ᑕᐃᑦᓱᒪ ᐱᔭᑦᓴᐅᑉ ᐃᓗᐊᓂ ᑮᓇᐅᔭᑦᓴᒫᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ. ᕿᓚᕙᖅ. 

ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄᖕ, ᐱᓕᑦᓯᕙᑦᑐᒍ ᑮᓇᐅᔭᑦᓴᒫᓂ ᓄᓇᕗᑉ 
ᓯᓚᑦᑐᓴᖅᕕᖏᓐᓄᑦ ᐱᔭᑦᓴᐅᔪᓄ ᑕᒪᐃᓄ ᓄᓇᓕᐅᔪᓄ, ᐅᑯᓇᓂ ᐱᖓᓱᓂ ᓄᓇᓕᐅᔪᓂ ᐅᑯᓄᖓ 
ᐊᕕᑦᑐᖅᓯᒪᓂᖏᒍ ᓯᓚᑦᑕᓴᖅᕕᖏᑎᒍᑦ. ᑕᑯᑦᓴᐅᒻᒪ ᐅᕙᓂ ᑕᒪᐃᓄ ᖃᑦᓯᐅᓂᖏᓂ ᐊᕕᑦᓯᒪᓂᖏᑎᒍᑦ 
ᐊᓪᓚᕕᑦ ᐱᓕᑕᐅᕙᓐᓂᖏᓂ ᐅᑯᓇᓂ ᑮᓇᐅᔭᑦᓴᒫᓂ ᐊᖅᕌᒍᑕᒫᑦ ᐅᑯᓇᓂ ᑮᓇᐅᔭᑦ ᓇᓚᐅᑦᓵᖅᑕᐅᓯᒪᔪᓂ, 
ᐊᒻᒪᓗ ᐃᒻᒪᖃ ᓅᑉᐸᑦᓱᑎ ᐊᓯᐊᓂ ᐊᓯᐊᓄ ᖃᓄᐃᓕᖓᓂᖏ ᒪᓕᑦᑐᒋᑦ ᐊᒻᒪᓗ ᐱᓕᑦᓯᕙᑦᓱᑕ 
ᑮᓇᐅᔭᑦᓴᒫᓂ ᐅᑯᓄᖓ ᓄᓇᓕᖏᑎᒍ ᓯᓚᑦᑐᓴᖅᕕᖕᒧ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᐃᒃᓯᕙᐅᑖᖅ. ᐊᐱᖁᑎᒐᓕ ᐃᓕᖓᓂᐊᕐᑐ ᐅᑯᓄᖓ ᒪᑉᐱᒐᖅ 9-
11. ᐅᖃᐅᑎᒋᐊᖓᖃᐅᓪᓗᓂ ᐅᓪᓗᒥᒋᐊᖅ ᑭᓯᐊᓂ ᐊᐱᖁᑎᒋᑲᓐᓂᕐᓂᐊᑕᕋ ᐱᓪᓗᒍ ᐃᓕᓐᓂᐊᖅᑎᑕᖃᕐᒪ 
ᐃᓕᓐᓂᐊᕆᐊᖅᐸᑦᑐᖅ ᐋᑐᕚᒧᑦ ᐃᑯᓄᖓ ᒪᓕᒐᓕᕆᓂᖅᓂ ᐃᓕᓐᓂᐊᖅᓂ ᐊᒻᒪ ᐱᓕᑕᐅᓚᐅᖅᓯᒪᖏᒻᒪ 
ᓱᓕ ᐃᑲᔫᓯᐊᑦᓴᓂ ᐅᑯᓇᖓ ᓄᓇᕗ ᒐᕙᒪᖓᓂ. 
 
ᐱᓚᐅᖅᓯᒪᖏᑦᑐᖅ ᓱᓕ ᐃᑲᔫᓯᐊᑦᓴᖏᓐᓂ ᑕᐅᓇᓂ ᐋᑐᕚᒥ ᑕᒫᖓ ᓄᓇᕗᒥ, ᐊᒻᒪ ᐱᔾᔪᑎᒋᓪᓗᐊᓕᕐᑕᖓ 
ᐊᓪᓚᐅᔪᐃᑦ ᑕᐅᓇᓂ ᐃᑲᔪᓐᓂᖏᓄ ᑲᔪᓯᖏᓐᓇᖅᑐ ᐃᓕᓐᓂᐊᖅᓂᖓᓂ. ᐱᑕᖃᕐᒥᔪ ᓱᓕ ᐊᓯᖏᓂ 
ᐃᓕᓐᓂᐊᖅᑎᓂ, ᐃᒪᐃᑦᑐᓂᑦᑕᐅᖅ ᐸᓖᓯᑦᓴᐅᓂᖅᓄ ᐃᓕᓐᓂᐊᖅᑐᓂᑦᑕᐅᖅ ᑕᐅᓇᓂ ᖃᓪᓗᓈᓂ ᐊᒻᒪᓗ 
ᐃᓱᒪᒋᑦᓱᒋ ᓱᒻᒪ ᑕᐃᒪᐃᒋᐊᖏᓐᓂ ᑕᒪᓐᓇ ᐱᓕᑕᐅᕙᖏᓐᓂᖏ ᐃᑲᔫᓯᐊᑦᓴᒫᓂ, 
ᑕᒫᖔᖅᓂᑰᒐᓗᐊᖅᑎᓪᓗᒋ ᓄᓇᕗᒥ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕙᖅ: (ᑐᒫᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒫᓘᑎ ᐃᓚᒋᒻᒪᐅ 
ᐱᔪᓐᓇᐅᑎᖏᓐᓄ ᐊᒻᒪ ᖃᐅᔨᓴᖅᑕᐅᓂᕐᒧ ᐱᕙᓪᓕᐊᓂᖏ ᐊᒻᒪ ᐊᑐᐊᖓᖅᒧ, ᐃᒻᒪᖃ ᒪᓕᒐᓕᐅᖅᑎ 
ᑐᑭᓯᑎᑦᓯᒋᐊᑲᓐᓂᖃ ᐃᓚᖏᓂ ᑐᑭᓯᐊᒍᑎᑦᓴᑲᓐᓂᖅᓄ ᐅᕙᓗ ᑐᑭᓯᒍᑎᓂ ᐅᑯᓇᓂ ᖃᓄᐃᒍᑎᐅᔪᒥ, 
ᑐᑭᓯᒍᓐᓇᓂᐊᕋᑦᑕ ᑭᐅᒍᑎᖓᓂ ᐊᐱᖁᑎᐅᔪᒧ ᐊᒻᒪᓗ ᖃᐅᔨᒪᔭᐅᒃᑲᕐᓗᒍ ᑕᒪᐃᓄ ᒪᓕᒐᓕᐅᖅᑎᓄ.  
 
ᑕᐃᒪᐃᑦᑐᐃᑦ ᓴᕿᕋᐃᒻᒪᑕ, ᐅᕙᓂ ᐃᓕᓐᓂᐊᖅᑎ ᐱᔪᓐᓇᖅᑎᑕᐅᓂᖏᐸ ᑮᓇᐅᔭᑦᓴᒫᖏᓐᓄ ᐃᑲᔫᑎᓂ, 
ᐊᑲᐅᖏᓕᐅᖅᒐᔭᕋᒪᓕ ᐱᓕᕆᓂᐊᕐᕆᐊᒥ ᐊᑕᐅᓯᖅᒧ ᐃᓕᓐᓂᐊᖅᑎᒧ ᑭᓯᐊᓂ ᐱᓕᒍᓐᓇᕋᔭᕋᓗᐊᕐᑕᕋ 
ᑐᑭᓯᒍᑎᓂ ᐅᑯᓇᓂ ᖃᓄᐃᒋᖃᓂᖏᓄ ᐅᕗᖓ ᐃᓕᓐᓂᐊᖅᑎᐅᑉ ᑮᓇᔭᑦᓴᒫᖏᓄ ᐃᑲᔫᑎᓂ 
ᐃᓚᒋᓕᐅᑎᓗᒋ ᑐᑭᓯᒐᓱᐊᖅᑏᑦ ᐱᕙᓪᓕᐊᓂᖏᓂ. 
 
ᐃᒃᓯᕙᐅᑖᖅ: (ᑐᓵᔨᑎᒍ) ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ) ᖁᔭᓐᓇᒦᒃ. ᒥᓂᔅᑕ ᐅᖃᖃᐅᒻᒪᑦ, ᑕᒪᒃᑯᐊ ᐃᓄᑐᐊᑦ ᐱᓕᑕᐅᔪᓐᓇᐃᕐᑐᐃ 
ᑮᓇᐅᔭᑦᓴᒫᓄ ᐃᑲᔫᑎᓂ ᑭᓯᐊᓂ ᐆᑦᑑᑎᒋᖃᐅᔭᕋ ᐃᓕᖓᓂᖃᕐᑐ ᐱᓗᐊᕐᑐᒧ ᐊᑕᐅᓯᖅᒧ ᐃᓕᓐᓂᐊᖅᑎᒧ, 
ᑭᓯᐊᓂ ᐱᑕᖃᕐᒪ ᐃᓄᐃᓴᑦᑑᒐᓗᐊᓂ ᐃᓄᓐᓂ ᐃᓕᓐᓂᐊᕆᐊᕐᓯᒪᔪᓂ ᐸᓖᓯᑦᓴᐅᓂᕐᒧ ᐊᒻᒪᓗ 
ᐱᓕᑕᐅᓚᐅᖅᓯᒪᖏᒻᒪᑕ ᑮᓇᐅᔭᑦᓴᒫᑦ ᐃᑲᔫᑎᖏᓂ ᐊᒻᒪᓗ ᐃᖃᓇᐃᔭᖅᓱᑎ ᐅᑭᐅᖅᑕᖅᑐᒥ, ᑭᓯᐊᓂ 
ᐱᓚᐅᖅᓯᒪᖏᑦᑐᐃᑦ ᐃᑲᔫᓯᐊᑦᓴᖏᓂ. ᑕᒪᓐᓇ ᓱᓕ ᖃᓄᐃᑕᐅᒋᐊᓇᓱᐊᑐᒐᓗᐊᖅ. 
 
ᐊᐃᑉᐸᖓᓕ ᐊᐱᖁᑎᒪ ᐃᓕᖓᓂᖃᕐᑐ ᐅᑯᓄᖓ ᐅᑯᓇᓂ 2ᒥᓕᐊᓐ ᑖᓚᓂ, ᐱᑕᖃᖄ ᓱᓕ 
ᓴᓂᖅᕙᑦᓯᒪᔪᓂ ᑮᓇᐅᔭᑦᓴᓂ ᕿᒥᖅᕈᒋᐊᖃᓐᓂᐊᕐᑕᑎᓐᓂ ᐅᑯᓇᓂ ᑎᑎᕋᖅᓯᒪᔪᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕇᐱᑲ, ᑕᒪᓐᓇ ᐅᖃᐅᓯᑦᑎᐊᕙᐅᔪᖅ ᐅᖃᐅᓯᕆᖅᑲᐅᔭᐃᑦ ᒐᕙᒪᒋᔭᑦᑕ 
ᓴᖅᑭᔭᕐᓂᕆᓕᖅᑦᑕᖓᓂᒃ ᐅᑭᐅᓂᒃ ᐱᖓᓱᓂᒃ. ᖁᓚᓐᖏᑦᑐᖓ ᐊᐱᖅᑯᑎᒋᔭᐃᑦ ᖃᐅᔨᒪᔭᐅᒋᐊᕐᓂᐊᖅᑐᖅ ᐊᒻᒪᓗ 
ᑲᒪᒋᔭᐅᓛᖅᑐᓂᒃ ᒫᓐᓇᑦᑎᐊᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐊᑖᓂ ᐅᑎᖅᑕᑉᐸᒃᑯᑦ ᑮᓇᐅᔭᐃᑦ ᐊᒃᑲ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᔪᓯᔪᒪᕕᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐊᑖᓂ 9-13. ᐊᔪᓐᖏᔾᔪᑎᖃᕐᓂᕐᒧᑦ, ᐊᒥᓲᓂᖏᑦ 299 ᑕᐅᓴ 
ᐃᒪᐃᑦᑐᖃᑦᑕᓚᐅᖅᑐᖅ 673 ᑕᐅᓴ ᐊᑐᕐᓯᒪᔪᓂ ᑮᓇᐅᔭᓂ ᐊᑐᖅᑐᒃᓴᓂ. ᖃᓄᐃᒻᒪᑦ ᖃᓯᓐᓇᕈᕆᐊᕐᓯᒪᕙ 
ᐊᕝᕙᓪᓗᐊᐸᓗᖏᓐᓂᒃ. ᑕᐃᒃᑯᐊ ᐊᔪᓐᖏᔾᔪᑎᑕᕋᓱᐊᖅᑐᑦ ᖃᑦᓯᓐᓇᕈᖅᐸᓪᓕᐊᒻᒪᑕ. ᖃᓄᐃᒻᒪᓄᑯᐊ 
ᖃᑦᓯᓐᓇᕈᖅᐸᓪᓕᐊᕙᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ, ᐊᑖᓂ 9-13 ᑖᓐᓇ ᓯᕗᓪᓕᐅᑉ ᒪᒃᐱᒐᐅᑉ ᐃᓚᒋᔭᖓ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᒻᒪᑕ ᑮᓇᐅᔭᐃᑦ ᑐᓂᔭᐅᕕᒋᕙᒃᑕᕗᑦ 
ᐃᓗᐊᓂ ᑭᓇᐅᑎᒍᑦ ᐊᕐᕋᒍᖓᓂ. ᐃᓚᖓ ᐊᑕᐅᓯᐊᖅᑐᑎᒃ ᑮᓇᐅᔭᖃᖅᑎᑕᐅᓂᖏᑦ ᐱᖃᑦᑕᖅᑕᕗᑦ  ᐊᕐᕋᒍᑉ 
ᐃᓗᐊᓂ ᐊᒻᒪᓗ ᐃᓚᖏᑦ ᐊᒥᐊᒃᑯᒥᓂᐅᔪᑦ ᑮᓇᐅᔭᐃᑦ ᑐᕌᖓᔪᑦ ᐊᔾᔨᐅᖏᑦᑐᓄᑦ ᐱᓕᕆᐊᓄᑦ. ᑕᒪᒃᑯᐊ 
ᐱᖃᑦᑕᖅᑕᕗᑦ ᐊᑕᐅᓯᐊᖅᑐᒋᑦ ᑮᓇᐅᔭᑎᒍᑦ ᑐᓂᔭᐅᓪᓗᑕ ᐊᕐᕋᓂ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 
ᖃᑦᓯᓐᓇᐅᓗᐊᓐᖑᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑲᔪᓯᔪᒪᕕᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᑕᕝᕙᓂᒃᓴᐃᓐᓇᖅ. ᖃᑦᓯᓐᓇᐅᓂᕐᓴᐅᓕᕐᒪᑕ ᐊᔪᓐᖏᔾᔪᑎᖃᕐᓂᕐᒧᑦ ᐃᓕᓐᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᐊᒃᑲ, ᐊᔪᓐᖏᔾᔪᑎᑕᕐᓂᕐᒧᑦ ᐱᓕᕆᐊᓄᑦ, ᖃᑦᓯᓐᓇᕈᕆᐊᕐᓯᒪᓐᖏᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐅᕙᖓ ᓄᓇᖁᑎᖏᓐᓂᒃ, ᐃᓄᒃᑕᖃᓚᐅᕐᒪᑦ 
ᐃᓚᐅᖃᑕᐅᒍᒪᔪᒐᓗᐊᒥᒃ ᐊᔪᖏᔾᔪᑎᑕᕐᓂᕐᒧᑦ ᐃᓕᓐᓂᐊᕈᒪᔪᓂᒃ ᑭᓯᐊᓂᓕ ᐅᖃᐅᑦᔭᐅᓐᓂᓚᐅᕐᒪᑦ ᓇᒥᓂᖅ 
ᐊᑭᓕᒋᐊᖃᕋᔭᕐᒪᑦ. ᖁᓚᕐᓇᖏᑦᑐᖅ ᐃᓚᖏᑦ ᐃᓕᓐᓂᐊᖅᑎᐅᔪᑦ ᑕᐃᒪᒃ ᐅᖃᐅᑦᔭᐅᕙᒃᑐᑦ ᑕᐃᒪᐃᑦᑐᒥᒃ 
ᐃᓕᓐᓂᐊᕈᒪᒐᐃᒻᒪᑕ, ᓇᒻᓂᖅ ᐊᑭᓕᕐᓱᐃᔭᕆᐊᖃᕐᓂᐊᒪᑕ. ᑕᐃᒪᓕ ᖃᐅᔨᒍᒪᒐᓗᐊᖅᑐᐊ ᖃᑦᓯᓪᓚᕆᐅᒻᒪᖔᑕ 
ᐃᓕᓐᓂᐊᖅᑎᐅᔪᑦ ᐊᔪᕈᓐᓂᕈᑎᑕᕐᓂᕐᒧᑦ ᒫᓐᓇᐅᔪᖅ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ., 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᖏᓕᕐᒪ ᐃᑲᔪᖅᑎᖓ ᑭᐅᑎᓐᓂᐊᖅᑲᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐅᒃᐱᒃ. 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᐊᔪᓐᖏᔾᔪᑎᑕᕐᓂᕐᒧᑦ ᐃᓕᓐᓂᐊᖅᑎᐅᔪᓄᑦ ᒫᓐᓇᐅᔪᖅ 
ᐃᓕᓐᓂᐊᖅᑐᓄᑦ 137-ᖏᓐᓂᑦᑐᑦ ᐃᓕᓐᓂᐊᖅᑐᑦ ᐊᒻᒪᓗ ᑕᐃᒃᑯᐊ ᐊᔾᔨᒌᖏᑦᑐᓂᒃ ᐃᓕᓐᓂᐊᖅᑐᑦ ᐃᒪᐃᑦᑐᓂᒃ 
ᕿᔪᓕᕆᓂᖅ, ᐅᐊᔭᓕᕆᓂᖅ ᐅᕝᕙᓘᓐᓃᑦ ᐊᐅᓚᐅᓯᕆᓂᖅ ᐊᒻᒪᓗ ᐊᑕᐅᓯᕐᒥ ᓄᓇᓕᐅᔪᓂ ᐳᓪᓚᓕᓐᓂ 
ᓄᓇᓯᐅᑎᓄᑦ ᐊᖁᒋᐅᕐᓴᕐᓂᕐᒧᑦ ᐊᒻᒪᓗ ᑮᓇᐅᔭᓕᕆᔨᐅᖤᕐᒧᑦ. ᐊᓯᖏᓐᓂᑦᑕᐅᖅ ᐃᓕᓐᓂᐊᒐᒃᓴᐅᔪᓂᒃ 
ᐱᑕᖃᕐᒥᔪᖅ ᓄᓇᓕᐅᔪᓂ ᐃᓕᓐᓂᐊᑲᓐᓂᕈᒪᔪᓂ. ᑕᒪᒃᑯᐊ ᓯᕗᓪᓕᖅᐸᐅᓗᑎᒃ ᐱᔭᐅᔪᓐᓇᖅᑦᑐᑦ ᐊᒻᒪᓗ ᑕᒪᒃᑯᐊ 
ᓇᓗᓇᐃᖅᑕᐅᔪᓐᓇᕐᒥᔪᑦ ᐱᔪᒪᔭᐅᓂᖏᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᒃᐱᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᐅᓇ ᐊᐱᖅᑯᑎᒋᓂᐊᖅᑕᕋ ᖃᓪᓗᓈᑎᑐᑦ. ᓂᕆᐅᒋᔭᐅᔪᑦ ᑮᓇᐅᔭᖃᖅᑎᑕᐅᓂᐊᕐᓂᖏᑦ 
ᐊᔪᓐᖏᔾᔪᑎᖃᕐᓂᕐᒧᑦ ᐊᕝᕙᓗᐊᐸᓗᒋᒻᒪᒍ 2001-2002. ᐱᔾᔪᑎᖃᖅᑐᖅ ᐊᐱᖅᑯᑎᒋᖃᐅᔭᕐᓄᑦ. ᖃᓄᕐᓕᑕᐃᒪ 
ᐱᓕᕆᕕᐅᔪᑦ ᐱᔪᓐᓇᕐᓂᐊᖅᑐᒋᕙᑦ ᐊᒥᓱᕈᖅᐸᓪᓕᐊᔪᓄᑦ ᐱᔪᒪᔭᐅᔪᓄᑦ ᐊᔪᓐᖏᔾᔪᑎᖃᕐᓂᕐᒧᑦ 
ᐃᓕᓐᓂᐊᕐᕕᐅᔪᓄᑦ ᑕᐃᒪᐃᓐᓇᐃᑦᑐᓂᒃ ᑮᓇᐅᔭᖃᕐᓗᑎᒃ. ᓇᑲᑎᖅᑕᐅᓯᒪᒻᒪᖔᑕ ᖃᓄᕐᓕᑕᐃᒪ ᐱᓕᕆᕕᐅᔪᖅ 
ᐱᔪᓐᓇᕐᓂᐊᖅᐸᑦ ᐊᒥᓱᕈᖅᐸᓪᓕᐊᔪᓂᒃ ᐱᔪᒪᔭᐅᔪᓂᒃ ᓄᓇᕗᒻᒥ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᔅᓵᔨᑎᒍᑦ):  ᖁᔭᓐᓇᒦᒃ ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᒥᑭᓪᓕᒋᐊᖅᑎᑕᐅᓯᒪᔫᔭᖅᑐᑦ 
ᓈᒻᒪᑦᑎᒋᐊᖅᑐᒍ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ, ᑕᒪᒃᑯᐊ ᐋᖅᑭᒋᐊᖅᓯᒪᑎᒃᑭᕙᕗᑦ  ᐊᑐᖅᑐᒋᑦ 
ᐃᖅᑲᓇᐃᔭᖃᑎᒌᑦ ᑲᑐᔾᔨᖃᑎᒌᖑᔪᑦ. 
 
ᑕᒪᓐᓇ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐊᖏᕈᑎᐅᔪᖅ ᑲᓇᑕᒥ ᒐᕙᒪᒃᑯᓂᑦ.  ᐊᓱᐃᓪᓚᒃ, 124-ᓂᑦ 
ᐃᖅᑲᓇᐃᔭᖅᑎᐅᔪᔅᓴᓂᑦ ᐃᓕᓐᓂᐊᖅᑎᐅᔪᑦ ᐊᕐᕌᒍᒥ 2001/2002 ᐱᓕᕆᐊᖑᔪᖅ ᐊᑐᖅᑐᒍ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖃᐅᔨᒪᓇᖅᑐᔮᖅᑯ ᑮᓇᐅᔭᐃᑦ ᖄᓐᖓᑐᐃᓐᓇᖅ 
ᑮᓇᐅᔭᖃᖅᑎᑕᐅᓂᖅ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐊᖏᕈᑎᐅᓯᒪᔪᖅ ᒥᑭᓪᓕᕚᓕᓯᒪᔫᔭᖅᑐᖅ.  ᑕᒪᓐᓇ 
ᓱᓕᕚ? ᖁᔭᓐᓇᒦᒃ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ ᐅᐃᓕᐊᒻᔅ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦ, ᐃᔅᓯᕙᐅᑖᖅ.  ᒥᑭᓪᓕᒋᐊᖅᓯᒪᕗᖅ ᓯᕐᓚᕈᓗᒃ.  
ᐃᖅᑲᓇᐃᔭᖅᑎᑖᕋᓱᐊᕐᓂ ᐃᓕᓐᓂᐊᕐᓂᐅᔪᖅ ᐊᖏᕈᑎᒃ ᐱᕋᑖᓚᐅᖅᑕᕗᑦ ᓯᕐᓚᑯᓗᒃ ᒥᑭᓪᓕᒋᐊᖅᓯᒪᕗᖅ.  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᐊᐱᖅᑯᓯᕆᓂᐊᖅᑕᕋ ᐊᐱᖅᑯᓯᕆᔭᐅᔪᒻᒥᔪᖅ 
ᒥᓂᔅᑕᒧᑦ ᐊᐱᖅᓱᕐᓂᐅᑎᓪᓗᒍ ᐅᓪᓗᒥᐅᓐᖏᑦᑐᖅ ᐊᒻᒪᓗ ᑭᐅᓂᐊᔪᔪᖅ ᑲᑎᒪᔨᒧᑦ ᖃᐅᔨᒋᐊᓚᐅᖅᑎᓪᓗᒍ. 
 
ᐅᖃᐅᔾᔨᔪᓐᓇᖅᑳ ᐅᓪᓗᒥᐅᓕᖅᑐᑦ ᖃᑦᑎᐅᒻᒪᖔᑕ ᐃᓕᓐᓂᐊᖅᑕᐅᔪᓐᓇᖅᑐᖅ ᓄᓇᕗᒻᒥ ᐊᕐᕌᒍᑕᒫᑦ 
ᐅᑭᐅᖅᑕᕐᑐᒥ ᓯᓚᑦᑐᓴᕐᕕᒻᒥ?  ᖁᔭᓐᓇᒦᒃ,  ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᑐᑭᓯᑦᑎᑎᒋᐊᕈᑎᒃ ᖃᐃᑕᐅᔪᔪᖅ.  
ᖃᐅᔨᑎᑦᑎᒋᐊᖅᓯᒪᕗᖅ ᓇᓕᐊ ᐃᓕᓐᓂᐊᖅᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᒻᒪᖔᑕ ᐊᕐᕌᒍᑕᒫᖅ ᐊᒻᒪᓗ 
ᐊᓯᖏᓐᓂᓱᓕ ᑐᑭᓯᑎᑦᑎᒋᐊᕈᑎᓂᒃ ᐱᒃᑲᓐᓂᕆᐊᖃᕋᒪ ᓱᕐᓗ ᐃᓚᖏᑦ ᐊᐱᖅᑯᓯᔅᓴᐃᑦ 
ᑭᐅᔭᐅᒋᐊᖃᕐᖓᑕᓱᓕ ᑕᒪᓐᓇ ᑐᑭᓯᑎᑦᑎᒋᐊᕈᑎᒃ ᑐᓂᓚᐅᓐᖏᓂᓐᓂ ᑲᑎᒪᔨᐅᔪᓄᑦ.  ᑭᓯᐊᓂ 
ᑐᓂᔪᓐᓇᓛᖅᑲᒃᑲ ᑲᑎᒪᔨᐅᔪᓄᑦ ᐱᓇᓱᐊᕈᓯᐅᓛᖅᑐᒥ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᓕᓐᓂᐊᕋᔅᓴᐅᔪᓂᑦ ᐊᑐᐃᓐᓇᐅᔪᓂᑦ ᓄᓇᕗᒻᒥ,  
ᐅᔭᕋᖅᓯᐅᕐᓂᖅ ᐱᖃᑕᐅᑎᑕᐅᕚ ᐅᕝᕙᓪᓘᓐᓃᑦ ᐅᖅᓱᐊᓗᓕᕆᓂᖅ ᐅᕝᕙᓘᓐᓃᑦ ᐊᓐᓂᐊᓯᐅᑎᐅᓂᖅ.  
ᑕᒪᓐᓇ ᐃᓱᒫᓘᑎᒋᓚᐅᖅᑕᖓ ᒥᔅᑕ ᕼᐊᕕᐅᔭᖅᐅᑉ ᐱᔾᔪᑎᒋᓪᓗᒍ ᐅᔭᕋᖅᓯᐅᕐᓂᖅ, ᑕᒪᒃᑯᐊ ᐃᓕᓐᓂᐊᕐᓃᑦ 
ᐊᑐᐃᓐᓇᐅᑎᑕᐅᒐᔭᖅᑳ ᐊᒻᒪᓗ ᒫᓐᓇ ᐱᖃᑕᐅᖃᑕᐅᓐᖏᑉᐸᑕ, ᐊᑐᐃᓐᓇᐅᑎᑕᐅᓛᖅᑳᑦ ᓯᕗᓂᔅᓴᑎᓐᓂ?  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦ, ᐃᔅᓯᕙᐅᑖᖅ.  ᑖᒃᑯᐊ ᐃᓕᓐᓂᐊᖅᑕᐅᔪᓐᓇᖅᑐᑦ 
ᐊᑐᐃᓐᓇᐅᑎᑕᐅᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐊᒻᒪᓗ ᐊᑐᐃᓐᓇᐅᑎᑕᐅᓪᓗᑎ ᐊᕐᕌᒍᓂ ᐊᒥᓱᓂᑦ.  
ᐅᓪᓗᖅᓯᐅᑎᑕᖃᖅᑯᑦ ᐊᑐᐃᓐᓇᔪᒥᑦ ᐊᒻᒪᓗ ᖃᐅᔨᑎᑦᑎᒋᐊᖅᓯᒪᕗᖅ ᓇᓪᓕᐊᑦ ᐃᓕᓐᓂᐊᖅᑕᐅᔪᓐᓇᖅᑐᑦ 
ᐅᑭᐅᖅᑕᕐᑐᒥ ᓯᓚᑦᑐᓴᕐᕕᒻᒥ. 
 
ᐅᓪᓗᒥᐅᔪᑦ ᑲᑎᑦᑎᒐᓱᑉᐳᒍ ᑐᑭᓯᑦᑎᐊᕈᑎᐅᒐᔭᖅᑐᓂᑦ ᐊᒻᒪᓗ ᐃᓚᖏᑦ ᐃᓕᓐᓂᐊᖅᑕᐅᔪᓐᓇᖅᑐᑦ 
ᐊᑲᐅᓈᕈᓐᓃᕐᖓᑕ ᐊᒻᒪᓗ ᐊᑐᐃᓐᓇᐅᑎᑕᐅᔪᓐᓃᖅᑐᑎᑦ,  ᑕᒪᓐᓇ ᖃᐅᔨᓵᕆᓪᓗᒍ, ᖃᐅᔨᓚᐅᖅᑯᒍᑦ 
ᐃᖅᑲᓇᐃᔭᖅᑎᑖᕆᐊᖃᕋᔭᕋᑦᑕ ᑕᒪᓐᓇ ᓄᐊᑦᑎᒐᓱᓐᓂᖅ ᓇᓪᓕᐊ ᐃᓕᓐᓂᐊᕐᓂᐅᓂᐊᖅᑐᑦ 
ᐱᔭᐅᔭᕆᐊᖃᕐᒪᖔᑕ, ᓇᓪᓕᐊ ᐃᓕᓐᓂᐊᖅᑕᐅᔭᕆᐊᓖᑦ ᓯᓚᑦᑐᓴᕐᕕᒻᒥ ᐃᖃᓇᐃᔭᖅᑎᖁᑎᖃᓯᐊᖏᓇᑕ 
ᐅᕙᓗ ᐃᖃᓇᐃᔭᖅᑎᑦᓴᐃᓂᐊᒧ ᑐᑭᓯᒪᓂᕐᓴᐅᓇᔭᕋᓗᐊᕐᑐᒍ ᑭᓱᓂ ᑭᖒᒪᔭᓂ ᓄᓇᕗᒥ. 
 
ᐃᓕᖓᓂᖃᕐᑐ ᐅᑯᓄᖓ ᐅᔭᕋᓐᓂᐊᓂᖅᓄ ᐱᔭᑦᓴᓂ ᐱᓕᕆᖃᑎᒋᔪᒪᒐᑦᑎᒍ ᐅᔭᕋᓐᓂᐊᖅᑎᐅᔪᑦ 
ᑲᒻᐸᓂᖏᓂ ᑕᐃᒪᐃᒧ ᑕᐃᑯᐊ ᐃᓕᓐᓂᐊᕋᑦᓴᐃ ᐊᑐᐃᓐᓇᐅᑎᑕᐅᓗᐊᖅᑐᐃᑦ. ᐱᓕᕆᖃᑎᖃᕐᑐᒍ 
ᐱᓕᕆᕕᐊᓂ ᐃᑯᐱᕕᓕᕆᔨᑯ ᑕᒪᓐᓇ ᐱᕙᓪᓕᐊᑎᓐᓂᐊᖅᓗᒍ ᐊᒻᒪᓗ ᖃᐅᔨᓂᐊᕋᑦᑕ ᑭᓱᑦ 
ᑭᖑᒪᔭᐅᓂᐊᓂᖏᓄ ᐱᓕᑦᓯᓂᐊᕐᒪᑕ ᑕᒪᑐᒥᖓ ᐱᔭᑦᓴᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕙᖅ. ᑲᔪᓯᒋᐊᑲᓐᓂᕈᒪᕖᑦ ᐊᖅᕚᓗ. 
 
ᐊᖅᕚᓗ: (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 14 ᒥᓕᐊᓐ 318 ᑕᐅᓴᓐ ᑖᓚᐃᑦ 
ᖃᐅᔨᒪᓗᐊᖏᑲᓗᐊᕐᑐᖓ ᐃᒻᒪᖃ ᑖᓐᓇ ᐅᑯᑎᒎᓐᓈᕐᐸᒋᐊᖓ ᐅᕙᓗ ᓈᒻᒪᒋᔭᐅᓂᐊᕐᒪᖓ ᐱᓪᓗᒍ 
ᖃᐅᔨᒃᑲᖅᑕᐅᓚᐅᕐᓯᒪᖏᓇᑕ ᐅᑯᓇᓂ ᓇᓪᓕᐊ ᐱᔭᑦᓴᓂ ᐱᓕᑦᑕᐅᓂᐊᕐᑐᓂ, ᖃᓄᐃᑦᑐᐃᓪᓕ 
ᐅᑎᖅᑕᕋᔪᑦᑐᐃᑦ ᐱᔭᑦᓴᐅᔪᓂ. ᖃᓄᐃᒋᑦᔭᖏᑦᑕᕋᓕ ᐊᑕᐅᓯᐊᕐᓯᒪᓗᓂ ᐱᔭᑦᓴᓂ, ᐱᔭᑦᓴᐃᑦ 
ᐊᑐᐃᓐᓇᐅᑎᑕᐅᓪᓗᑎ ᓄᓇᕗᒥ ᑕᐃᑦᓱᒧᖓ ᐊᑕᐅᓯᐊᕐᓯᒪᓗᓂ. 
 
ᐅᕙᒍᓪᓕ ᓱᓕ ᐱᓯᒪᖏᓇᑦᑕ ᓇᓪᓕᐊᓂ ᑐᑭᓯᒍᑎᒥ ᐅᑯᓇᓂ ᐅᑎᖅᑕᑐᓂ ᐱᔭᑦᓴᓂ ᐊᑐᐃᓐᓇᐅᑎᑕᐅᔪᓂ 
ᓯᓚᑦᑐᓴᖅᕕᖕᓂ, ᑭᓯᐊᓂ ᓂᕆᐅᒋᔭᐅᓪᓗᑕ ᓈᒻᒪᓴᖅᓂᐊᓗᑕ ᐆᒥᖓ 14 ᒥᓕᐊᓐ ᑖᓚᐃ ᑮᓇᐅᔭᑦᓴᒫᓂ. 
ᒥᓂᔅᑕ ᑭᐅᔪᓐᓇᕋᓂ ᐅᑯᓇᓂ ᓇᓪᓕᐊ ᐊᑐᐃᓐᓇᐅᓂᖏᓄ ᐊᒻᒪ ᑕᐃᓐᓇ ᑐᑭᓯᒍᑎ ᐱᓕᑦᓯᐅᑎᐅᓗᓂ  

ᐅᕙᑦᑎᖕᓄ ᐱᓇᓱᐊᕈᓯᐊᓛᖅᑐᒥ. ᐃᓱᒪᓪᓗᖓᓕ ᑐᖔᒍᑦ ᑐᑭᓯᑎᑕᐅᓚᐅᖅᑎᓪᓗᑕ ᓇᓪᓕᐊ 
ᐊᑐᐃᓐᓇᐅᓂᖏᓂ ᓈᒻᒪᒋᔪᓐᓇᓂᐊᕋᑦᑎᒍ ᑮᓇᐅᔭᑦᓴᒫᑦ ᓇᓚᐅᑦᓵᖅᑕᐅᓯᒪᔪᓂ. ᐃᒻᒪᖃ ᖃᐅᔨᒪᖏᒃᑯᑎᒍ 
ᑮᓇᐅᔭᑦᓴᐃ ᐊᑐᖅᑕᐅᓂᖏ ᐃᓱᒪᒋᒐᒃᑯ ᐊᑲᐅᓈᔮᖏᒋᐊᖓᓂ ᓈᒻᒪᒋᓂᐊᕈᑦᑎᒍ. 
 
ᑭᓯᐊᓂ, ᐊᐱᕆᔪᒪᓪᓗᒍ ᐃᒃᓯᕙᐅᑖᖅ ᖃᓄᐃᓗᐸᓐᓂᖏᓂ ᓯᓚᑦᑐᓴᖅᕕᒃᑯᑦ. ᖃᓄᐃᑦᑐᐃᑦ 
ᐃᓕᓐᓂᐊᕋᑦᓴᐅᔪᐃᑦ ᐊᑐᐃᓐᓇᐅᒋᐊᖏᓂ ᐊᒻᒪ ᓇᒥᐅᓂᖏᓂ. ᐱᓪᓗᒍ ᖃᐅᔨᒪᒐᑦᑕ ᐱᑕᖃᕆᐊᖓᓂ 
ᓄᓇᑦᑕ ᓯᓚᑦᑐᓴᖅᕕ, ᑭᕙᓪᓕᖅ ᓯᓚᑦᑐᓴᖅᕕ, ᐃᖃᓇᐃᔭᖅᑎᖃᕐᓱᑎ ᐊᒻᒪᓗ ᐃᓱᒪᒋᑦᓱᒍ ᒥᓂᔅᑕ 
ᐅᔾᔨᖅᓱᕆᐊᖃᕆᐊᖓᓂ ᖃᓄᖅ ᓴᑯᑕᐅᓂᖏᓄ ᑕᒪᒃᑯᐊ ᑮᓇᐅᔭᑦᓴᒫᑦ. 
 
ᐆᑦᑑᑎᒋᓗᒍ, ᐱᑕᖃᕐᒪ 14 ᒥᓕᐊᓐ 318 ᑕᐅᓴᓐ ᑖᓚᓂ ᐅᑯᓇᓂ ᑮᓇᐅᔭᑦ ᓇᓚᐅᑦᓵᖅᑕᐅᓯᒪᔪᓂ ᐅᕗᖓ 
2002-2003 ᐊᒪᓗ ᓇᓗᓇᐃᖅᓯᒪᔭᕆᐊᓕᐅᒐᓗᐊᑦ ᓇᓪᓕᐊ ᑮᓇᐅᔭᑦ ᐊᑐᖅᑕᐅᓂᐊᕐᓂᖏᓂ ᐅᑯᓇᓂ 
ᐅᓪᓗᖅᓯᐅᑎᑦ ᐊᖅᕌᒍᐊᓂ ᐊᒻᒪᓗ ᑕᐃᒪᐃᒧᑦ ᑭᖒᒪᑦᓯᔪᒍ ᑕᒪᑦᓱᒥᖓ ᑮᓇᐅᔭᑦᓴᒫᒥ. 
 
ᐃᓱᒪᓪᓗᖓ ᐃᒻᒪᖃ ᓴᖀᓂᐊᕐᐸᑕ ᑕᕿᖅᓯᐅᑎᒧ ᐱᓪᓗᒍ ᐊᑕᐅᓯᖅ ᒪᓕᒐᓕᐅᖅᑎ ᐃᓱᒪᖃᖃᐅᒻᒪ ᐃᒻᒪᖃ 
ᐱᑕᖃᕐᓂᐊᐸ ᐃᓕᓐᓂᐊᕋᑦᓴᓂ ᐊᑐᐃᓐᓇᐅᓂᐊᕐᓗᑎ ᐅᕙᓗ ᐱᔭᑦᓴᓂ ᐊᑐᐃᓐᓇᐅᔪᖃᓗᓂ ᐅᑯᓄᖓ 
ᐋᓐᓂᐊᓯᐅᖅᑎᑦᓴᒧ, ᐸᓖᓯᑦᓴᐅᓂᕐᒧ ᐃᓕᓐᓂᐊᖅᓂ ᐅᕙᓗ ᐊᓯᖏᓂ ᐃᓕᓐᓂᐊᖅᓂᓂ ᑭᖒᒪᔭᐅᒐᔪᑦᑐᓂ. 
 
ᐃᑲᔪᕈᒪᒐᑦᑎᒍ ᑕᒪᒃᑯᐊ ᐃᓕᓐᓂᐊᑏᑦ ᐊᒻᒪ ᐃᓱᒪᒋᑦᓱᑎᒍ ᒪᓐᓇ ᑮᓇᐅᔭᑦᓴᒫ ᐃᑲᔫᑎᖃᕐᒪ ᐃᓕᓐᓂᐊᖅᑎᓂ 
ᓄᓇᕗᒥ ᑭᓯᐊᓂ ᓈᒪᒋᔪᓐᓇᓂᐊᕋᑎᒍ ᑐᖔᒍ ᖃᑦᓯᐅᓂᐊᕐᓂᖏᓂ ᑮᓇᐅᔭᑦᓴᒫᑦ ᓇᓪᓕᐊᓄᓗ 
ᐃᓕᖓᓂᐊᕐᓂᖏ. ᖃᖓᒃᑯᓪᓕ ᑕᑯᒍᓐᓇᓂᐊᖃᕗ ᓇᓪᓕᐊᓄ ᐊᑐᖅᑕᐅᓂᖏᓄ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ) ᖁᔭᓐᓇᒦᒃ ᐊᖅᕚᓗ. ᒥᓂᔅᑕ ᕿᓚᕙᖅ. 
 
ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖕ, ᑐᑭᓯᓐᓇᕐᑎᒋᐊᕈᒪᓪᓗᒍ ᒪᓕᒐᓕᐅᖅᑎᒧ 
ᐃᑯᓇᓂ ᑮᓇᐅᔭᑦᓴᒫᑦ ᓇᓚᐅᑦᓵᖅᑕᐅᓯᒪᔪᓂ ᓈᒻᒪᒋᔭᐅᒌᖅᓯᒪᔪ, ᐊᐱᕆᔭᐅᓯᒪᓇᑕ ᐱᓕᑦᓯᒋᐊᒥ ᑐᑭᓯᒍᑎᓂ 
ᐅᕙᓂ ᐊᖅᕌᒍᓕᒫᖅᓯᐅᑎᑦ ᐱᔭᑦᓴᖏᓂ ᐅᕙᓗ ᐃᓕᓐᓂᐊᕋᑦᓴᐅᔪᓂ ᐊᑐᐃᓐᓇᐅᑎᑕᐅᔪᓂ ᓄᓇᕗ 
ᓯᓚᑦᑐᓴᖅᕕᖓᓂ, ᐊᒻᒪᓗ ᑎᑎᕋᓪᓚᕆᑦᑕᕋ ᒪᓕᒐᓕᐅᖅᑎᐅᑉ ᐅᖃᐅᓯᖓ ᐃᒫᒃ ᓈᒻᒪᒋᔭᐅᖁᔨᖏᒪ 
ᑕᐃᑯᓂᖓ ᑮᓇᐅᔭᑦᓴᒫᓂ ᓇᓚᐅᑦᓵᖅᑕᐅᓯᒪᔪᓂ ᐱᓪᓗᒍ ᐱᑕᖃᑦᓯᐊᖏᓂᖓᓄ ᑐᑭᓯᒍᑎ ᐃᓕᖓᓂᖃᕐᑐᓂ 
ᑕᒪᒃᑯᓄᖓ ᐱᔭᑦᓴᓄ. 
 
ᐃᒪᖃ ᖃᓄᐃᑦᓴᖏᒃᑯᕕ ᐃᒃᓯᕙᐅᑖᖅ, ᐱᓕᕆᔪᒥ ᐃᓄᖕᒥ ᐅᕗᖓ ᓯᓚᑦᑐᓴᖅᕕᖕᒧ ᐅᖃᕆᐊᖁᓪᓗᒍ ᐊᒻᒪ 
ᐱᕕᖃᕐᑎᑕᐅᓗᑎ ᐃᑦᓯᕙᓂᐊᕐᓗᑎ ᑮᑕᑲᐃᓐᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ) ᖁᔭᓐᓇᒦᒃ ᒥᓂᔅᑕ. ᐃᒻᒪᖃ ᐊᐱᕆᔪᓐᓇᕈᒃᑯ ᐊᖅᕙᓗ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖃᓄᐃᒃᓴᖏᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᑦᑕᐅᑎᒋ ᖃᐃᔪᓐᓇᖅᐸ. ᐃᖅᓱᖅᑏ. ᖁᔭᓐᓇᒦᒃ. ᒥᓂᔅᑕ 
ᕿᓚᕝᕙᖅ ᐅᖃᐅᓯᕆᔪᓐᓇᕈᕕᐅᒃ ᐊᑎᖓ ᑭᐅᖃᑦᑕᓚᐅᓐᖏᓐᓂᖓᓂ ᑕᒪᒃᑯᓄᖓ ᑐᕌᖓᔪᓄᑦ ᑮᓇᐅᔭᓄᑦ 
ᐊᑐᖅᑐᒃᓴᓄᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓅᑉ ᐊᑎᖓ ᓄᓇᕗᒻᒥ 
ᓯᓚᑦᑐᓴᕐᕕᒥᓐᖓᖅᑐᖅ, ᐅᕙᓂ ᑕᓕᖅᐱᓐᓂᒃ ᐃᒃᓯᕚᖅᑐᖅ ᐳᕈᔅ ᕆᒡᐱ. ᕆᒡᐱ ᐊᖓᔪᖅᑳᕆᔭᐅᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒻᒥ ᐊᒻᒪᓗ ᑭᐅᔪᓐᓇᕐᓂᐊᖅᑐᒃᓴᐅᔪᖅ ᐊᕐᕚᕐᓘᑉ ᐊᐱᖅᑯᑎᖓᓂᒃ ᖃᓄᐃᑦᑐᓂᖏᓐᓄᑦ 
ᐃᓕᓐᓂᐊᒐᒃᓴᐅᔪᓄᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕆᒡᐱ 
 
ᕆᒡᐱ: ᖁᔭᓐᓇᒦᒃ, ᐃᒃᓯᕙᐅᑕ. ᒪᓕᒐᓕᐅᖅᑎᐅᔪᖅ ᐊᐱᕆᖅᑲᐅᒻᒪᑦ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ ᓯᓚᑦᑐᓴᕐᕕᒻᒥ 
ᐊᒻᒪᓗ ᑭᓱᓄᑦ ᐊᑐᖅᑕᐅᕙᒻᒪᖔᑕ. ᑮᓇᐅᔭᐃᑦ ᐊᑐᖅᑐᓴᐃᑦ ᑐᒃᓯᕋᖅᑕᕗᑦ ᐃᓚᒋᔭᖓ ᓯᓚᑦᑐᓴᕐᕕᐅᑉ ᑮᓇᐅᔭᓄᑦ 
ᐊᑐᖅᑐᒃᓴᖁᑎᑉᓐᓄᑦ ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ, ᓯᓚᑦᑐᓴᕐᕕᐅᔪᖅ ᐱᖃᑦᑕᕐᒪᑕ ᑮᓇᐅᔭᓂ, 
ᐃᓚᒋᐊᕈᑎᒃᓴᓂᓪᓗᓐᓂᒃ ᐊᓯᖏᓐᓂᒃ ᐊᒻᒪᓗ ᑕᒪᒃᑯᓇᓐᖓ ᐊᓯᖏᓐᓂᒃ ᑳᓐᑐᕋᑎᒍᑦ ᐊᒻᒪᓗ ᐊᓯᖏᓐᓂᒃ 
ᐋᖅᑭᒃᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᑭᒡᒐᖅᑐᖅᑎᖏᓐᓄᑦ. 
 
ᑮᓇᐅᔭᐃᑦ ᐱᖃᓯᐅᑦᔭᐅᓯᒪᔪᑦ ᑕᕝᕙᓂ ᐊᑐᖅᑐᒃᓴᐅᔪᓂᒃ ᐊᐅᓚᔾᔪᑎᒃᓴᐅᔪᑦ ᐊᖓᔪᖅᑳᖃᕐᕕᖓᓂ, ᑕᐃᒃᑯᐊ 
ᐊᕐᕕᐊᓃᑦᑐᑦ, ᐱᖓᓱᒃ ᐊᕕᒃᑐᕐᓯᒪᔪᓂ ᓯᓚᑦᑐᓴᕐᕕᖃᖅᑐᑦ ᖃᖏᖅᖠᓂᕐᒥ, ᐃᖃᓗᑦᑐᑦᑎᐊᒥ ᐊᒻᒪᓗ ᐃᖃᓗᓐᓂ 
ᐊᒻᒪᓗ 24-ᖑᔪᑦ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᓄᑦ ᓄᓇᕗᒻᒥ. 
 
ᓯᓚᑦᑐᓴᕐᕕᒃᑯᑦ ᑮᓇᐅᔭᖃᖅᑎᑕᐅᔪᑦ ᑕᒪᒃᑯᑎᒍᓇ ᑮᓇᐅᔭᑎᒍᑦ ᐃᓕᓐᓂᐊᖅᑎᑦᑎᔾᔪᑎᒃᓴᔪᓄᑦ ᑭᓯᐊᓂ 
ᑐᕌᖓᓪᓚᕆᑉᐸᖏᑦᑐᑦ ᐱᓕᒻᒪᖅᓴᐅᑎᓄᑦ. 8-ᖑᒻᒪᑕ ᑮᓇᐅᔭᖃᖅᑎᑕᐅᖏᓐᓇᖅᑐᑦ ᐃᓕᓐᓂᐊᒐᒃᓴᐅᔪᑦ 
ᓯᓚᑦᑐᓴᕐᕕᒻᒥ. ᑲᒪᒋᔭᐅᖃᑦᑕᖅᑐᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᑦ ᐱᓴᓱᐊᖅᑐᑎᓯᒃ ᒪᓕᒃᑐᑎᒃ 
ᓄᓇᓕᓐᓄᑕᐅᕙᓪᓕᐊᓂᖏᓐᓄᑦ ᐊᑐᐊᒐᖏᓐᓂᒃ ᒐᕙᒪᒃᑯᓐᓄᑦ ᐊᒻᒪᓗ ᒪᓕᓪᓗᑎᒃ ᕿᖓᐅᒻᒥ 
ᑐᕌᒐᒃᓴᕆᔭᐅᓂᐊᓚᐅᖅᑐᓂ, ᐊᒻᒪᓗ ᑕᒪᒃᑯᐊ ᐱᓕᕆᐊᖑᔪᑦ ᐊᑐᐃᓐᓇᐅᔪᓐᓇᕐᓗᑎᒃᕐ ᓄᓇᕗᒻᒥᐅᓄᑦ ᓄᓇᕗᓕᒫᒥ. 
 
ᓄᓇᑦᑕ ᓯᓚᑦᑐᓴᕐᕕᖓᓂ, ᐃᖃᓗᓐᓂ, ᑎᓴᒪᐅᔪᑦ ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᕙᒃᑐᑦ ᐃᓕᓐᓂᐊᕐᕕᐅᔪᒥ 
ᐅᑯᐊᖑᔪᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑕᐅᔪᖅ, ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑕᐅᔪᑦ, 
ᐅᔭᒥᓕᐅᕐᓂᕐᒧᑦ ᐱᓕᕆᐊᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᑦ. 
 
ᑭᕙᓪᓕᕐᒥ, ᑲᖏᖅᖠᓂᕐᒥᒃ, ᑮᓇᐅᔭᖃᖅᑎᑕᐅᖏᓐᓇᖅᑐᑦ ᑕᐅᕙᓂᑦᑐᑦ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ 
ᓄᓇᓕᓐᓂ ᐊᓪᓚᕝᕕᒻᒥ ᐊᐅᓚᑦᓯᔨᐅᓂᕐᒧᑦ. ᑮᓇᐅᔭᖃᖅᑎᑕᐅᖏᓐᓇᖅᑐᑦ ᕿᑎᕐᒥᐅᓂᒃ ᓯᓚᑦᑐᓴᕐᕕᐅᔪᒥ 
ᐃᖃᓗᑦᑑᑦᑎᐊᒥ ᐃᓄᓕᕆᔨᐅᓂᕐᒧᑦ ᐃᒥᐊᓗᓕᕆᓂᕐᒧᑦ ᐃᑲᔪᖅᑎᐅᓂᕐᒧᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᒡᐱ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᖅ. ᑮᓇᐅᔭᓂᒃ ᐊᑐᖅᑐᒃᓴᓂ, ᐱᓕᕆᕕᐅᔪᑦ 
ᓇᓗᓇᐃᕐᓯᓯᒪᓚᐅᖅᑐᑦ ᐆᒃᑐᑎᒋᓗᒍ, ᐊᖓᔪᖅᑳᖃᕐᕕᐅᔪᒥ ᐅᕝᕙᓘᓐᓃᑦ ᑕᕝᕙᓂ ᓱᒃᑯᐊᕿᓂᕐᒧᑦ ᑮᓇᐅᔭᕆᔭᐅᔪᑦ 
ᐊᑐᖅᑕᐅᖃᑦᑕᕐᓂᖏᑦ. ᑕᐃᒃᑯᐊ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᖅ ᑐᒃᓯᕋᓚᐅᖅᑕᖏᑦ 14 ᒥᓕᐊᓐ 
ᐃᑲᔪᕈᑕᐅᒐᓗᐊᖅᑎᓪᓗᒋᑦ ᑐᓂᕐᕈᑕᐅᓪᓗᑎᒃ, ᓯᓚᑦᑐᓴᕐᕕᐅᑉ ᐃᑲᔪᕈᑎᖏᑦ, ᑐᒃᓯᕋᑐᐃᓐᓇᖅᑲᐅᔪᖅ 
ᒪᓕᒐᓕᐅᖅᑎᐅᖃᑎᒐ ᓇᓗᓇᐃᕐᓯᒋᐊᖁᔨᓪᓗᓂ ᐊᔾᔨᐸᓗᐊᒍ ᑮᓇᐅᔭᓂ ᐊᑐᖅᑐᒃᓴᓂᒃ, ᑕᐃᒪᒃᓴᐃᓐᓇᖅ 
ᐊᖓᔪᖅᑳᕆᔭᐅᔪᖅ ᓇᓗᓇᐃᕐᓯᖃᐅᒻᒪᑦ. 
 
ᑕᐃᒪᓕ ᐊᐱᖅᑯᑎᒋᔭᕋ ᑕᒪᓐᓇ ᐱᓯᒪᔪᓐᓇᖅᐱᑎᒍᑦ ᐸᐃᒃᐹᒥ ᐊᖏᓚᐅᓐᖏᓂᑦᑎᓐᓂᒃ. ᒫᓐᓇᐅᔪᖅᑦ 
ᓈᒻᒪᑐᐃᓐᓇᑐᒃᓴᐅᔪᖅ, ᑲᑎᒪᔾᔪᑎᒥᓂᕐᓂᓛᕐᒥᔪᑦ. ᐅᐱᓐᓇᕋᓂ ᖃᐅᔨᒪᓪᓚᕆᓐᖏᓇᑦᑕ ᖃᓄᐃᑦᑐᓂ ᓯᓚᑦᑐᓴᕐᕕᒃ 
ᐃᑲᔪᕐᓂᐊᕐᒪᖔᑕ. ᖁᕕᐊᓱᒃᐳᖓ ᐃᒃᓯᕙᐅᑖᖅ. ᐊᖓᔪᖅᑳᕆᔭᐅᔪᖅ ᓇᓗᓇᐃᕐᓯᕋᑖᕐᒪᑦ. 
 
ᐊᐱᖅᑯᓯᔅᓴᑐᐊᕆᓕᖅᑕᕋ, ᐃᔅᓯᕙᐅᑖᖅ, ᐃᓚᖏᑦ ᓯᓚᑦᑐᓴᕐᕕᐅᔪᑦ, ᓱᕐᓗ ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂᑦ, 
ᐊᖏᔫᒐᓗᐊᕐᒪᖔᑕ ᐱᖃᑕᐅᑎᑦᑎᔪᓐᓇᕐᓗᑎᑦ ᐊᓯᖏᓐᓂ ᐃᓕᓐᓂᐊᕈᑎᐅᔪᓐᓇᖅᑐᓂᑦ ᐃᑉᐱᒋᔭᑦᑎᓐᓂᑦ,  
ᓄᓇᕗᒻᒥᐅᑕᐅᓪᓗᑕᓕ, ᐊᐅᓚᐃᓐᓇᕈᓐᓇᕐᒪᖔᑕ ᐅᕝᕙᓘᓐᓃᑦ ᐃᓕᓐᓂᐊᖅᑕᐅᔭᕆᐊᖃᕐᒪᖔᑕ. ᓱᕐᓗ  

ᐅᑦᑑᑎᒋᓗᒍ, ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᐅᔪᖅ, ᐊᒥᓱᒻᒪᕆᓄᑦ ᐊᕐᕌᒍᓄᑦ ᓄᓇᓕᓐᓄᑦ ᐊᑕᖏᕐᓗᒋᑦ 
ᐱᔭᐅᔭᕆᐊᓖᑦ ᐃᓄᓐᓄᑦ ᐊᓐᓂᐊᓯᐅᑎᓄᑦ. ᐅᖃᐅᔩᒋᐊᕋᓱᑐᐃᓐᓇᖅᑯᖓ ᖃᐃᔨᒪᒐᒪ ᑕᒪᓐᓇ ᐊᑯᐊᓗᒃ 
ᐃᓕᓐᓂᐊᕈᑕᐅᔪᓐᓇᕐᒪᑦ. 
 
ᑕᒪᓐᓇ ᐊᓯᒋᒻᒥᔭᖓ ᐸᓖᓯᐅᓂᕐᒧᑦ ᐃᓕᓐᓂᐊᕐᓂᐅᔪᖅ. ᐃᓕᓐᓂᐊᕐᓂᐅᔪᖅ ᐊᑯᓂᐅᔪᓐᓇᒻᒪᕆᑉᐳᖅ ᐊᕐᕌᒍᓂᑦ 
ᑕᒪᒃᑯᐊ 26-ᖑᔪᑦ ᓄᓇᓕᐅᔪᑦ ᐃᓄᓐᓂ ᐸᓖᓯᑖᓚᐅᓐᖏᓐᓂᖏᓐᓂ. ᑕᒪᒃᑯᐊᖑᔪᑦ ᐅᑦᑑᑎᒋᓗᒋᑦ. 
 
ᕿᑎᕐᒥᐅᑦ ᐅᕝᕙᓪᓘᓐᓃᑦ ᑭᕙᓪᓕᕐᒥᑦ ᓯᓚᑦᑐᓴᕐᕕᐅᔪᑦ ᐊᒥᓱᒃᑲᓂᕐᓂᑦ ᐃᓕᓐᓂᐊᖅᑕᐅᔪᓐᓇᖅᑐᓂ 
ᐱᔪᓐᓇᖅᑳᑦ ᐅᕝᕙᓘᓐᓃᑦ ᒥᑭᓗᐊᖅᑲᑦ ᐊᒥᓱᒃᑲᓂᕐᓂᑦ ᐃᓕᓐᓂᐊᕈᑎᔅᓴᓂᑦ ᐊᑐᐃᓐᓇᐅᑎᑦᑎᒋᐊᔅᓴᖅ, 
ᐃᖃᓗᓐᓂᓕ ᑎᓴᒪᐅᒻᒪᑕ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓪᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᓯᐅᔪᖅ ᑲᑎᒪᔨᒧᑦ, 
ᐊᖏᔪᖅᑳᕆᔭᐅᔪᒧᑦ ᓄᓇᕗᑦ ᐅᑭᐅᖅᑕᕐᑐᒥ ᓯᓚᑦᑐᓴᕐᕕᐅᔪᓄᑦ, ᕆᒡᕕ, ᑭᐅᖁᓪᓗᒍ ᑖᔅᓱᒧᖓ 
ᐊᐱᖅᑯᓯᐅᔪᒧᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᕆᒡᕕ. 
 
ᕆᒡᕕ: ᑲᑎᒪᔨᐅᔪᖅ ᑐᑭᓯᓂᐊᖅᑯ ᓯᓚᑦᑐᓴᕐᕕᐅᑉ ᑐᕌᕕᒋᔭᖓ ᐃᓕᓐᓂᐊᕐᑕᐅᔪᔅᓴᓂ ᑐᑭᒧᐊᓗᐊᖅᐸᓐᖏᓚᖅ 
ᐱᖓᓱᓄᑦ ᓯᓚᑦᑐᓴᕐᕕᐅᔪᓄᑦ.  ᑭᓯᐊᓂᓕ ᐋᖅᑮᒋᐊᕈᒪᕗᒍᑦ ᓯᓚᑦᑐᓴᕐᕕᐅᑉ ᐃᖏᕐᕋᕕᒋᓂᐊᖅᑕᖓᓄᑦ 
ᐃᓕᓐᓂᐊᕐᑕᐅᔪᔅᓴᓂᑦ ᐋᖅᑮᖁᓪᓗᒋᑦ ᖃᖓᒃᑯᑦ ᐊᒻᒪᓗ ᓇᒥ ᐃᓕᓐᓂᐊᖅᑕᐅᔭᕆᐊᖃᕐᒪᖔᑕ. 
 
ᑲᑎᒪᔨᐅᔪᖅ ᐊᐱᖅᑯᓯᖃᕋᑖᕐᖓᑦ ᐱᖓᓲᔪᓂᑦ ᓯᓚᑦᑐᓴᕐᕕᓐᓂᑦ, ᐊᑐᐃᓐᓇᐅᑎᑦᑎᕗᒍᓪᓕ 
ᐃᓕᓐᓂᐊᑕᐅᔪᔅᓴᓂᑦ ᖁᑦᑎᓂᖅᐹᓐᓂᑦ, ᐊᔪᓐᖏᔾᔪᑎᑖᖅᑐᓂᑦ, ᓇᓗᓇᐃᒃᑯᑕᖅᑖᑐᓂᑦ ᓄᓇᓕᓐᓂ, 
ᐸᓐᓂᖅᑑᒥᐅᒐᓗᐊᖅᑲᑦ, ᑯᒐᕈᒻᒥᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ. ᑕᒪᓐᓇ ᖃᐅᔨᒋᐊᕈᑎᐅᕗᖅ 
ᐃᓕᓐᓂᐊᖅᑕᐅᔪᔅᓴᓂᑦ ᐊᑭᑐᓗᐊᓐᖏᓪᓗᑎᑦ ᐊᒻᒪᓗ ᐊᑲᐅᓂᖏᓐᓄᑦ ᐊᒻᒪᓗ ᓈᒻᒪᒃᑲᓗᐊᕐᒪᖔᖅ 
ᐃᓕᓐᓂᐊᖅᑎᖁᑎᑦᑎᓐᓄᑦ. 
 
ᑕᒪᓐᓇ ᐱᕙᓪᓕᐊᕆᒐᓱᑦᑕᕗᑦ ᐊᖏᓪᓕᕚᓪᓕᖅᑎᒐᓱᓐᖏᓪᓗ, ᑭᓯᐊᓂᓕ ᐊᖏᓪᓕᕚᓪᓕᖅᑎᒐᓱᓪᓗᒋ 
ᑭᒃᑯᑐᐃᓐᓇᕐᓄᑦ ᓄᓇᕗᒻᒥ. ᑲᑎᒪᔨᐅᔪᖅ, ᒥᔅᑕ ᕼᐊᕕᐅᔭᖅ, ᐊᐱᖅᑯᓯᖓ ᐅᔭᕋᓐᓂᐊᓂᕐᒥᑦ. ᑕᒪᓐᓇ 
ᐊᑕᐅᓯᕐᒦᑎᓐᖏᓪᓗᒍ ᐃᓕᓐᓂᐊᕐᓂᐅᒐᔭᖅᑐᖅ, ᐊᓯᖏᓪᓗ ᐃᓕᓐᓂᐊᕈᑕᐅᔪᓐᓇᖅᑐᑦ 
ᐊᑲᐅᓐᓂᖅᓴᐅᒐᔭᕐᓂᖓᓄᑦ ᖃᓐᓂᓂᖓᓄᑦ ᐃᓕᓐᓂᐊᕐᔪᑕᐅᓂᐊᑑᓄᑦ ᐅᕝᕙᓘᓐᓃᑦ ᐃᓕᓐᓂᐊᕈᒪᔫᑦ 
ᖃᓂᒋᔮᓄᑦ. 
 
ᑕᒪᓐᓇ ᐊᑐᕐᓂᐊᖅᑲᕗᑦ ᐃᓕᓐᓂᐊᖅᑕᐅᔭᕆᐊᓕᑦ ᐋᖅᑭᑦᑕᐅᓂᐊᓴᓕᖅᑲᑕ, ᓯᓚᑦᑐᓴᖅᕕᐅᔪᑦ 
ᐊᖏᓪᓕᒋᐊᖅᑎᒐᓱᑐᐃᓐᓇᖏᓪᓗᒋᑦ; ᑭᓯᐊᓂ ᓯᓚᑦᑐᓴᕐᕕᐅᔪᖅ ᐊᑐᖔᕐᓗᒋᑦ ᐋᖅᑭᓱᕐᕕᐅᓗᑎᑦ, 
ᐃᓕᓐᓂᐊᕈᑕᐅᔪᓐᓇᖅᑐᑦ ᓇᒥᐅᒐᔭᕐᒪᖔᑕ ᐊᒻᒪᓗ ᖃᖓᒃᑯᑦ ᑲᑐᔾᔨᖃᑎᒌᖑᖃᑕᐅᔪᓐᓇᕐᓗᑎᑦ 
ᑭᓱᑐᐃᓐᓇᓂᓪᓗ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕆᒡᕕ.  ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᔪᓐᓇᖅᑐᖓ ᒥᔅᑕ ᕼᐊᓐᑑᑉ ᐅᖃᐅᓯᖓᓂᑦ, ᓯᕿᓐᖑᔭᖅ 
ᓱᒃᑲᓕᔪᖅᐹᓘᓕᖅᐸᒻᒪ ᑐᓴᕈᒥᓇᖅᑎᓪᓗᒋᑦ. ᐃᔅᓯᕙᐅᑖᖅ, ᖁᕕᐊᑉᐳᖓ ᑕᒪᔅᓱᒧᖓ, ᐃᒫᖃᐃ ᐅᖃᕋᓱᑉᐳᖓ 
ᐋᖅᑭᔅᓱᐃᕙᑦᑐᖅ ᐃᓕᓐᓂᐊᕈᑎᔅᓴᓂᑦ ᓇᒥᑐᐃᓐᓇᖅ ᐃᖅᑲᓇᐃᔭᕐᕕᖃᕈᓐᓇᖅᑯᑦ, ᐱᓗᐊᖅᑐᒥ ᓯᓚᑦᑐᓴᕐᕕᒻᒥ 
ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥᑦ. ᑐᓐᖓᓱᑦᑎᑎᐊᖅᑯᖓ ᐃᓕᓐᓂᐊᖅᑕᐅᔪᓐᓇᖅᑐᓂᑦ ᓄᓇᓕᓐᓂ. 

ᐃᓕᓐᓂᐊᖅᑕᐅᔪᓐᓇᖅᑐᑦ ᓄᓇᓕᓐᓃᓐᓂᕋᓗᐊᖅᑲᑕ, ᐃᓕᓐᓂᐊᖅᑕᐅᔭᕆᐊᖃᖅᑎᓪᓗᒋᑦ ᐊᕐᕌᒍᑕᒫᑦ, 
ᑎᓴᒪᓄᑦ ᐊᕐᕌᒍᓄᑦ ᐃᓕᓐᓂᐊᖅᑕᐅᓗᑎᑦ, ᑎᓴᒪᐃᑦ ᐊᕐᕌᒍᐃᑦ ᐊᓂᒍᖅᑲᑕ, ᑕᐃᒪᐃᑦᑑᔪᑦ? 
 
ᐅᔭᕋᓐᓂᐊᕐᓂᐅᔪᖅ, ᐃᓕᓐᓂᐊᖅᑎᑕᐅᔪᓐᓇᖅᑲᑦ ᖁᕐᓗᖅᑑᒥ ᐊᕐᕌᒍᒥ, ᐃᓕᓐᓂᐊᕐᓂᐅᔪᖅ ᐱᔭᕇᑕᐅᑉᐸᑦ 
ᑕᐃᓐᓇᓴᐃᓐᓇᖅ ᐊᑐᐃᓐᓇᐅᑎᑕᐅᔪᓐᓇᕋᔭᖅᑳ ᒥᑦᑎᒪᑕᓕᒻᒥ, ᐃᖃᓗᓐᓂᓘᓐᓃᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ 
ᐊᑐᐃᓐᓇᐅᑎᑕᐅᔪᓐᓇᕋᔭᖅᑳ?  ᓄᒐᓚᒃᑲᓗᐊᖅᑎᓪᓗᒍ, ᑖᓐᓇᓴᐃᓐᓇᖅ ᐊᑐᖅᑕᐅᑲᓐᓂᕈᓐᓇᕋᔭᖅᑯ 
ᐊᕐᕌᒍᑕᒫᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᐃᑦ ᐱᔭᑦᓴᐅᔪᐃᑦ ᒫᓐᓇᐅᔪᖅ 
ᐊᐅᓚᓂᖃᕐᑐᐃᑦ ᐅᑯᑎᒎᓇ ᓄᓇᕗ ᓯᓚᑦᑐᓴᖅᕕᖓᒍᑦ. ᑲᔪᓯᖏᓐᓇᕐᓱᑎ ᑭᓯᐊᓂ ᓄᑦᑎᑎᖅᑕᒥᓂᐅᓗᑎ 
ᐊᔾᔨᒌᖏᑦᑐᓄ ᓄᓇᓕᖕᓄ, ᖃᑦᓯᐅᓂᖏ ᐃᓕᓐᓂᐊᖅᑎᐅᔪᑦ ᐊᑐᐃᓐᓇᐅᓂᖏ ᐱᓕᐊᕐᓗᑎ ᓇᓪᓕᐊᓂ 
ᐃᓕᓐᓂᐊᕋᑦᓴᒥ ᐅᑯᓇᓂ ᓄᓇᓕᐅᔪᓂ. 
 
ᐃᒪᐃᓕᓗᖓ, ᐃᒻᒪᖃ ᑭᓇ ᐃᓕᓐᓂᐊᕈᒪᓐᓂᖃᑦ ᐃᓕᓐᓂᐊᑎᑦᓯᔨᑦᓴᐅᓂᖅᒧ, ᐃᒪᐃᒻᐸᔪᒻᒪᑕᓕ ᑕᒪᐅᖓ 
ᐃᓕᓐᓂᐊᕆᐊᖅᑎᑕᐅᓗᑎ. ᐃᓛ, ᐃᒪᐃᑉᐸᔪᒻᒪᑕᓕ ᐃᓕᓐᓂᐊᖅᑎᑕᐅᓗᑎ ᑕᒫᓂ. ᑕᒪᐃᒪᐃᓕᖓᕙᔪᔪ, 
ᑭᓯᐊᓂ ᑭᖒᒪᔭᐅᓯᒪᔪ ᐊᒻᒪ ᐱᔭᐅᒍᒪᓯᒪᔪ ᐃᓕᓐᓂᐊᖅᑎᓄ ᖃᓂᓐᓂᖅᓴᐅᖁᔨᓪᓗᑎ ᐊᖏᖅᕋᖏᓐᓄ, 
ᓇᓪᓕᐊᓄ ᐱᓕᑕᐅᓯᒪᓕᕐᓱᑎ, ᐱᑕᖃᕐᒪ ᐱᖓᓱᓂ ᓄᓇᓕᖕᓂ ᐱᓕᑦᓯᔪᓂ ᐃᓕᓐᓂᐊᑎᑦᓯᔨᑦᓴᐅᓂᖅᓄ. 
 
ᐱᑕᖃᑦᑕᑐᐊᖅᐸ ᖃᑦᓯᑐᐃᓐᓇᖅᓂ ᐃᓕᓐᓂᐊᖅᑎᓂ ᐃᓕᓐᓂᐊᓂᐊᖅᑐᓂ ᑖᑦᓱᒥᖓᑦᓴᐃᓐᓇ ᐃᓕᓐᓂᐊᕋᑦᓴᒥ 
ᐊᒻᒪᓗ ᐃᓄᐃᓴᓗᐊᖏᑦᓗᑎ ᐃᓕᓐᓂᐊᖅᑏᑦ, ᐃᓕᓐᓂᐊᖅᑎᒍᓐᓇᕋᑦᑎᒍᓕ ᑕᐃᑯᐊ ᐃᓄᐃᑦ ᓄᓇᓕᐅᔪᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ) ᖁᔭᓐᓇᒦᒃ, ᒥᓂᔅᑕ ᕿᓚᕙᖅ. ᐊᖅᕚᓗ. 
 
ᐊᖅᕚᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᐅᕙᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᐃᑦ ᒫᓐᓇ ᑕᒪᒃᑯᓇᓂ 
ᐱᔭᑦᓴᐅᔪᓂ ᓄᓇᕗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ) ᖁᔭᓐᓇᒦᒃ ᐊᖅᕚᓗ. ᒥᓂᔅᑕ ᕿᓚᕙᖅ.  
 
ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᔪᔪᖓ ᐊᐅᓚᑦᓯᔨᖓᓂ ᓄᓇᕗ 
ᓯᓚᑦᑐᓴᖅᕕᐊᑕ ᐊᒻᒪ ᐅᖃᔪᔪᑦᓱᓂ ᐱᔭᕆᐊᖃᓐᓂᑎᓐᓂ ᑐᑭᓯᒍᑎᓂ ᑕᐃᑦᓱᒧᖓ ᒪᓕᒐᓕᐅᖅᑎᒧ 
ᐱᓕᓐᓂᐊᓗᓂᐅ ᓇᓕᖃᖏᓂ ᖃᑦᓯᐅᓂᖏᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ. ᐊᖅᕚᓗ. 
 
ᐊᖅᕚᓗ: ᖃᓄᐃᓕᖓᓂᖏᓄ ᖃᑦᓯᓪᓗᐊᖑᓂᖏᓄ ᐱᓯᒪᔭᕗᑦ, ᖃᑦᓯᓪᓚᕆᐅᕙᓪᓕ ᐊᑯᓐᓂᐊᓂ ᑲᑎᑦᑐᐃᑦ 
14 ᒥᓕᐊᓐ 318 ᑕᐅᓴᓐ ᑖᓚᐃ, ᑲᑎᑦᑐ ᐃᖃᓇᐃᔭᖅᑎᖏ ᐅᑯᓇᓂ ᓄᓇᕗ ᓯᓚᑦᑐᓴᖅᕕᒥ, 
ᐊᖓᔪᖃᖃᕕᖏᓂ, ᐊᐅᓚᑦᓯᔨᖏᑦ, ᐊᒻᒪ ᖃᖓᑦᑕᐅᑎᒋᕙᑦᑕᖏᓐᓄ, ᓇᒻᒥᓂᖅᓱᕈᑎᖏᓄ ᐊᒻᒪ 
ᐊᓯᕈᓘᔭᖏᓄ. ᑲᑎᑦᑐ ᖃᑦᓯᐅᓂᖏ ᐃᑯᓇᓂ ᐃᓕᓐᓂᐊᖅᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ ᐊᖅᕚᓗ. ᒥᓂᔅᑕ. 

ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ): ᐃᖕ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖕ, ᑕᕗᖓ ᐊᖅᕌᒍᒧ ᑭᐅᒍᓐᓇᖏᑦᑐᒍ 
ᖃᑦᓯᓪᓚᕆᐅᓂᖏᓄ ᑐᑭᓯᓇᓱᐊᕆᐊᖃᕋᑦᑕ ᐃᓕᖓᔪᓂ ᑕᕗᖓ ᐊᖅᕌᒍᑎᓐᓄ ᐊᒻᒪ ᐱᓕᒍᑎᒋᓂᐊᕐᓱᒋ 
ᒪᓕᒐᓕᐅᖅᑎᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᕿᓚᕙᖅ. ᑕᐃᒪᐅᕚ? ᐅᐃᓕᐊᒻᔅ.  
 
ᐅᐃᓕᐊᒻᔅ: (ᑐᓵᔨᑎᒍ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᖅᕉᓐᓂ ᐊᐱᖁᑎᑦᓴᖃᕐᑐᖓ ᐅᕙᓂ ᒪᑉᐱᒐᖅᒥ. 
ᖃᖓᓂᑕᐅᒻᒪᑕ ᐊᑐᐊᒐᑦ ᐱᓯᒪᔭᓯ ᐱᓕᑦᓯᒍᑎᒋᑦᓱᓯᐅᒃ ᐃᑲᔫᑎᒋᑦᓱᒋᑦ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᒥᓂᔅᑕ ᕿᓚᕙᖅ. 
 
ᒥᓂᔅᑕ ᐲᑕ ᕿᓚᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᖏᒃᑲᓗᐊᑐᖓ 
ᓇᓪᓕᐊᖑᒋᐊᖓᓂ ᐊᖅᕌᒍᐋ ᑕᐃᑯᐊ ᐅᑯᓇᓂ ᒪᓕᒐᖏᓐᓂ ᑎᑎᕋᖅᑕᐅᓂᖏᓄ ᑭᓯᐊᓂ ᐱᓯᒪᓂᑯᒋᒐᑦᑎᒍ 
ᐅᑯᓇᖓ ᒐᕙᒪᑯᖃᑯᓐᓂ ᐊᒻᒪ ᑕᐃᒪᐃᓕᖓᑦᓱᑎ ᑕᒪᒃᑯᐊ ᐱᓯᒪᔭᕗ. ᖁᔭᓐᓇᒦ. 
 
ᐃᒃᓯᕙᐅᑖᖅ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᕝᕕᒃ ᖃᓄᐃᒋᐊᖅᓯᒪᓕᖃ ᐅᑯᓇᓂ ᐊᑐᐊᒐᖅᓂ 
ᐅᕙᓗ ᒪᓕᒐᖅᓂ ᐃᒪᐃᓂᐊᕐᒪ ᐊᓯᖏᓐᓂ ᐱᔭᑦᓴᓂ ᐋᕿᑕᐅᓗᑎ ᓄᓇᕗ ᓯᓚᑦᑐᓴᕐᕕᐊᓄᑦ ᐅᑯᓇᓂ 
ᐊᓯᖏᓐᓂ ᓄᓇᓕᐅᔪᓂ ᐱᓕᕆᓂᐊᕐᓗᑎᑦ ᐱᔪᓐᓇᕋᓱᐊᓐᓂᕐᓂ ᐊᒻᒪ ᐱᖅᑯᓯᑐᖃᕐᓂᑦ ᐊᒻᒪ ᐊᖑᓇᓱᓐᓂᕐᓄᑦ 
ᐱᓇᓱᕐᓂᕐᓄᑦ. ᐱᑕᓕᒋᐊᓪᓚᐅᒐᑦᑕ ᐊᒥᓱᑲᓪᓚᓐᓂᑦ ᐱᔪᓐᓇᓯᐊᖅᑐᓂᑦ ᐃᓄᖕᓂ ᐊᑐᐃᓐᓇᐅᔪᓂᑦ 
ᐃᓕᓐᓂᐊᑎᑦᓯᒍᓐᓇᖅᑐᓂ ᐱᔭᑦᓴᐅᔪᒥᒃ. 
 
ᐃᓱᒪᖅᓴᖅᓯᐅᕈᑕᐅᓯᒪᕚ ᒥᓂᔅᑕᐅᕝᕕᑎᒍᑦ ᑕᒪᒃᑯᓂᓐᖓ ᐱᓕᒻᒪᖅᓴᐃᓂᖃᕐᓂᒃᓴᖅ ᓄᓇᕗᒥ ᓯᓚᑦᑐᓴᕐᕕᒻᒥ. 
ᐃᖅᑲᓇᐃᔭᖅᑎᐅᓇᓱᑐᐃᓐᓇᕆᐊᒃᓴᖅ ᐊᒃᓱᕈᕐᓇᖅᑐᒻᒪᕆᐅᕙᓕᖅᐳᖅ ᐅᓪᓗᒥᐅᔪᖅ. ᐃᓱᒪᖅᓴᖅᓯᐅᕈᑕᐅᓯᒪᕚ 
ᐱᓕᒻᒪᖅᓴᐃᓂᖃᕐᓂᒃᓴᖅ ᐊᖑᓇᓱᓐᓂᕐᒥᒃ ᐊᔪᓐᖏᔾᔪᓯᑐᖃᕐᓂᑦ ᓄᓇᕗᒥ ᓯᓚᑦᑐᓴᕐᕕᒻᒥ ᐊᒻᒪ ᐃᓕᓴᐃᔩᑦ 
ᐊᔾᔨᖓᓂᒃ ᐊᑭᓕᖅᑕᐅᔪᓐᓇᖁᓪᓗᒋᑦ ᐊᓯᖏᑕ ᐃᓕᓴᐃᔨᑎᑐᑦ. 
 
ᐊᖏᖅᑕᐅᓐᖏᓐᓂᕐᒧᑦ ᐃᓕᖅᑯᓯᑕᖃᖁᔭᕋᓗᐊᕋᑦᑕᐅᖅ ᐃᓕᓴᐃᔨᓄᑦ. ᒥᓂᔅᑕᕝᕕᒃ ᐊᓯᔾᔨᖁᔭᕋᓗᐊᕋ 
ᐊᑐᐊᒐᖏᓐᓂᑦ ᐊᔾᔨᖏᓐᓂᑦ ᐊᑭᓖᖃᑦᑕᖁᓕᕐᓗᒋᑦ ᐊᓯᖏᑎᑐᑦ ᐃᓕᓴᐃᔨᓄᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᐱᖅᑯᑎᒋᖅᑲᐅᔭᖓᓄᑦ 
ᑐᑭᓯᒋᐊᕐᕕᒋᓇᓱᓐᓂᐊᖅᑕᕗᑦ. ᐃᒪᐃᓕᖓᔪᖅ ᐅᖃᖅᑲᐅᒐᒪᐃᓛᖅ ᑐᓐᖓᕕᖃᕐᒪᑦ ᓄᓇᓖᑦ ᐱᔪᒪᔭᖏᓐᓂᑦ. 
ᐃᓕᓐᓂᐊᕈᑎᖃᖅᑎᑦᑎᔪᒪᕗᒍᑦ ᑭᓯᐊᓂ ᐃᓄᐃᑦ ᐱᔪᒪᔭᖏᓐᓂᑦ. ᓇᓪᓕᐊᓐᓂᒃ ᑐᒃᓯᕋᐅᑎᖃᕌᖓᑕ ᑕᐃᒃᑯᐊ 
ᐱᔪᒪᔪᑦ ᖃᑦᑎᐅᓂᖏᑦ ᑲᑎᖅᓱᖅᐸᒃᑕᕗᑦ ᐊᒻᒪ ᓈᒻᒪᑉᐸᑕ ᑲᔪᓯᒍᓐᓇᖅᓯᕙᒃᑐᖅ. 
 
ᕿᓂᖅᑎᐅᓂᕐᒧᑦ ᐱᓕᒻᒪᖅᓴᐃᓂᖃᖃᑦᑕᖅᓯᒪᔪᖅ ᓄᓇᕗᒥ ᓯᓚᑦᑐᓴᕐᕕᑎᒍᑦ. ᑭᓯᐊᓂ ᐊᑐᓂ ᓄᓇᓕᓐᓂ 
ᑐᒃᓯᕋᐅᑕᐅᔪᑦ ᒪᓕᒃᐸᒃᑕᕗᑦ ᐊᒻᒪ ᐃᓕᓐᓂᐊᖅᑏᑦ ᖃᑦᑎᐅᓂᖏᑦ ᐃᓕᓐᓂᐊᕈᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᕐᕉᓐᓂᒃ ᐊᐱᖅᑯᑎᖃᕋᒪ. ᐊᓯᔾᔨᖅᑕᐅᓂᖃᕐᓂᐊᖅᐹ ᐊᒻᒪ 
ᐊᐃᑉᐹ ᖃᖓᒃᑯᑦ. ᐆᑦᑑᑎᒋᓪᓗᒍ ᐊᓯᔾᔨᖅᑕᐅᔪᖃᕐᓂᐊᖅᐹ ᑮᓇᐅᔭᓂᑦ ᐃᑲᔫᑎᓄᑦ ᐊᖏᖅᑕᐅᓐᖏᓐᓂᕐᒧᑦ 
ᐃᓕᖅᑯᓯᕐᒧᓪᓘᓐᓃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑖᒃᑯᐊ ᓴᖅᑭᑎᑕᐅᓂᒃᓴᖏᓐᓂᑦ ᓂᕆᐅᑉᐳᒍᑦ ᕿᓚᒥᐅᔪᓐᓇᖅᑐᒥ. 
ᒪᓕᒐᓕᐅᖅᑏᑦ ᑐᓴᐅᒪᑏᓐᓇᕐᓂᐊᖅᑕᕗᑦ ᐱᓇᓱᐊᒐᑎᒍᑦ. ᑕᐃᒪᓕ ᐊᐱᖅᑯᑎᖓᓄᑦ, ᒪᓕᒐᓕᐅᖅᑏᑦ 
ᐃᓱᒪᒥᐅᑕᖁᔭᒃᑲ 2ᒧᐊᖅᐸᑦ ᐱᓕᕆᔭᒋᐊᖅᑐᕆᐊᖃᕐᓂᐊᕋᒪ ᑭᓯᐊᓂ ᑲᑎᒪᔨᕋᓛ ᐃᓱᒪᖅᓱᕐᓂᐊᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᓄᑕᕌ, ᐃᓕᓐᓄᐊᓚᐅᓐᖏᓂᕐᓂ ᒪᓕᒐᓕᐅᖅᑏᑦ 
ᖃᐅᔨᒪᖁᕙᒃᑲ ᓄᑲᑯᓗᒐ ᐅᕙᓃᒻᒪᑦ, ᑕᐃᑲ ᒥᓂᔅᑕᐅᑉ ᑐᓄᐊᓂ ᐃᒃᓯᕙᔪᖅ, ᐊᑎᖓ ᓵᒻ ᐃᒃᑲᕐᕆᐊᓗᒃ. 
 
ᓄᑕᕋᒃ ᐱᕕᖃᖅᑎᓐᓂᐊᓯᕙᕋ ᒫᓐᓇᒃᑯᑦ. 
 
ᓄᑕᕋᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᑲᔪᓯᓂᖃᕐᓂᑦᑎᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖃᕐᒪᑦ ᑲᔪᓯᓂᖃᕐᓂᕐᒥᒃ. ᐊᖏᖅᐱᓰ. ᐃᓚᖏᑦ 
ᐊᖏᖅᑐᑦ, ᐃᓚᖏᑦ ᐊᖏᓐᖏᑦᑐᑦ. ᐃᓵᖁᔨᒐᓗᐊᖅᑐᖓ. ᑲᔪᓯᓂᖃᕐᓇᕋᐃᒍᒪᔪᓂᑦ ᐊᖏᖅᑐᑦ. 
ᐊᔾᔨᒋᓐᖏᑕᖓᓂᒃ ᐱᓕᕆᖅᑰᔨᓕᕋᑦᑕ. ᐊᕐᕌᓂ ᑲᔪᓯᓂᕋᖅᑐᖃᓕᕌᖓᑦ 
ᐊᐃᕙᔾᔪᑕᐅᔪᓐᓇᖅᑰᔨᓚᐅᖅᓯᒪᓐᖏᓚᖅ. ᒫᓐᓇᒧᑦ ᐊᓯᔾᔨᖅᑐᖃᖅᓯᒪᓐᖏᒻᒪᑦ ᑲᔪᓯᓂᖃᕐᓇᕋᐃᓂᐊᖅᐳᒍᑦ. 
ᐅᖃᖅᑏ. 
 
ᖁᔭᓐᓇᒦᒃ. ᒪᒥᐊᓇᖅ ᒥᓂᔅᑕ ᕿᓚᕝᕚ, ᒪᑐᒍᑎᖃᖅᑎᓐᓂᐊᖅᑲᐅᒐᓗᐊᕋᒃᑭᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᓕᓐᓂᐊᖅᑏᑦ ᖃᑦᑎᐅᒐᔭᕐᓂᖏᓐᓂᑦ ᐃᑲᔫᓯᐊᖅᑐᑦ 2001ᒥ 
319ᖑᓚᐅᖅᑐᑦ ᐊᒻᒪ ᐅᖃᐅᓯᕆᒃᑲᓐᓂᕐᓂᐊᖅᑕᕋ ᓇᒃᑲᔾᔭᒥ ᑲᑎᒪᒃᑲᓐᓂᓕᕐᒥᒍᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 21, ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨᕋᓛ ᑲᑎᒪᐅᓯᖃᖅᑲᐅᕗᑦ ᒪᓕᒐᒃᓴᖅ 6ᒥᒃ 
ᐊᒻᒪ ᓇᓚᐅᒃᓵᒐᓪᓗᐊᑕᓂᑦ ᐊᒻᒪ ᒥᓂᔅᑕᐃᑦ ᐅᓂᒃᑳᖓᑦ 20-1(6)ᒥᒃ ᐊᒻᒪ ᑲᔪᓯᓂᖃᕈᒪᓪᓗᑕ. ᐊᒻᒪ ᐅᖃᖅᑏ 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ. 

ᐅᖃᖅᑎ: ᐊᐃᑉᐲᔪᖃᖅᐹ. ᐊᕐᕚᕐᓗᒃ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ 
ᑲᔪᓯᕗᖅ. ᓈᓴᐅᑖ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 23, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᑲᑎᒪᓂᐊᖅᑐᑦ 3ᒧᐊᖅᐸᑦ ᓇᓄᖅ 
ᐃᓪᓗᕈᓯᕐᒥ ᐅᓪᓗᒥ. 
 
ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ ᒪᐃ 6, 2002ᒧᑦ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 9 

 
20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒥᓂᔅᑕᐃᑦ ᐅᓂᒃᑳᖓᑦ 20-1(6) 
 
21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᐳᑦ ᐱᓇᓱᐊᕈᓯᕐᒧᑦ 
ᓄᖅᑲᖓᓚᐅᓐᖏᓂᑦᑎᓐᓂ ᑕᑯᔨᐊᖅᑐᖃᑕᐅᓇᓱᖁᓪᓗᓯ ᓇᒻᒥᓂᖃᖅᑐᑦ ᑕᑯᑎᑦᑎᓯᒪᓂᕆᔭᖏᓐᓂᑦ 
ᓄᓇᓕᓐᓂ ᑕᒫᓂ. ᑕᐃᒃᑯᐊᓕ ᐊᖏᕐᕋᐅᓚᐅᑲᓐᓂᐊᖅᑐᑦ ᐊᖅᑯᑎᖃᑦᑎᐊᖁᕙᒃᑲ. ᑕᑯᓛᕆᕗᒍᑦ ᓇᒃᑲᔾᔭᒥ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᓇᒃᑲᔾᔭᓐᖑᕋᓱᓐᓂᖓᓂ ᒪᐃ 6ᒥ, 1:30ᒧᐊᖅᐸᑦ ᐅᓐᓄᓴᒥ. 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 1:55ᒧᐊᖅᑎᓪᓗᒍ ᐅᓐᓄᓴ

